
Рўзнома зиёд, «Тољикистон» яктост!

с.4

КОМРОНШОҲИ 
УСТОПИРИЁН
аз Анталия 
медали 
биринљї овард

ТОҚАЕВ Ё НАЗАРБОЕВА
9 июн интихоботи Қазоқистон 
баргузор мешавад 

с.5,7

МАРЗИ 
ҚИРҒИЗУ ТОЉИК
музокирот дар паси 
дарҳои баста с. 3

таҳаввулоти нақлиёти 
Душанбе 

ШИНЕД, ХЕЗЕД!

с. 3

ФУТБОЛ

НАФАСГИРАМ
љоғар ҳастам 
ё диққи нафас? с. 14

чемпионати Душанбе 
шурўъ  шуд с. 17

НАТО 
70-СОЛА ШУД
Аз љанги сард 
то љанги гарм с. 4

Дар ин шумора:

нашр:  
марти 
1992

с.17

ШАРИФ РАҲИМЗОДА:
Зидди таҳсилоти 
кредитї ҳастам! 

Тољикистон МОРО              							        	    		
ФАРОМЎШ кард!

РОҒУН:
барои идомаи 
кор пул лозим с. 2

Адаш Истад:

-Вақте онҳо (сармоягузорони рус)  
аз сармоягузории худ фоида намеги-
ранд, чӣ гуна сармоягузорӣ мекунанд? 
Бо чунин фазое, ки шумо доред, набо-
яд афзоиши сармоягузории хориҷиро 
интизор шуд.

-Ҷаноби сафир, фазои мо ба шумо 
маъқул набошад ҳам, ба чиниҳо хеле 
маъқул омад... 

Игор Лякин-Фролов, сафири 
Русия дар Душанбе:  

ЊАЙАТИ МУШОВАРА

Шариф ҲАМДАМПУР,
Сармуњаррир, 
раиси ҳайати мушовара

Усмон РАҲИМЗОДА
муҳаррир 

Талбак НАЗАРОВ,
раиси «Сандуқи хайрияи 
Тољикистон», академик
Ашўрбой СОЛЕҲЗОДА,
Ёрдамчии Президенти ЉТ оид ба 
масъалаҳои иқтисодї
Фарҳод РАҲИМЇ,
президенти АИ Тољикистон, 
академик

Маҳмадсаид ШОҲИЁН,
раиси Кумитаи давлатии телевизион 
ва радиои назди Ҳукумати ҶТ

Шариф РАҲИМЗОДА, 
раиси Кумита оид ба иқтисод ва 
молияи МНМО ҶТ
Муҳаммадюсуф ИМОМЗОДА,
ректори Донишгоҳи миллии 
Тољикистон, академик 
Шералї КАБИРОВ, 
доктори илмњои иқтисод
Масъуд МИРШОҲЇ,
раиси Анљумани «Рўдакї», Фаронса

Ғаффорӣ Назира АБДУЛЛОЗОДА,
муовини раиси вилояти Суғд

Ҳақназар ҒОИБ,
Шоири халқии Тоҷикистон
Абдумудассир АҲМАДЗОДА, 
сармуҳаррири сомонаи 
«Tajikistantimes»

Далер ҶУМЪАЕВ,
директори генералии ширкати 
«Помир Энержӣ»

Масъуди СИПАНД,
узви Анҷумани «Пайванд», ИМА

Одили НОЗИР,  
мудири шуъбаи фарҳанг

Шаҳло НИЁЗОВА, 
хабарнигор

Саодат РОЗИҚЗОДА, 
хабарнигор

Фарзона МУРОДЇ, 
хабарнигор дар вилояти Суғд

Шўњрат ДАВЛАТШОЕВ, 
шорењи варзиш

Маҳинаи ДАВЛАТ,
хабарнигор

Ҷомӣ ХАЛИФАЕВ,
хабарнигор дар вилояти Хатлон

Умед СУЛТОНОВ, 
саҳифабанд

МУАССИС:
Ҳайати кормандони ҳафтанома

Ҳафтанома дар Вазорати фарҳанги 
Љумҳурии Тољикистон таҳти №0054/РЗ 
сабти ном шудааст.

Дар ҳафтанома матолибе низ ба нашр ме-
расанд, ки ба мавқеи идора мувофиқ нестанд. 
Барои дар дигар нашрияҳо чоп намудани ма-
толиб ва иқтибосҳо аз «Тољикистон» зикри 
манбаъ ҳатмист. Ҳуқуқи муаллифии ҳамаи 
матолиби шумора ба идораи ҳафтаномаи 
«Тољикистон» тааллуқ доранд ва тибқи 
қонунгузории Љумҳурии Тољикистон ва бай-
налмилалї ҳифз карда мешаванд. Ҳафтанома 
аксҳо ва маводҳои љолибро аз шабакаи Ин-
тернет мавриди истифода қарор медиҳад. 
Ҳафтанома масъулияти маводҳои интиқодї 
ва хусусияти таблиғотиро ба дўш надорад. 
Инчунин, ба мазмун ва санаду рақамҳои ма-
води чопшуда муаллифон љавобгаранд.

ТЕЛЕФОНҲОИ ИДОРА:
238-54-51, 
tojikiston@pressa.tj

ШУЪБАИ РЕКЛАМА:
Ш. Душанбе, хиёбони И. Сомонї 3
44 601-35-95
director@tayron.tj

ШУЪБАИ ЭЪЛОН:
ш. Душанбе, хиёбони С. Шерозї 16
238-78-78, 44 640-99-88
ads@rg.tj

ФУРЎШИ РЎЗНОМАҲО ВА ОБУНА
918-63-31-63, 221-41-11
furush@rg.tj

АДАДИ НАШР:
14 300

НизомиддинЗоҳидӣ, сафири фавқулода ва мухтори Ҷумҳурии 
Тоҷикистон дар Ҷумҳурии Исломии Эрон

ТАВАЉЉУЊ!
www.tajikistantimes

.сom
Cомонаи њафтанома.
Набзи Ватан дар дасти туст.

Тоҷикистон аз Бонки 
ҷаҳонӣ хост, ки барои 

ҷалби сармоя ба идомаи сох-
тмони Неругоҳи барқи обии 
"Роғун" кумак кунад. Бонки 
ҷаҳонӣ ба ин дархости 
Тоҷикистон посухи равшан 
намедиҳад.

Дархости Тоҷикистонро Ҷа-
молиддин Нуралиев, муовини 
аввали раиси Бонки миллӣ, дар 
дидор бо Гоар Гюлуман, иқти-
соддони аршади Бонки ҷаҳонӣ 
ва Ян Питер Олтерс - роҳбари 
дафтари ин бонк дар Тоҷики-
стон матраҳ кард. Ба иттилои 
хадамоти матбуоти Бонки мил-
лӣ – Гоар Гюлуман, аз якум то 
даҳуми апрел бо сафари корӣ 
дар Тоҷикистон буд. Ян Пи-
тер Олтерс, роҳбари дафтари 
Бонки ҷаҳонӣ дар Тоҷикистон 
рӯзи 9-уми апрел гуфтаааст: 

“Бонки ҷаҳонӣ дар иҷрои тарҳи 
Неругоҳи барқи обии “Роғун” 
ҷонибдори кумак ба Тоҷики-
стон аст, то ки ин неругоҳ ба-
рои ба вуҷуд овардани фоидаи 
устувори иқтисодиву иҷтимоӣ 
мусоидат кунад. Барои аз байн 
бурдани рискҳои фискалие, 
ки ин лоиҳа ба ҳамроҳ дорад, 
муҳокимаи стратегие ҷиҳати 
дарёфти роҳҳои такмили мо-
дели иқтисоди кишвар, ҳа-
васмандгардонии фаъолияти 
бахши хусусӣ ва истифодаи ҳа-
маҷонибаи имкониятҳои нави 
содирот дар арсаи энергетика 
ва соҳаҳои дигар зарур аст. Ба 
ин мақсад Тоҷикистонро зарур 
аст, ин тарҳро (Неругоҳи барқи 
обии “Роғун”) ба барномаҳои 
куллии ислоҳоти иқтисодӣ шо-
мил намуда, барномаи корома-
ди макро-фискалиро ҳамоҳанг 
созад”.

РОҒУН: Барои идомаи 
сохтмон ПУЛ лозим

 

- Баъзе аз корхонаву ташкилотҳо на 
ба таври маҷбурӣ, балки бо хоҳиши ху-
дашон, ки талаб доранд барои гузарони-
дани кишт замин ҷудо карда шуда, айни 
замон ба картошкапарварӣ машғуланд .

-Дуруст, пас чаро баъзе носипосон ин 
ташаббуси ихтиёриро “картошкаобла-
ва” ном кардаанд...?

Ғ. ГАДОЕВ,  сардори Раёсати 
кишоварзии Панҷакент:

-Хориҷиҳо ҳам мепурсанд, ки ҳоҷат-
хона дар куҷост? Дар наздикии мо ягон 
ҳоҷатхона нест. Онҳоро ба китобхона 
мефиристам. Дар ошхонаи китобхона 
ҳоҷатхона њаст.

-Раҳмат ба шумо, беҳтарин роҳи ки-
тобхон кардани шаҳрвандонро ёфтед!

Исфандиёри МИЗРОБ, 
нӯшобафурӯши Боғи Рӯдакӣ:

САРИ САБЗ

Хадамоти матбуоти 
Президенти Тоҷи-

кистон хабар дод, ки Эмо-
малӣ Раҳмон рӯзи 10 апрел 
кадрҳоеро, ки дар ҳайати 
роҳбарикунанда таъин 
гардиданд, барои сӯҳбат ба 
ҳузур пазируфт. 

Бо фармонҳои Президен-
ти Ҷумҳурии Тоҷикистон ва 
Қарорҳои Ҳукумати мамлакат 
Зоҳидӣ Низомиддин аз вази-
фаи муовини якуми вазири 
корҳои хориҷӣ озод ва ба ва-
зифаи Сафири фавқулода ва 
мухтори Ҷумҳурии Тоҷикистон 
дар Ҷумҳурии Исломии Эрон 
таъин гардид. Нозирӣ Хусрав аз 
вазифаи Сафири фавқулода ва 
мухтори Ҷумҳурии Тоҷикистон 
дар Ҷумҳурии Мисри Араб озод 
гардида, ба вазифаи муовини 
якуми вазири корҳои хориҷии 
Ҷумҳурии Тоҷикистон таъин 
гардид. Қодирӣ Ардашер ба 
вазифаи Сафири фавқулода ва 
мухтори Ҷумҳурии Тоҷикистон 
дар Малайзия таъин шудааст. Бо 
қарорҳои Ҳукумати Ҷумҳурии 
Тоҷикистон Сайфзода Шаҳло 
ва Ризвонзода Фирдавс муо-

винони раиси Раёсати Бонки 
давлатии амонатгузории Ҷумҳу-
рии Тоҷикистон «Амонатбонк», 
Бақозода Сайрам – муовини 
раиси Кумитаи телевизион ва 
радиои назди Ҳукумати Ҷумҳу-
рии Тоҷикистон, Мирзозода 
Ардашер – муовини сардори 
Хадамоти назорати давлатии 
бехатарии корҳо дар саноат ва 
соҳаи кӯҳкории назди Ҳуку-
мати Ҷумҳурии Тоҷикистон 
таъин гардиданд.Ҳамчунин бо 
қарорҳои ҳукумат, Бобозода Ҳо-
кимшоҳ – директори Муасси-
саи давлатии «Фонди дастгирии 
соҳибкории назди Ҳукумати 
Ҷумҳурии Тоҷикистон» ва На-
зирмадзода Бахтиёр – муовини 
якуми директори Агентии соди-
роти назди Ҳукумати Ҷумҳурии 
Тоҷикистон таъин гардиданд. 
Мутобиқи моддаи 20-уми Қону-
ни конститутсионии Ҷумҳурии 
Тоҷикистон «Дар бораи мақо-
моти маҳаллии ҳокимияти дав-
латӣ» барои аз вазифаи муовини 
якуми раиси шаҳри Бохтари ви-
лояти Хатлон озод ва ба вазифаи 
муовини раиси шаҳри Душанбе 
таъин гардидани Гуреззода Умед 
розигӣ дода шуд.

ЗОҲИДЇ ба ЭРОН рафту 
НОЗИРЇ ба ТОЉИКИСТОН омад

Қозидавлат Қоимдодов 
раиси нави Шабакаи 

Оғохон оид ба рушд (АКДН) 
дар Тоҷикистон таъин шуд. 
Ӯ дар ин вазифа Акбар Алии 
Песнаниро иваз кард. 

Фаъолияти ходими давлатӣ 
ва дипломати собиқи тоҷик дар 
вазифаи нав расман баъд аз як 
ҳафтаи дигар оғоз хоҳад шуд. 
Қоимдодов нахустин шаҳрван-
ди Тоҷикистон хоҳад буд, ки 
роҳбарии намояндагии ин 
созмонро дар кишвар ба уҳда 
мегирад. Дар 27 соли гузашта 
АКДН-ро дар Тоҷикистон хо-
риҷиҳо, асосан мутахассисони 

покистонӣ, роҳбарӣ мекарданд. 
Қозидавлат Қоимдодов, ки то 
10 сол пеш дар мақоми сафи-
ри Тоҷикистон дар Беларус ва 
ҷумҳуриҳои назди Балтик кор 
кардааст. Ӯ гуфт, кор дар ша-
бакаҳои бунёди Оғохон барояш 
чизи нав нест, чун дар гузашта 
дар давоми 13 сол Ҳамоҳангсози 
тарҳҳои он аз ҷониби Ҳукума-
ти Тоҷикистон будааст. Қози-
давлат Қоимдодов афзуд,  ки 
дар пояи созишномае, ки миё-
ни Тоҷикистон ва АКДН вуҷуд 
дорад, номзадии ӯ ба ҳайси 
роҳбари нави созмон тасдиқ 
шуда, Президенти Тоҷикистон 
ба ин тасмим ризоият додааст.

ҚОИМДОДОВ раис шуд

МАВЌЕЪ

“Шинед, хезед...!” 
Ман итоат 
мекунам...

Хайрият, ҳамин 
дастқапакҳои дохили 

машруткаҳоро гирифтанд. 

Акнун ҳар вақте ки нақлиёт 
меистад ва ё рафиқ ронанда аз 
нақша дер намонам гуфта газро 
зер мекунад, мо  - ҳамсафарони 
дар барамон  ростистодаро оғӯш 
мекунему меҳру муҳаббатамон 
боз ҳам бештар мегардад. 

Баъд аз ин супориши қатъии 
«Автобазаҳо» мусофирони «чух-
такӣ»-ро дигар савор намеку-
нанд ва ронандагон бо даромади 
ночизи мусофирони “ шинан-
да” тоб наоварда, аз кор рафта 
истодаанд ва  акнун роҳҳо низ 
тамба намешаванд. Хайр он чӣ, 
ки нақлиёт дар як соат як маро-
тиба  меояду аз кору аз дарс дер 
мемонем, проблемаи мост. Бояд  
соати 5 хезему сари роҳи марш-
руткаи “шинандаҳо”бароем, он 
гоҳ ҳама кор  5 мешавад. «Зато» 
шаҳрамон зебою ҳама “шишта-
гӣ”... Инак,  чанд рӯз мешаввад, 
ки  қисми зиёди ронандагон 
дастқапакҳои микроавтобусҳои 
мусофиркашиашонро кандаанд. 
Албатта, бо хоҳиши худ нею бо 
«тавсия»-и «боло». Кормандони 
БДА шабу рӯз интизоранд,ки  
ронандагони  аз миқдор зиёд 
мусофир саворкардаро қапанду 
“иштароб” кунанд. АММО… Ин 
воқеан аммои калон аст, чунки 
бо ин тартиб мо аз борон гурех-
та зери  новадон «руст» мондем. 
Ронандаҳо ҳамин, ки “калтакдо-
рони калтаки сурхдорро” диданд, 
команда медиҳанд: “шинед!” ва 
ҳама итоаткорона сари дузону 
мешинанду «хатар», ки паси сар 
шуд боз “чухт” меистанд... Ин аст 
роҳи ҳалли проблема! Аммо ро-
сти гап, ба ҳамин ронандаҳо ҳам 
“жалка”...Бо яке аз онҳо ҳамсуҳ-
бат шуда, баъди шунидани арзаш  
гарданашро гирифта, ҳамдардӣ 
баён намудам: «Мо 150-200 со-
монӣ ҳар моҳ «аренда»-и мошин-
ро медиҳем, ҳар омадурафти мо 
пулакӣ аст, ғайри ин худи ҳуҷҷат-
гзорӣ, аз 1000 сомонӣ боло ме-
шавад. Фақат як балони мошин   
800 сомонӣ нарх дорад. Таъмиру 
ташхиси микроавтобус ҳамааш аз 
кисаи худамон аст. Нархи соляр-
ка  ба ҳама маълум. Агар мо ода-
монро рост нагирем, ба чойпулии 
худамон намерасад, чӣ монад бо 
ободии оилаамон...»Пас аз оби 
чашм кардан маслиҳат додам: 
“Ронандаи автобус шавед”. Ӯ, 
мисли он ки ба бемори сиҳат-
нашаванда менигариста бошад, 
баён кард: «Охир дар он автобус 
бояд ду нафар кор кунад. Аммо  
ба ин  ду нафар ҳамагӣ  1600 со-
монӣ маош медиҳанд. Бо  800 со-
монӣ шиками кӣ сер мешавад?» 
Қарор додам, ки минбаъд низ бо 
командаи ронадаҳо “шинухез” 
карда гардам...

•Собиқ муовини вазири молияи 
Амрико ва мушовири Доналд Трамп 
раиси Бонки ҷаҳонӣ интихоб гардид. 
Ӯ дар  ин вазифа муддати  панҷ 
сол интихоб шудааст. Раиси  нави 
Бонки ҷаҳонӣ дар суҳбат гуфта-
аст, ки мубориза бо камбизоатӣ 
дар кишварҳои фақири дунёро 
идома хоҳад дод. Бонки ҷаҳонӣ бо 
Тоҷикистон ва кишварҳои дигари 
пасошӯравӣ низ ҳамкорӣ дорад. 
Ин бонк ба Тоҷикистон милли-
онҳо доллар қарз дода ва кумак 
кардааст.

•Маҳмадсаид Убайдуллоев, Раиси Маҷлиси мил-
лии Маҷлиси Олии Ҷумҳурии Тоҷикистон мегӯяд, 
ки фасодкорӣ дар кишвар майли афзоиш дорад. 
Раиси Маҷлиси миллӣ ҳафтаи гузашта дар ҷала-
саи палатаи болоии парлумон бо такя ба омори 
Агентии зидди фасод гуфт, ҳуқуқвайронкуниҳое, 
ки ба амалҳои коррупсионӣ вобастагӣ доранд, 
назар ба як соли пеш 12 фоиз зиёд шудааст.  
Маҳмадсаид Убайдуллоев ботаассуф изҳор до-
шт, ки фасодкории мақомдорони давлатӣ рӯй 
ба афзоиш аст. “Мутаассифона, амалҳои кор-
рупсионӣ дар мақомоти давлатӣ кам нашуда, рӯ 
ба афзоиш доранд ва ягон минтақаи ҷумҳурӣ аз 
он истисно нест”, - изҳор дошт М.Убайдуллоев.

•Наимҷон Самиев, узви собиқи 
ҳизби ҳоло дар кишвар мамнӯи 
наҳзати исломӣ, ба 15 соли зиндон 
маҳкум шуд. 
Мақомот ӯро дар  асоси се моддаи 
Кодекси ҷиноӣ – "ғайриқонунӣ 
расондан, ҷойгир кардан ва ба кор 
андохтани маводи тарканда", "таъ-
лими ифротгароӣ" ва "иштирок 
дар иттиҳоди ҷиноӣ"  айбдор кар-
данд. Ҳукми ӯ  9-уми апрел паси 
дарњои баста дар СИЗО  (боздо-
штгоҳи рақами 2-и  Хуҷанд) эълон 
гардид.

Саодат 
РОЗИЌЗОДА,

рўзноманигор

Дар пасманзари ҳоди-
саҳои рӯз як воқеаҳои 

муҳим, вохӯрии ҳайатҳои 
Тоҷикистону  Қирғизистон 
вобаста ба ҷустуҷӯи роҳи 
ҳалли мушкилоти марзӣ 
байни ду кишвар аз назари 
хабарнигорон то андозае 
дур монд. 

Ҳарчанд ин вохӯрӣ пас 
аз ҳодисаҳое, ки дар оғози 
моҳи март дар марзи байни  
ду кишвар,ки аз сабаби моҷа-
рои марзӣ,  сабаби марги ду 
шаҳрванди Тоҷикистон гар-
дида буд, баргузор гардид. 
Моҷарои охирин  баъди он 
сар зад, ки сокинони Ворухи 
Тоҷикистон бо корҳои сох-
тмонии роҳи Бодканд-Оқ-
сой-Тамдиқ мухолифат кар-
данд. Дар пайи ин моҷаро 
таҳти  роҳбарии муовинони 
сарвазирони ҳар ду кишвар 
музокирот оғоз шуд, ки рӯзи 
18-уми март ба поён расид. 
Ҳафтаномаи “Тоҷикистон” 
борҳо дар мавриди таъри-
хи таниши байни тоҷикону 
қирғизҳо дар минтақаи марзӣ 
навишта буд ва ҳоҷат ба та-
крори он нест. Минтақаи Во-
рух ва Чоркӯҳи Исфара  пас 
аз истиқлолияти ду кишвар 
борҳо аз сабаби чунин моҷа-
роҳо дар сархати  хабарҳо 
қарор доштанд ва то замо-
не,ки масъалаҳои баҳсӣ сари  
марзи ду ҳамсоякишвар ба 

таври доимӣ ҳал нагарданд, 
эҳтимоли сар задани чунин  
ҳодисаҳоро интизор шудан 
лозим аст. Инак, тақрибан 
пас  аз як моҳи ҳодисаҳои 
нохуши сарҳадӣ рӯзи шанбеи 
ҳафтаи сипаришуда, 6 апрел 
дар бинои Китобохонаи мил-
лии пойтахти Тоҷикистон 
гуфтушушниди байни на-
мояндагони Қирғизистон ва 
Тоҷикистон таҳти роҳбарии 
муовиноини сарвазирони ду 
кишвар- Ҷениш Раззоқов ва 
Азим Иброҳим  аз сар гириф-
та шуд. Ҳарчанд ин вохӯрӣ 
паси дарҳои баста сурат ги-
рифт, аммо баъзе дарёфти 
маълумотҳо оид ба рафти 
вохӯрӣ имконпазир гардид. 
Аз ҳама маълумоти муҳим он 
аст, ки дар рафти ин вохӯрӣ 
имкони табодули заминҳо ба 
хотири аз анклав бароварда-
ни ҳудудҳои дар “муҳосира-
монда” вуҷуд дорад. Дар як 
изҳороти Вазорати корҳои 
хориҷаи Тоҷикистон гуфта 
шуд,ки дар вохӯрӣ асосан чор 
масъала дида баромада шуд:    

• давом додани кашидани ма-
сири хатти сарҳади давлатӣ,

• ивази эҳтимолии қитъаҳои 
замин,

• таъмини амну субот дар 
сарҳад,

• поён додан ба таҳияи ха-
ритаҳои бузурги делимитат-
сионӣ.

Агар чуқуртар дида баро-
ем, се масъала, кашидани 
масири сарҳад, таъмини су-
боту амният, сохтани харитаи 
делимитатсионӣ  ҳамагӣ во-
бастаанд аз ивази эҳтимолии 
қитъаҳои замин. Зеро ҳамаи 
он моҷароҳое,ки то ин дам  
рух доданд, вобаста ба ҳа-
мин масъала буд. Яъне, агар 
хатти сарҳад ба маъное “рост 
карда шавад”, дигар ҳамаи 
мушкилот аз байн меравад. 
Вале барои шахси ноогоҳ ин 
ба назар осон менамояд, дар 
асл бошад, хеле кори муш-
кил аст. Чаро? Як ба харита 
нигариста,  ба хатти сарҳади 
байни ин ду кишвар нигоҳ 
кунед, то андозае мушкилии 
онро мефаҳмед.  Бубинед, яке 
аз бузургтарин деҳаҳои Тоҷи-
кистон - Ворух дар анклав 
аст. Яъне, атрофи он ҳамагӣ 
ҳудуди Қирғизистон ба ҳисоб 
меравад. Баръакси ин, атро-
фи Оқсой ҳудуди Тоҷикистон 
аст. Аммо ҷониби Тоҷикистон 
даъвои онро дорад,ки Оқсой 
низ ҳудуди Тоҷикистон аст ва 
Ворух ҳаргиз анклав  набуд. 
“Охири солҳои 80-уми қарни 
гузашта бо супориши роҳба-
ри ҳамонвақтаи Тоҷикистон 
Қаҳҳор Маҳкамов ва бо  им-
зои Раиси Совети Вазирони 
РСС Тоҷикистон Иззатулло 
Ҳаёев барои истифодаи му-
ваққатӣ ба қирғизҳо 350 га 
замине,ки дар байни  ҷамо-

ати Хоҷа Аъло  ва Ворух буд, 
дода шуд, ки  то ҳол баргар-
донида нашудааст” («Садои 
мардум», 17 январи, соли 
2014). Сари ин масъала, яъне 
муайян намудани он,ки кӣ ба 
кӣ чӣ қадар замин медиҳаду 
кӣ куҷоро бояд диҳаду гирад,  
мушкилиҳои зиёде вуҷуд до-
ранд,ки имкони овардани ҳа-
маи онҳо нест. Муҳимаш он 
аст,ки имрӯз ҳар ду ҷониб ҳам 
мехоҳанд,ки ба чунин моҷа-
роҳои наздимарзии ду кишва-
ри ҳамтақдир ва ҳамсояю дӯст 
поён ёбанд. Беҳуда нест,ки ин 
вохӯрӣ тӯли 13 соат идома до-
штааст. Аммо оё масъалае, ки 
ҳоло намояндагони ду ҷониб 
назди худ гузоштаанд, ҳал-
шаванда аст? Дар ин маврид 
андешаҳои коршиносон гу-
ногун аст, аммо умедворку-
нанда маҳз ҳамин масъалаи 
табодули заминҳоро ба миён 
гузоштани ҷонибҳои гуфту-
гӯкунанда мебошад. Зеро ҳар 
фарди одӣ ҳам медонад,ки 
“то надиҳӣ, намегирӣ”  ва бо-
яд гузашти байниҳамдигарӣ 
бошад. Албатта, ин аз кори 
дипломатҳо ва сатҳи  балан-
ди  донишу малакаи касбии 
онҳо вобаста аст, аммо боз 
ҳам манфиати ҳар кишвар 
барои сокинони он дар ҷои 
аввал меистад...  

А.АҲМАДЗОДА,
“Тоҷикистон”

Дар паси ДАРҲОИ БАСТА 
ба хотири роҳҳои кушода

Йенс 
Столтенберг

Йенс Столтен-
берг (норв. Jens 

Stoltenberg) – ходими 
давлатӣ, сиёсӣ ва ҳарбии 
Норвегия. Котиби генера-
лии НАТО.

Столтенберг 16 марти 
соли 1959 дар Осло дар ои-
лаи сиёсатмадори маъру-
фи норвег  Торвальд Стол-
тенберг таваллуд шудааст. 
Падари ӯ солҳои тӯлонӣ 
сафир, вазири корҳои хо-
риҷӣ ва вазири мудофиаи 
Норвегия буд. Дар муддати 
сафирии падараш Йенс як 
муддат дар Югословия зин-
дагӣ кардааст. 

Ӯ ҳанӯз аз наврасиву 
ҷавонӣ ба сиёсат таваҷҷуҳ 
зоҳир намуда, зери таъсири 
хоҳараш Камила, ки фаъ-
оли ҳаракати «Ҷавонони 
сурх» буд, дар митингҳои 
зидди ҳамлаи ИМА ба Вет-
нам ширкат кардааст. 

Ӯ таҳсилро дар Осло ги-
рифта, фаъолияти коришро 
ҳамчун журналист дар рӯз-
номаи «Arbeiderbladet» оғоз 
кардааст. 

Дар ҳамон давра (1985-
1989) қаноти ҷавонони ҳиз-
би коргари Норвегия буд. 
Дар охири солҳои 80 ва 
аввали солҳои 90 бо КГБ-и 
СССР бо лақаби «агент 
Стеклов» ҳамкорӣ карда, 
баъдан аз он даст кашид 
ва дар ин бора ба политсия 
хабар дод. 

Дар оғози солҳои 90-ум  
ба сиёсат пайваста солҳои 
93-96 вазири савдо ва энер-
гетика, солҳои 96-97 вазири 
молияи Норвегия буд.  

Дар оғози солҳои 2000-
2001 ва 2005-2013 сарвази-
ри Норвегия буд. 

Шурӯъ аз 24 марти со-
ли 2014 Котиби генералии 
НАТО аст. 

МАЪЛУМОТНОМАНАТО  70 - сола шуд!
Аз љанги сард то љанги гарм 

Ҳафтод сол қабл, 4 апре-
ли соли 1949,  дар авҷи  

ҷанги сард, намояндагони 12 
кишвари Аврупо ва Амрикои 
Шимолӣ барои имзои аҳдно-
маи Атлантикаи Шимолӣ дар 
Вашингтон ҷамъ омаданд ва 
имрӯз ин аҳднома, яъне НАТО 
бахши аъзами қудрати ҷаҳон-
ро дар даст дорад. 

Рӯзи ба имзо расидани аҳдно-
ма президенти вақти ИМА Гаррӣ 
Труман гуфт:

«Як чизи маълум, ки имрӯз 
ва оянда мардуми сайёра барои 
озодӣ ва сулҳ талош хоҳад кард. 
Маҳаки аҳднома банди 5-ум 
аст, ки бар асоси он ҳамла ба як 
кишвар, ҳамла ба аъзои созмон 
ба ҳисоб меравад».

Ман возеҳ гуфтаам, ки аъзои 
НАТО бояд ҳаққи худро супо-
ранд ва аҳдҳои молиашонро 
иҷро кунанд

Таҳдид ба аъзои паймон Ит-
тиҳоди Шӯравӣ буд. Соли 1955, 
вақте Олмони ѓарбӣ ба НАТО 
пайваст, дар посух шӯравӣ аз 
ҳисоби кишварҳои сотсиалистӣ 
аҳдномаи Варшаваро таъсис дод.

Соли 1960 чанд ҳодисаи 
муҳим рух дод, девори Берлинро 
сохтанд, дар баҳри Кариб буҳрон 
сар зад ва Ҷон Кеннедӣ дар Бер-
лин суханронӣ кард. Президент 
Кеннедӣ дар суханронии худ дар 
Берлин 26 июни соли 1963 гуфт:

-Суқути девори Берлин 
дар соли 1989 оғози тағйиро-
ти муҳим барои НАТО шуд. 

Солҳои 1990-ум НАТО Бал-
кани гирифтори ҷанги дохи-
лиро муҳосира кард, то оташи 
он хомӯш шавад. Соли 1999 
баъди нашри видеоҳои қатли 
албаниҳои Косово аз тарафи 
неруҳои Слободан Милоше-
вич, ҳавопаймоҳои НАТО 
қаламрави Югославияро бом-
борон карданд. Садҳо ҳазор 
албаниҳоро аз хонаҳояшон 
ронданд.

Аммо банди 5-уми аҳдномаи 
НАТО фақат 11-уми сентябри 
соли 2001 баъди ҳамлаи «Ал-Қо-
ида» ба Амрико амалӣ шуд. 
Неруҳои НАТО бо раҳбарии 
Амрико ба зидди «Толибон», 
«Ал-Қоида» ва дигар гуруҳҳои 

ифротӣ дар Афғонистон ҷанг эъ-
лон карданд. Дар даҳсолаи охир 
паймон тавсеа ёфт. Қабули ҳар 
узви нав, ки паймонро қавитар 
мекард, дар муносибат бо Русия 
таниш бармеангехт.

Владимир Путин густариши 
НАТО-ро «хатари мустақим» 
номид. Ҳоло НАТО 29 узв до-
рад. Кишварҳои дигар ба мисли 
Боснияву Герсоговина ва Ма-
кедония барои узвият омодагӣ 
мегиранд. Гурҷистон дар маъ-
муриятҳои НАТО кумак меку-
над ва умедвор аст, ки онро ҳам 
ба НАТО қабул мекунанд.

Аммо дар дохили паймон ҳам 
ихтилофоти назар вуҷуд дорад. 
Раиси ҷумҳурии ИМА Доналд 

Трамп мегӯяд, НАТО аксаран 
ба пули Амрико такя мекунад. 
Моҳи майи соли 2017 дар Брюс-
сел Трамп гуфт:

«Ман возеҳ гуфтаам, ки аъ-
зои НАТО бояд ҳаққи худро су-
поранд ва аҳдҳои молиашонро 
иҷро кунанд».

Баъди ишғоли нимҷазираи 
Қрим ва тасарруфи ду вилояташ 
аз тарафи ҷудоиталабони зери 
ҳимояти Русия, Украина тало-
шҳо барои пайвастан ба НАТО-
ро аз сар гирифт.  

Дар 70 соли охир НАТО аз як 
паймони низомии замони љанги 
сард ба паймони байналмилалие 
табдил шуд, ки дар ҷабҳаҳои гу-
ногун фаъолият мекунад.

И.в. Президенти Қазоқи-
стон Қосим -Жомарт Тоқаев 
дар Паёми телевизиониаш 
эълон кард, ки рӯзи 9 июн 
дар ин кишвар интихоботи 
ғайринавбатии президентӣ 
баргузор мегардад.

Тоқаев рӯзи 20 март дар 
мақоми роҳбари аввали Қа-
зоқистон Нурсултон Назар-
боевро баъди қариб 30 соли 
ҳукмрониаш иваз кард. Тоқа-
ев хабар надод, ки оё азми гу-
зоштани номзадии худаш дар 
интихоботи моҳи июнро дорад 
ё на? 

Коршиносон дар мавриди 
интихоботи президентии Қа-
зоқистон пешгӯйӣ карда бу-
данд, ки командаи Назарбоев 
зоҳиран духтари калонии ӯ Да-
риға Назарбоеваро ба мақоми 
аввал расондан мехоҳад. 

Дариға Назарбоеваи 55-сола 
рӯзи 20 март, пас аз истеъфои 
падараш аз симмати прези-
дентӣ ва ба ин мақом таъин 
шудани Қосим Жормат Тоќаев 
раиси палатаи болоии парлу-

мони ин кишвар интихоб шуд. 
Тоқаев дар паёмаш баргу-

зории интихоботро "комилан 
зарур” номид ва гуфт, ин маъ-
рака бояд пешбинишаванда 
будани сиёсати Қазоқистонро 
тасдиқ кунад.

Ӯ афзуд, ки мавзӯи даъвати 
интихоботи ғайринавбатиро 
бо мардум, роҳбарони аҳзоб 
ва ҳамчунин бо Елбаси (унво-
ни расмии Президенти қаблӣ 
Нурсултон Назарбоев) мас-
лиҳат кардааст.

Тоқаев баргузории интихо-
боти одилона, боз ва демокра-

тиро ваъда дода гуфт, ки Прези-
дент дар асоси иродаи мардум 
интихоб хоҳад шуд. Таъмини 
шароит барои баргузории чу-
нин интихоботи демократиро, 
и.в. Президенти Қазоқистон 
вазифаи усулии худ номид.

Аммо худи Дариға Назарбо-
ева гуфт, ки номзадҳо ба сим-
мати президентиро ҳизбҳои 
сиёсӣ интихоб хоҳанд кард.

«Ҳар шаҳрванди кишвар 
мувофиқи Конститутсия мета-
вонад ба симмати президентӣ 
номзадиашро пешбарӣ кунад. 
Қарори ниҳоиро дар бораи 

пешбарии номзадҳо ҳизбҳои 
сиёсӣ қабул хоҳанд кард» - ме-
нависад аз қавли Дариға На-
зарбоева «Zakon.kz».

 Вале худи Назарбоева на-
гуфтааст, ки агар номзадии ӯро 
ҳизб пешбарӣ кунад, ширкат 
мекунад ё не.

Нурсултон Назарбоеви 
79-сола аз соли 1989, қариб 
30 сол бар Қазоқистон, ин 
кишвари аз лиҳози қаламрав 
бузургтарин ва дорои манобеи 
саршори нефту газ ва маъ-
данҳои табиии Осиёи Марказӣ 
роҳбарӣ кард.

Назарбоев рӯзи 19 март дар 
ҷараёни як паёми телевизио-
ниаш ба таври ногаҳонӣ эълон 
кард, ки аз мақоми президентӣ 
канор меравад ва тибқи Қону-
ни асосӣ, ӯро то баргузории 
интихобот раиси Сенат иваз 
хоҳад кард. Назарбоев вале 
гуфт, ки комилан арши сиё-
сии Қазоқистонро тарк наме-
кунад, балки дар мақомҳои ра-
иси Шӯрои амният ва роҳбари 
ҳизби ҳокими Нур-Отан хоҳад 
монд.

ТОҚАЕВ ё НАЗАРБОЕВА
9 июн интихобти Қазоқистон баргузор мешавад

(Аввалаш дар шумораи гузашта. 
Идомаи мусоҳиба бо Шариф 

Раҳимзода, раиси Кумитаи 
Маҷлиси намояндагони  Маҷлиси 

Олии Ҷумҳурии Тоҷикистон оид ба 
иқтисод ва молия)

Суѓду Данѓара 
рушд доранд

- Ҳоло дар Тоҷикистон 4 мин-
тақаи озоди иқтисодӣ расман 
фаъолият доранд. Аммо ду мин-
тақа: Панҷ ва Ишкошим кори 
чашмрас надоранд ва соҳибкорон 
таваҷҷуҳ ҳам намекунанд. Чаро?  
Назари шумо ба фаъолияти мин-
тақаҳои иқтисодии Тоҷикистон 
чӣ гуна аст?

- Асосан фаъолияти  мин-
тақаҳои озоди иқтисодӣ на 
танҳо бо мақсади истеҳсол ва 
фурӯши маҳсулот дар дохили 
кишвар, балки бештар ба  со-
дирот нигаронида шудааст.  Ду 
минтақаи озоди иқтисодии мо 
яке дар Панҷи  поён ва дига-
ре дар Ишкошим дар сарҳади 
Афғонистон ҷой гирифтаанд. 
Чандин маротиба соҳибкорон 
хостанд, ки дар ин минтақаҳо 
фаъолиятро оғоз кунанд, вале 
бо бад шудани вазъи сиёсии 
кишвари ҳамсоя худро канор 
гирифтанд. Агар он ҷо маблағ-
гузорӣ кунанд ҳам, маҳсулотро 
ба Афғонистону Покистон 
ва  кишварҳои дигари Осиёи 
Ҷанубӣ содирот карда наме-
тавонанд. Зеро  вазъи сиёсии 
минтақа ба ин даст намедиҳад. 
Ҳар гуна хавфро дар ин ҷо эҳсос 
мекунанд. Бинобар ин, фаъо-
лият дар ин минтақаҳо душвор 
аст. Ин минтақаҳо барои оянда 
лозиманд. 

Минтақаҳои озоди иқти-
содии Суғду Данғара хеле хуб 
рушд карда истодаанд. Дар ин 
минтақаҳо корхонаҳои калони 
саноатӣ таъсис ёфта, содироти 
маҳсулот ба хориҷи кишвар ба 
роҳ монда шудааст.  Таҷрибаи 
муваффақи  ин ду минтақа аст, 
ки Минтақаи озоди иқтисо-
дии  “Кӯлоб” таъсис ёфт. Мин-
тақаҳои иқтисодӣ аз имтиёзҳои 
зиёд, аз ҷумла, андозбандӣ 
бархӯрдоранд.  

 - Солҳои 2019-2021 дар Тоҷи-
кистон соли дастгирии соҳибкорӣ 
ва моратория эълон гардид. Қа-
блан низ дар Тоҷикистон морато-
рия эълон шуда буд. Моҳияти он 
аз чӣ иборат аст ва дар муқоиса ба 
солҳои қаблӣ ин моратория бо чӣ 
фарқ мекунад?

- Таҷриба ва натиҷаҳо дар 
солҳои гузашта нишон доданд, 
ки  дароз кардани муҳлати мора-
тория ба манфиати соҳибкорону 
иқтисодиёт аст. Санҷишҳои но-
баҳангому монеаэҷодкунанда ва 
таъсири манфии онҳо ба рушди 

соҳибкорӣ буд, ки  Пешвои мил-
лат бо мақсади пешгирии таъ-
сири манфии санҷишҳои пай-
дарҳаму нобаҳангом супориш 
доданд, ки муҳлати моратория 
дароз карда шавад.  Намудҳои 
санҷиш хеле зиёд буданд ва аз 
тарафи сохторҳои гуногун сурат 
мегирифтанд. Акнун миқдори 
онҳо кам карда шуд. Аз ин ба 
баъд соҳибкорон имкон доранд,  
вақти бештари худро ба таъми-
ни рушди истеҳсолот, ташкили 
ҷойҳои нави корӣ, ҷалби сар-
моя, худомӯзӣ ва ҳалли мушки-
лиҳои дигар сарф кунанд. 

Шарикӣ байни 
ќарзгиру бонк аз 

байн рафт 
- Солҳои зиёд муовини раис ва 

баъдан раиси Бонки миллӣ бу-
дед. Дар ин давра низоми бонкии 
кишвар ташаккул ёфт. Аммо чанд 
соли охир вазъи бонкҳои тиҷо-
ратӣ вазнин аст. Чанде аз онҳо, 
“Фононбонк”, “Тоҷпромбонк”, 
муфлис шуданд, “Тоҷиксодирот-
бонк”, “Агроинвестбонк” вазъи 
бади молиявӣ доранд. Бо ин ама-
лашон муштариёнро сарсон  кар-
данд. Чаро ин бонкҳо ба чунин 
ҳол расиданд?  Сабабро дар чӣ 
мебинед: дар мудирияти нодуруст 
ё омили дигар?  

- Сабабҳо  зиёданд. Сарав-
вал, бадшавии вазъи иқтисодии 
кишварҳои шарики иқтисодии 

Тоҷикистон боиси қариб ду 
баробар кам шудани маблағи 
интиқолҳои пулӣ ва дар ин 
асос кам шудани даромадҳои 
пулию пардохпазириии аҳолӣ 
гардид. Ин ба суръати рушди 
иқтисодиёту талабот ба қарзҳои 
бонкӣ бетаъсир намонд. Дуюм, 
бонкҳои тиҷоратии мо асосан 
маблағҳои нисбатан арзонро аз 
бонкҳои Россияю Қазоқистон 
ҷалб мекарданд. Бад шудани 
вазъи иқтисодӣ ва мушкилиҳои 
бонкҳои онҳо боиси бенасиб 
мондани бонкҳои тоҷикистонӣ 
аз чунин маблағҳо шуд. Ин 
дар навбати худ ба самарано-
кии фаъолияти бонкӣ таъсири 
манфӣ расонид. Болои он дар 
ҳолати камшавии даромадҳои 
пулии аҳолӣ мардум барои қо-
неъ гардонидани талаботи худ 
пасандозҳои дар бонкҳо до-
штаашонро мегиранд, ки вазъи 
бадшудаистодаи бонкҳоро боз 
ҳам бадтар мекунад. Муди-
рияти нодурусти бонкҳо низ 
ба бонкдорӣ таъсири манфӣ 
расонд. Бонкдорӣ бисёр кори 
нозук аст. Агар роҳбари бонк 
мутахассиси соҳа набошад, 
метавонад бо пешбурди сиёса-
ти номуносиби қарзӣ, қабули 
қарори нодуруст,  сари вақт 
наандешидани чораҳои зарурӣ  
ё дер қабул кардани қарор ба 
соҳибону мизоҷони бонк  мил-
лиардҳо сомонӣ зарар расонад. 
Дар бонкҳо кормандон ба идо-

раи пулҳои мардум машғуланд 
ва бояд ҳам масъулиятшинос ва 
ҳам мутахассиси сатҳи баланд 
бошанд. Барои бонкир шудан 
дониши дахлдор ва   малакаи 
камаш 15 - солаи корӣ маҳз 
дар ин низом зарур аст. Дав-
раи шӯравӣ дар бонкҳо асосан 
мардуми русзабон кор мекар-
данд.  Тоҷикону мардуми ди-
гари маҳаллӣ қариб, ки дар ин 
соҳа набуданд. Баъди аз кишвар 
рафтани русзабонҳо ба ин ни-
зом мутахассисони соҳаҳои гу-
ногун, ҳатто коркунони соҳаҳои 
аз он дур ворид шуданд. Болои 
он шумораи бонкҳо якбора зи-
ёд шуд ва аниқ аст, ки шумо-
раи зарурии кормандони соҳаи 
бонкӣ намерасид. Ин аст, ки мо 
аз низоми дурусти қарздиҳӣ ва 
хизматрасонии бонкӣ дур шу-
дем. Бештар қарзҳое додем, ки 
ё таъминоти дуруст надоштанд 
ё имкониятҳои қарзгиранда-
ро ба инобат намегирифтанд. 
Шарикӣ байни қарздиҳандаю 
қарздор аз байн рафт. Дигар 
бонк худро барои баргардони-
дани қарзи додааш ҷавобгар ҳис 
намекард. Қарздор нисбатан 
озод буд. Дар замони шӯравӣ 
агар бонк қарз медод, қарзги-
ранда доимо таҳти назорати он 
қарор мегирифт. Мутахассисо-
ни бонк хусусиятҳои фаъоли-
яти қарздорро медонистанд. 
Мо дар донишгоҳ дар баробари 
фанҳои иқтисодӣ технология 
ва фанҳои соҳавиро мехондем, 
зеро донистани соҳаи фаъо-
лияти мизоҷи бонк барои мо 
ҳатмӣ буд. Мутаассифона, ҳоло 
чунин нест. Агар барои хари-
ди хона қарз диҳем, ин маблағ 
бояд барои пардохти нархи он 
сарф шавад. Қарз набояд пур-
ра дар ихтиёри қарзгир гузошта 
шаваду он чӣ тавре ки мехоҳад, 
онро сарф кунад. Хонаи бо қар-
зи бонкӣ харидашуда таъмини 
қарз ва гарави бозгашти он аст.  
Пеш аз он ки  касе аз бонк қарз 
мегирад, ӯ бояд қисме аз ма-
блағи барои фаъолияташ ё ха-
риди хона заруриро дошта бо-
шад. Барои мисол, агар нархи 
хона 300 ҳазор сомонӣ бошад, 
харидор бояд тақрибан 90 ҳазо-
рашро дошта бошад. Мутаасси-
фона, чунин набуд ва қарзҳои 
зиёде дода шуданд, ки таъми-
ноти дуруст надоштанд. Инчу-
нин, нархи хона ва иншоотҳои 
ба гарави қарз қабулшуда бино-
бар таъсири буҳрони молиявӣ 
поён рафт. Ҳатто, кормандони 
баъзе бонкҳо пешакӣ медони-
станд, ки қарзҳои додашаван-
да барнамегарданд, вале ин 
омилро ба инобат намегириф-
танд, зеро манфиатҳои шахсиа-
шон болотар аз манфиати бонк 
буд.   Дар бонкдорӣ хотирбинӣ, 

ба инобат гирифтани мавқеи 
роҳбари бонк ё соҳибони бонк 
раво нест. Зеро дар онҳо пули 
мардум ҳамчун амонат гузо-
шта шудааст. Ба амонат хиёнат 
кардан гуноҳи нобахшиданист. 
Мо бояд муносибатамонро ба 
бонку бонкдорӣ комилан ди-
гар кунем. Муносибати русҳою 
қазоқҳо ба бонкҳою бонкдорӣ 
намунаи хубест. 

- Аз  баланд будани фоизи қарз 
дар бонкҳои Тоҷикистон бисёр 
мегӯянд. Чаро фоизи қарз баланд 
аст ва магар ин ба шароити Тоҷи-
кистон мутобиқ аст?

- Дар ҳақиқат фоизи қарзҳо 
нисбатан баланд аст. Дар чу-
нин ҳолат қарз наметавонад ба 
рушди иқтисодиёти воқеӣ му-
соидат намояд. Фоизи қарз ин 
нархи қарз аст, ки онро бозор 
дар асоси талаботу пешниҳод 
муайян мекунад. Агар бонкҳо 
захираҳои қарзии зиёдатӣ  ме-
доштанд, маҷбур мешуданд 
фоизи қарзро поён баранд, то 
тавонанд аз бақарздиҳии ин 
захираҳо фоида гиранд. Мута-
ассифона, захираҳои қарзии 
бонкҳо зиёд нест, аз ҷумла бо 
сабаби камшавии пасандозҳо. 
Солҳои 2008 то 2014  бонкҳои 
тоҷикистонӣ аз бонкҳои Рос-
сияю Қазоқистон бо фоизи 
паст қарзи зиёд мегирифтанд.  
Аз сарчашмаҳои дигар низ ма-
блағҳои зиёд ворид мешуданд. 
Мутаассифона, ҳоло бонкҳо 
чунин имконият надоранд.  

- Барои чӣ?
- Зеро Россия, Қазоқистон ва 

дигар кишварҳо худ мушкилӣ 
доранд ва маблағҳои доштаа-
шонро барои рушди иқтисо-
диёти худ равона мекунанд.  
Кишварҳои аврупоӣ бошанд, 
ба мо қарз намедиҳанд, зеро 
бонкҳои мо рейтинги заруриро 
надоранд. 

- Имрӯз бозори асъори Тоҷи-
кистон калаванда аст. Қурби 
доллар майли болоравӣ дорад. 
Бозори сиёҳи асъор хеле ривоҷ 
ёфтааст. Бо нархи тасдиқнаму-
даи Бонки миллӣ асъори хориҷӣ 
харидорӣ намудан ниҳоят мушкил 
аст. Муштариён барои гирифтани 
ҳамагӣ то 500 доллар соатҳо дар 
нуқтаҳои мубодилаи асъор на-
вбат меистанд, аммо бенатиҷа.  
Чаро ба чунин вазъ гирифторем? 
Чӣ бояд кард, ки бозори асъор ба 
танзим дарояд ва омилҳои субъ-
ективӣ аз байн равад?

- Дар таърихи Тоҷикистон 
танҳо соли 2008 қурби доллар 
каме поён рафт. Дигар ҳама 
солҳо он боло рафтааст. Му-
тобиқ ба талаботи қонун воси-
таи ягонаи харидуфурӯш дар 
қаламрави Тоҷикистон пули 
миллӣ - сомонӣ мебошад. 

(Давомаш дар сањ.7)

Шариф Раҳимзода: 

ЗИДДИ низоми ТАҲСИЛИ КРЕДИТЇ
дар ТОЉИКИСТОН ҳастам!

Дар ҷумҳурӣ беш аз 80 номгӯй 
рӯзномаҳои шаҳрию ноҳиявӣ 

нашр мешаванд. Теъдоди нашри 
онҳо гуногун аз 600 то 3-4-ҳазор 
нусхаро ташкил мекунад. Нигоҳ аз 
ҷониби муассисон ба ин нашрияҳо 
низ гуногун аст. 

Бояд иқрор шуд, ки вазъу ҳолат, 
обунашавӣ, диққату эътибор додан аз 
ҷониби муассисон ба рӯзномаҳояшон 
дар вилояти Суғд беҳтар аст. Инро 
нисбати вилояти Хатлон гуфтан мум-
кин нест. Дар ин вилоят танҳо рӯз-
номаи «Гулистон» (Фархор) обунааш 
солҳои 2005-2014  ба 3, 5-4 ҳазор нусха 
мерасид. Дар боқимонда  ноҳияҳо ти-
ражи онҳо   дар солҳои охир аз 1000-
1500 нусха намегузарад. Чунончӣ 
дар ноҳияҳои Ҳамадонӣ барои соли 
ҷорӣ ба 1571 нусха, Ш. Шоҳин-1500, 
Восеъ, Ховалинг -1000-1100, Данға-
ра-1100, Балҷувону Темурмалик, 
Муъминобод-750 нусхагӣ обуна шу-
даанду халос. Акнун тасаввур кунед, 
ки нусхаҳои ночиз ба 90 то 170 ҳа-
зор нафар аҳолии ин маҳалҳо чӣ гуна 
дастрас мегардад? Маблағҳои аз 40 
то 55 ҳазор сомонии обунаи қабул-
кардаи  рӯзномаҳо бояд ба матбааҳо, 
идораҳои алоқа, барқ, коммуналӣ, 
обрасонӣ, андоз пардохт намоянд.  
Инчунин маблағҳои сафархарҷиҳо, 
хариди маводҳои конселярӣ, таъмир, 
обунашавӣ ба нашрияҳои вилоятию 
ҷумҳуриявӣ низ  аз ин ҳисоб бояд дода 
шаванд. Пас, бояд теъдоди обуна ба 
рӯзномаҳои маҳаллӣ камаш  2-3 ҳазор 
нусха бошад.

Мақомотҳои вилоятию ноҳиявӣ 
ба обунаи рӯзномҳои маҳаллӣ чун 
бачаи угай менигаранд.  Онҳоро дар 
нақшаи обуна дохил намекунанд. То 
имрӯз боре надидаам, ки намоян-
дагони рӯзномаю маҷаллаҳои “дав-
латӣ”  аз идораи ҳукуматҳои шаҳру 
ноҳияҳо дуртар рафта бошанд, бо 
мардум барои тарғибу ташвиқи хеш 
вохӯрда бошанд. Ҳатто аксараш аз Ду-
шанбе аз утоқҳои гарму барҳаво ба 
маҳалҳо занг зада омирона, мегӯянд: 
«Нақшаро ним накардед. Медонед, 
муассиси мо кист?». Ҳангоме ки дар 
шаҳру ноҳияҳо ин маъракаи обунаро 
аз моҳи сентябр то декабр бо бизану 
бибур кашол додаю ба 95-у 100 фоиз 
мерасонанд, як оҳи сабук мекашанд. 

Дигар рӯзномаҳои маҳаллӣ медонанду 
Худояшон...

Аз 2019 нусхаи обунаи пешниҳод-
кардаи мо ин рақам имрӯз базӯр ба 
750 нусха расидаасту халос. Акнун 
тасаввур кунед, ки ин миқдор нусха 
ба 90 ҳазор нафар аҳолии ноҳия чӣ 
миқдор мерасаду кӣ онро мехонад? 
Аз рафти обуна барои худ як чизи ди-
гарро кашф кардем. Масъулони ҷамо-
атҳо ва раисони кумитаҳои маҳаллаҳо 
аз мардум «30 сомонӣ барои обунаи 
рӯзномаи «Субҳи меҳнат» гуфта ма-
блағро ғун мекунанду оварда ба бахши 
маънавиёти ҳокимияти ноҳия месу-
поранд. Ин ҷо дасту остин барзада, 
аз 10 нусха обунаи «Субҳи меҳнат» 
2 нусхагӣ ба «Ҷумҳурият» ё «Садои 
мардум» ё 3 нусха «Хатлон обуна 
мекунонанду муштариён бошанд аз 
мо домангир мешаванд, ки чаро ба 
рӯзномаи ноҳиявӣ обуна мешаванду 
онро дастрас намекунанд.

Ба андешаи инҷониб, он пробле-
маю масъалаҳоеро, ки рӯзномаҳои 
маҳаллӣ инъикос мекунанд, рӯз-
номаҳои ҷумҳуриявию вилоятӣ аз 
уҳдааш намебароянд. Ба мушоҳида 
низ мерасад, ки дар раванди ҷанги 
иттилоотӣ низ рӯзномаҳои шаҳри-
ву ноҳиявӣ пешгомтаранд. Нобах-
шиданист, ки барои онҳо семинару 
омӯзишҳо, вохӯриҳо, ҷамъомадҳо 
намегузаронанд. Онҳоро соле як бор 
танҳо вақти ҷашнгирии Рӯзи мат-
буоти тоҷик ёд мекунанду халос. 
Аксар редаксияҳо ҳоли табоҳе до-
ранд. Онҳо дар биноҳои аз доуқёнус 
монда, бе чопхонаҳои замонавӣ, бе 
диктофону суратгирак, бе мошини 
хизматӣ кору фаъолият доранд. Ба 
болои ҳамаи ин боз равшанфикро-
ни «боақле» ёфт мешаванд, ки пеш-
ниҳоди барҳамдиҳии рӯзномаҳои 
шаҳрию ноҳиявиро доранд. Шояд 
ин гуна ашхос дар умрашон умуман 
рӯзномае нахонда бошанд.

Ба андешаи мо, ба рӯзномаҳои 
шаҳриву ноҳиявӣ Ҳукумати ҷумҳурӣ 
таваҷҷуҳи хос зоҳир намоянд, онҳо-
ро аз ҷиҳати моддию маънавӣ ҳар чӣ 
бештар дастгирӣ кунанд, барои фаъ-
олияти пурсамар, боэътимоди онҳо 
шароити мусоид фароҳам оваранд.

Нурулло ҲАСАНОВ,
 рӯзноманигор

«МАҲАЛЛИҲО» дар маҳалҳо 

«БАЧАИ ЎГАЯНД...» 

Солҳои охир  тарбияи ҷавонон  
масъалаи аввалиндараҷа гар-

дидааст. Шахсан ман фикр мекунам, 
ки пеш аз ҳама, мо ба баҳонаи он ки 
дар давлати демократии ҳуқуқбунёд 
зиндагӣ мекунем, аз идеологияи 
давлатдорӣ фарсахҳо дур мондем, 
махсусан дар тарбияи насли наврас.

 Насли ҷавон асосан дар мактаб 
тарбия меёбад. Мо - насли калонсол 
нағз дар хотир дорем, ки дар мактаб 
линейкаҳои пагоҳирӯзӣ гузаронида 
мешуд. Дар ин ҷамъомад дружинаҳои 
пионерии ҳар синф бо навбат барома-
да, оиди рафтори хубу бади хонандаи 
синф, бадхоҳону аълохонҳо, прогул-
чию дарсгурезҳо, носкашу буҷулбозҳо, 
хушахлоқу бадахлоқҳо кӯтоҳ-кӯтоҳ дар 
байни ҳамаи хонандагону муаллимони 
мактаб ахборот медоданд. Ба ғайр аз 
хондани дарс дар мактабҳо кружокҳои 
фаннӣ, шеърхонӣ, ҳаваскорони санъ-
ат, рассомӣ, суратгирӣ, шеърнависӣ, 
мақоланависӣ, истеъдодҳои ҷавон амал 
мекарданд, ки хонандагон дар ин ва 
ё он кружокҳо иштирок мекарданд. 
Аъзои ин кружокҳо касбҳои дӯстдо-
штаашонро омӯхта, ба ҳаёти оянда 
тайёр мешуданд. Беҳтарин рассомону 
санъаткорон, ровиёну шоирон, жур-
налистон, суратгирону ҳаваскорони 
калонсоли мо касби ояндаашонро маҳз 

дар ҳамин кружокҳои мактабӣ интихоб 
мекарданд. Ман ҳамчун як шаҳрванд, 
нафақахӯр ба Ҳукумати ҷумҳурӣ пеш-
ниҳод мекунам, ки Кумитаи ҷавонон-
ро аз варзишу сайёҳӣ дар алоҳидагӣ 
ташкил кардан зарурат пеш омадааст. 
Вагарна дер хоҳад шуд, чунки шахсан 
баръало ҳис мекунам, ки аз рӯзҳои ав-
вали Истиқлолияти давлатӣ масъулини 
кумитаи ҷавонон аз ҳолу аҳволи макта-
бҳо умуман хабардор нестанд. Ҳушу гӯ-
ши ҳамаи кормандони ин кумита фақат 
ба варзишу сайёҳӣ банд аст. Сохторҳои 
Кумитаи ҷавонон дар шаҳру  ноҳияҳо 
алоҳида шаванду шумораи кормандони 
он (штат) ақаллан 7 нафарро ташкил 
кунад, фикр мекунам, ки кори тарбияи 
насли наврас камаш 70- 80 фоиз ҳалли 
худро меёбад. Аз ҷумла, масъалаҳои 
даъват ба сафҳои артиш ва никоҳҳои 
хешутаборию танзим ҳалли худро меё-
банд.

Хонандагонро ба донишомӯзию 
касбомӯзӣ, ватандӯстию меҳнатдӯстӣ 
ва аз қаҳрамониҳои мардуми Тоҷики-
стон сухан карда, онҳоро хеле дилгарм 
мекарданд. Ҳоло тақдири хонандаи 
мактаб фақат дар дасти директору му-
аллими мактаб мондаасту халос.

Қурбоналӣ  САФАРОВ, 
раиси Шӯрои собиқадорони ҷангу 

меҳнати ноҳияи Восеъ

НАСИҲАТ хуб аст, 
аммо амал БЕҲТАР...

Вазорати тандурустӣ ва 
ҳифзи иҷтимоии аҳолии 

Ҷумҳурии Тоҷикистон мақо-
лаеро таҳти унвони «Рекорди 
Хатлон: «гирифторон 10 000, 
фавтидагон 200 нафар», ки 18 
марти соли 2019 дар ҳафтано-
маи “Тоҷикистон” ба нашр раси-
дааст, мавриди таҳлилу баррасӣ 
қарор дод. 

Мувофиқи маълумоти расмии 
Ташкилоти Умумиҷаҳонии Танду-
рустӣ шумораи беморони диабети 
қанд дар тамоми ҷаҳон тамоюли 
зиёдшавӣ дорад. Аммо, хушбахто-
на, дар Тоҷикистон нисбати шумо-
раи аҳолӣ гирифторони бемории 
диабети қанд кам ба қайд гирифта 
шудааст. Фавт аз диабети қанд дар 
миқёси ҷаҳон 2% ва дар ҷумҳурӣ 
1%-ро ташкил медиҳад. Дар 
Ҷумҳурии Тоҷикистон солҳои қа-
блӣ беморони диабети қанд бо ма-
води инсулин аз ҳисоби ташкилотҳои 
байналмилалӣ таъмин карда мешу-
данд. Дар давраи амалисозии «Бар-
номаи миллии пешгирӣ, ташхис ва 
муолиҷаи диабети қанд дар Ҷумҳурии 
Тоҷикистон барои солҳои 2012-2017» 
таъмини беморони диабети қанд дар 
кишвар бо инсулин беҳтар гардида, аз 
соли 2016 инҷониб инсулин ва маво-
ди инсулингузаронӣ аз буҷети давлат 
харидорӣ ва ба марказҳои эндокрино-
логии шаҳру вилоятҳо дода  мешавад. 

Давраи такмили ихтисоси табибон 
дар Муассисаи давлатии таълимии 
«Донишкадаи таҳсилоти баъдидипло-
мии кормандони соҳаи тандурустии 
Ҷумҳурии Тоҷикистон» ва кафедраи 
эндокринологияи Муассисаи  давла-
тии таълимии «Донишгоҳи давлатии 
тиббии Тоҷикистон ба номи Абӯалӣ 
ибни Сино» тибқи нақша гузаронида 
мешавад.

М. КАМОЛЗОДА,
муовини вазир 

Ба БЕМОРОНИ ҚАНД кумак 
расонида мешавад

Мо ќариб то 30-35 
-  солагї бо оилаем, ба 
падару модар такя 
мекунем. Дар худамон 
ќувваи мустаќилиятро 
намебинем. Пойбандем,  
аз људо шудан метар-
сем. Дар аврупоињо ин 
чиз нест. Пеш мера-
ванд ба сўйи оянда

(Аввалаш дар сањ.5)
Яъне, гардиши пулҳои 

кишварҳои дигар ва истифодаи 
онҳо ҳангоми харидуфурӯши 
молу хизматрасонӣ манъ аст. 
Мавҷудияти теъдоди зиёди 
нуқтаҳои мубодилаи асъор ва 
харидуфурӯши асъор вобаста ба 
шароити замон буд. Гарчанде 
ман ҳам зидди харидуфурӯши 
асъор дар нуқтаҳои мубодилаи 
асъор будам, вале онҳо кори му-
айянро ба анҷом мерасониданд 
ва таҳти назорати Бонки мил-
лӣ буданд. Ҳар бор, вақте ки ба 
онҳо таъсир расонида мешуд, 
бозори сиёҳ боз рушд мекард 
ва ин ба қурби пули миллӣ бе-
таъсир набуд.  Рушди низоми 
бонкӣ, аъзогии Тоҷикистон ба 
созмонҳои муқовиматкунанда 
ба қонунигардонии маблағҳои 
бо роҳи ҷиноят бадастоварда 
ва маблағгузории терроризм, 
пешгирии имкони фиристода-
ни маблағҳо барои мақсадҳои 
зикршуда, аз ҷумла дастги-
рии террористони “Давлати 
исломӣ” ва ғайраҳо зарурати 
танзими ин низомро ба миён 
овард. Ин аст, ки Бонки миллӣ 
ва сохторҳои дахлдор ҳамчун 
пешбарандаи сиёсати асъор дар 
дохили кишвар ҳаракати асъор-
ро назорат мекунанд. Ҳар касе, 
ки бо ширкатҳои хориҷӣ ҳам-
корӣ дорад ё бо мақсадҳои гу-
ногун ба хориҷи кишвар сафар 
мекунад, дар асоси ҳуҷҷатҳои 
тасдиқкунанда метавонад асъо-
ри хориҷиро харидорӣ намояд. 
Албатта, ҳолатҳое мешаванд, ки 
бонкҳо наметавонанд талаботи 
мизоҷро қонеъ намоянд. Он гоҳ 
бонк бояд ҳаҷми зарурии асъор-
ро аз бонкҳои дигар харидорӣ 
намояд.  Мо ҳамчун шаҳрванд 
бояд ба истифодаи асъори хо-
риҷӣ дар дохили кишвар роҳ 
надиҳем, зеро истифодаи асъо-
ри хориҷӣ дар дохили кишвар 
хизмат кардан ба кишвари хо-
риҷӣ аст. 

Фаъолияти 
шўроњои илмї 

суст аст
- Шумо  профессор дар риштаи 

молияю бонкдорӣ ҳастед ва дар  
донишгоҳҳои олӣ  ба донишҷӯён 
дарс мегӯед. Имрӯз сатҳи дониши  
иқтисодии донишҷӯён шуморо 
қаноатманд мегардонад?

- Не албатта. Сараввал, дар 
кишвари мо барои аз худ кар-
дани дониш дар самтҳои ҷамъ-
иятӣ, дақиқу техникӣ, ки таъ-
минкунандаи рушди ҷомеаанд 
адабиёт хеле кам аст. Донишҷуён 
бошанд, аксар забонҳои англи-
сию русиро намедонанд, то аз 
сарчашмаҳо бо забонҳои дигар 
истифода кунанд. Новобаста аз 
таъкиду сахтгириҳои Пешвои 
миллат, Президенти муҳтара-
мамон дар самти омӯзиши ин 
забонҳо пешравӣ ба назар на-
мерасад. Вале ҳавасмандии до-
нишҷуён барои аз худ кардани 
фанҳо нисбати солҳои пешин 
бештар ба назар мерасад. Вақте 

ки ба аудитория ворид меша-
вед, мебинед, ки 90 фоизи до-
нишҷӯён дарсро бодиққат гӯш 
мекунанд. Баъзеи дигар ором 
нишастаанд, вале фикру хаё-
лашон дар дигар ҷост. Бархе бо 
телефон паёмакбозӣ мекунанд. 
Пеш аз он ки дарсро оғоз кунам, 
ба донишҷӯён зарурияти фан-
ро мефаҳмонам. Дарси додаам 
оид ба  пулу қарз буда, ба ҳама 
дахл дорад. Бо донишҷӯён бисёр 
наздикам, зеро  имрӯз ба онҳо 
додани донишу  таҷрибаеро, ки 
тӯли солҳои дароз гирифтаам,  
вазифа ва қарзи худ медонам. 
Ба хотири адои ҳамин қарз ба 
донишгоҳ меравам.  Мебинам, 
ки шумораи онҳое, ки воқеан 
ташнаи донишанд, зиёд шуда 
истодаанд ва бояд зиёд шавад, 
зеро имрӯз иқтисодиёти кишвар 
ниёз ба  мутахассисон дорад. 
Новобаста аз хешутаборӣ, ба-
родарию хоҳарӣ, агар мехоҳем, 
ки фаъолияти соҳибкориамон 
босамар бошад, бояд мутахасси-
сонро ба кор гирем. Ҳоло ҳамаи 
онҳое, ки фаъолияти ҳалол до-
ранд, рӯ ба мутахассис меоранд,  
зеро рақобат дар тамоми соҳаҳо 
пуршиддат шуда  истодааст.  Би-
нобар ин, донишҷӯёни риштаи 
иқтисод дар рақобат қарор до-
ранд ва  танҳо беҳтаринҳо ҷойи 
кори муносиб меёбанд. 

-Имрӯз тамоми муассисаҳои 
олии кишвар ба низоми кредитии 
таҳсил гузаштаанд. Шумо ин ни-
зомро ҷонибдорӣ мекунед?  

-Ман сад дар сад ҷонибдори 
низоми тестии қабули довтала-
бон ба донишгоҳҳоям, зеро он 
90 фоизи мушкилиҳоямонро аз 
байн бурд. Аммо  низоми кре-
дитии таълимро қабул надо-
рам. Онро ба истилоҳ “тоҷикӣ” 
кардему ба талаботи имрӯзаи 
ҷомеаи мо ҷавобгӯй нест. Худ 
муаллимаму мебинам, ки до-
нишҷуён чӣ гуна баҳо мегиранд. 
Донишҷӯ агар дар корҳои ҷамъ-
иятӣ фаъол бошад, метавонад 
ба осонӣ соҳиби диплом шавад. 

- Қаблан кадрҳои соҳаи 
иқтисод дар Донишгоҳи мил-
лии Тоҷикистон ва Донишгоҳи 
аграрии Тоҷикистон омода 
карда мешуданд. Аммо имрӯз 
мисли замбурӯғҳои баъди борон 
дар бештари муассисаҳои олии 
кишвар дар риштаи иқтисод 
мутахассисон омода мешаванд, 
аммо аксарият бо ҷойи кор  таъ-
мин намешаванд. Чаро? 

- Ин талаботи бозор аст. 
Мо бояд сифатро аз ҳисоби 
рақобати байни донишгоҳҳо 
таъмин намоем,  на аз ҳисоби 
кам кардани донишҷӯён. Бо-
зор озод аст. Ҳар касе дониши 
муайян дораду пули хонданро 
пардохт менамояд,  ҳуқуқ до-
рад, ки дар донишгоҳ таҳсил 
кунаду соҳиби диплом шавад. 
Дар ин раванд зарур аст, ки 
баҳодиҳӣ ба донишгоҳҳо ду-
руст бошад. Донишгоҳе, ки му-
тахассиси хуб омода мекунад, 
бояд дастгирӣ ёбад. Дониш-
гоҳҳое, ки ба талабот ҷавобгӯй 
нестанд, бояд баста шаванд. 

Бубинед, чанд сол пеш дар 
Россия 2068 донишгоҳ амал 
мекард. Ҳоло  ин рақам то 1167 
адад расидааст. Бештарашон 
ба рақобат тоб наоварда,  баста 
шуданд. Вақте ки сифати таҳ-
сил паст шуд, ниҳоди дахлдор 
иҷозатномаи онҳоро мегирад.  
Имрӯз қисме аз донишгоҳҳои 
мо аз ҳисоби буҷет маблағ-
гузорӣ мешаванд, сохторҳои 
дахлдор бошанд,   дар ин самт 
назоратро бояд пурзӯр кунанд. 
Зеро  мутахассисони ин муас-
сисаҳои олӣ боз дар сохторҳои 
давлатӣ фаъолияти худро идо-
ма медиҳанд. 

- Ба ягон Шӯрои диссертат-
сионӣ аъзо ҳастед? Агар ҳа, ба 
сатҳи корҳои илмӣ чӣ гуна баҳо 
медиҳед?

-Бале, ман ба се Шӯрои 
диссертатсионии тоҷикӣ ва як 
Шӯрои диссертатсионии русӣ 
аъзоям.  Фаъолияти шӯроҳои 
илмӣ нисбат ба пеш каме су-
сттар аст. Шӯроҳои тоҷикӣ нав 
ба  фаъолият  оғоз кардаанд. 
Дар онҳо асосан корҳое дифоъ 
мешаванд, ки қаблан бо забо-
ни русӣ омода шуда буданд. 
Дар шӯроҳое, ки ман аъзо ҳа-
стам, то ҳол надидаам, ки бо 
забони тоҷикӣ ҳимояи илмӣ 
сурат гирифта  бошад, вале шу-
нидам, ки чанд нафар аллакай 
бо забони тоҷикӣ рисолаи ил-
мӣ ҳимоя карданд. Ҳоло ҳам 
низоми пешин амал мекунад. 
Онҳое, ки кори илмиро анҷом 
медиҳанд, асосан такя ба сар-
чашмаҳои илмӣ мекунанд. 
Мутаасссифона, дар илмҳои 
иқтисодӣ, дақиқу техникӣ ҳо-
ло сарчашмаҳои илмӣ бо за-
бони тоҷикӣ вуҷуд надоранд. 
Ташаккули сарчашмаҳои илмӣ 
вақти зиёд мехоҳад, бинобар 
ин, танҳо онҳое метавонанд бо 
забони тоҷикӣ дар ин соҳаҳо 
рисолаи илмӣ нависанд, ки за-
бонҳои пешрафтаи хориҷиро 
медонанд ва аз сарчашмаҳои 
илмии хориҷӣ истифода кар-
даанд.   

- Дар як нишасте пешниҳод 
кардед, ки мақомот ва мардуми 
кишвар бояд ба омӯзиши илмҳои 
дақиқ таваҷҷуҳи ҷиддӣ кунанд. 
Аммо мушоҳида мешавад, ки дар  
мо бештар майл ба илмҳои гума-
нитарӣ доранд. Чаро? Чӣ бояд 
кард, ки майл ба илмҳои дақиқ 
бештар шавад?

- Ҳамаи мо мактаби миё-

наро хондаем. Хонандагоне, 
ки фанҳои дақиқ, ба монанди 
математика, физика, химия ва 
ғайраҳоро хуб медонистанд, 
ифтихори мактабу ноҳияю ва-
тан буданд. Агар ба таҷрибаи 
кишварҳои дигар назар афка-
нем, мебинем, ки ҳама ба ҳу-
кумати электронӣ ва иқтисоди 
инноватсионию рақамӣ мегу-
заранд.  Мо ҳам наметавонем 
ба қафомонӣ аз сатҳи рушди ҷо-
меаи ҷаҳонӣ роҳ диҳем. Иҷрои 
ҳамаи стратегияю барномаҳо, 
вазифаҳои аз ҷониби Пешвои 
муаззамамон гузошташуда, 
хусусан гузариш аз модели 
аграрӣ-саноатӣ ба модели ин-
дустриалӣ-аграрии рушди иқти-
содиёт бештар аз мутахассисони 
муҳандисию техникӣ вобаста 
аст.  Онҳо қодиранд неругоҳу 
корхонаҳои азим бунёд кунанд, 
дигарон, аз ҷумла мо иқтисод-
донҳо мусоидаткунандаи кори 
босамари онҳоем. Ҳадафи асосӣ 
қафо намондан  аз рушди ҷоме-
аи ҷаҳонӣ аст.   

Ман зидди фарҳанг нестам, 
шояд нисбат ба  баъзеҳо беш-
тар шеър донам. Вале шеърдонӣ  
ҳунар нест, он воситаи татбиқи 
ҳунар аст. Вақте ман  фикрамро 
пурра ба аудитория расониданӣ 
мешавам, мумкин аз шеър исти-
фода мебарам. Донистани ком-
пютер низ ҳунар нест, воситаи 
татбиқи ҳунар аст. Масалан, 
банда мутахассиси соҳаи бонк-
дориам ва тавассути истифодаи 
компютер корамро ба анҷом 
мерасонам. Донистани забо-
ни хориҷӣ ҳам ба шахс имкон 
медиҳад, ки  самаранокии ко-
рашро баланд бардорад.  

- Дар бораи «технократ»-ҳои 
ҷавоне, ки гӯё метавонанд ҷумҳу-
риро аз буҳрони тӯлонӣ раҳонанд, 
чӣ андеша доред? 

- Мувофиқи қонуни мавҷу-
да одамони то 30-сола ба 
гурӯҳи ҷавонон ворид меша-
ванд. Ҳоло мо ба ҷавонон ниёз 
дорем. Вале бояд донист, ки 
онҳое дар идоракунӣ муваф-
фақ шуда метавонанд, ки ҳам 
дониш ва ҳам таҷрибаи зарурӣ 
доранд. То 30-солагӣ муҳла-
ти басанда аст, ки шахс ҳам 
соҳиби донишу ҳам малакаи 
зарурӣ гардад.  Бо донишу бе 
таҷриба ба қуллаҳои баланд 
наметавон расид.  Инро дар 
такя ба таҷрибаи худ мегӯям. 
Масалан, барои мутахассис дар 
соҳаи бонкдорӣ баъди хатми 
донишгоҳи соҳавӣ камаш 15 
соли кор дар бонк лозим аст. 
Зеро тамоми  донишҳое, ки ме-
гирем,  базавианд.  Донишдо-
ре нест, ки баъди донишгоҳ ба  
истеҳсолот рафта, дарҳол му-
ваффақ шавад. Пешвои миллат 
ба мувваффақшавии ҷавонон 
дар самтҳои гуногун диққати 
хоса медиҳанд. Онҳо бояд аз 
шароити мавҷуда истифода 
кунанд, забонҳоро хуб до-
нанд,  компютеру барномаҳои 
компютериро аз худ кунанд, 
пешсафи ҷомеа  ва сазовори 
боварии Ҷаноби олӣ бошанд.

Чаро Аврупо 
пешрав асту               

мо не?
-Муддате дар  Аврупо ко-

ру зиндагӣ доштед. Сабаби 
муваффақияти онҳоро дар чӣ 
мебинед?

- Онҳо чанд чизе доранд, ки 
мо надорем. Якум, фарзандро 
барои он калон мекунанд, ки  
фарзандашро калон кунад. 
Фарзанд дар синни 18-20-со-
лагӣ аз хона баромада меравад. 
Фикр мекунад, ки аз ҳисоби 
падару модараш зиндагӣ кар-
дан хатост. Фарзанд ба худаш 
такя мекунад. Ҳатто онҳо ба ху-
дояшон такя намекунанд, чун-
ки дар дини онҳо мустақилият 
ҳаст. Мо ин мустақилиятро 
надорем. Мо қариб то 30-35 
-  солагӣ бо оилаем, ба падару 
модар такя мекунем. Дар ху-
дамон қувваи мустақилиятро 
намебинем. Ҳатто агар 30- сола 
ҳам шавем, ҳаракат мекунем, 
ки аз имкониятҳои волидайн 
истифода кунем. Пойбандем,  
аз ҷудо шудан метарсем. Дар 
аврупоиҳо ин чиз нест. Пеш 
мераванд ба сӯйи оянда.  Ба 
ғайр аз худ, ҳеҷ касро намеби-
нанд. Онҳоро дар ақидаи бо-
варӣ ба худ ва вобастагӣ аз худ 
тарбия кардаанд.

Мо кӯдакро аз хурдӣ такя ба 
итоат кардан меомӯзем:  ҳар чӣ 
калон гӯяд дуруст аст, овозатро 
баланд накун, сари хамро шам-
шер намебурад ва монанди ин. 
Бо мулло вохӯрдем, ҳатман аз 
он воқиф мешавем, ки қисма-
тамон дар  пешониамон  на-
вишта шудааст, саги худоем, 
аз дасти мо ҳеҷ чиз намеояд. 
Яъне, аллакай қобилияту ис-
теъдоди кӯдак бо чунин раф-
тор маҳдуд карда мешавад. 
Гарчанде Оллоҳи таъоло  мо - 
бандагонашро бо қобилиятҳои 
зарурӣ меофарад ва  бояд худ 
роҳи зиндагиамонро ёбем, 
дар асл чунин рафтор намеку-
нем. Ин аст, ки агар дар роҳи 
татбиқи мақсадамон каме ба 
душворӣ дучор оем, аз роҳа-
мон мегардем. Садҳо бор ба худ 
ваъда медиҳем, ки ҳунар, за-
бон, компютер меомӯзем, вале 
аввал шурӯъ мекунему баъди 
чанде аз роҳамон мегардем. 
Ба худ бовар надорем. Ҳоди-
сае, ки дар масҷиди Зеландияи 
нав рух дод, ба ёд оред.  Вақте 
террорист вориди масҷид ме-
шавад, ҳама сар хам мекунанд. 
Касе сар боло намекунад ва 
муқобилият нишон намедиҳад. 
Яъне, мо ҳамин гунаем... Бан-
да тарафдори мусулмони сар-
баландам. Оне, ки дигаронро 
на бо зурӣ,  балки бо дониши 
баландаш идора мекунад. Агар 
мо аз дигарон дониши бештар 
дошта бошем, хоҳу нохоҳ  мо-
ро эътироф мекунанд. Ин аст, 
ташвиқи аслии дини мубини 
ислом. 

Мусоҳиб Усмон РАҲИМЗОДА,
“Тоҷикистон”

ЗИДДИ низоми ТАҲСИЛИ КРЕДИТЇ дар ТОЉИКИСТОН ҳастам!

озмун барои дарёфти Ҷоизаи махсуси ҳафтаномаи "Тоҷикистон"           
- Нишони сарисинагии ба номи Муродуллоҳ Шерализода

НОН ЊАМ НОНУ НОНРЕЗА ЊАМ НОН

Даҳсола будам, ки 
модарам ману додари 

хурдиямро дар назди би-
биҳоям (Худо умри ҳардуя-
шонро дароз кунад) гузо-
шта, худашон ба Русия, ба 
назди падарам рафтанд, то 
ки ҳамроҳ кор карда, хона 
бихаранд. 

Ману додаракам гоҳ дар наз-
ди бибии падарӣ ва гоҳи дигар 
дар назди бибии модарӣ, дур аз 
меҳри падару модар, аммо серу 
пур калон шудем. 

Мактаби миёнаро бо баҳои 
хубу аъло хатм намуда, ба фа-
култаи рӯзноманигории До-
нишгоҳи миллии Тоҷикистон 
ҳуҷҷат супоридам. Хеле зиёд 
мехостам журналисти шино-
хта бошаму дар телевизион 
баромад кунам, аммо аҳли 
оила зидди интихоби ман 
баромаданд. Монеаҳоро тай 
намуда, донишҷӯи факултаи 
журналистика шудам. Замони 
донишҷӯ буданам аз сабаби 
дурии роҳ дар як сол ҳамагӣ 

2-3 маротиба ба хабаргирии 
бибиҳоям мерафтам. Вақти 
бозгашт аз рӯи одат онҳо ба 
ман ҳатман нони хонагӣ ва 
боз қанду конфету дигар ан-
вои хӯрданӣ медоданд. Ман 
бошам, ҳеҷ ҳавсалаи аз роҳи 
дур бардошта овардани нон ва 
кулчаву фатирро надоштам. 

-Ба ҷои ҳамин нон пу-
лашро диҳед, худам рафта аз 
шаҳр харида мехӯрам, - гуф-
там боре ба бибиям.

-Одам аз нон рӯй намегар-
донад, бачем,-ба насиҳат да-
ромаданд бибиям. –Пул ҳам 
медиҳам, лекин нонро ги-
рифта бар. Худат нахӯрӣ ҳам, 
ба ягон каси дигар медиҳӣ!

-Ман тамоман иштиҳо 
надорам, он қадар нон на-
мехӯрам. Беҳуда ба ман нон 
медиҳед, дар хонаи иҷора пӯ-
сида меравад, - баҳона кардам 
ман.

Ба гапҳои ман гӯш наан-
дохта, бибиям ба янгаам фар-
муд, ки нонҳоро дар халтаи 
ман ҷо кунад.

-Инҳо нони одӣ не, фатири 
равғанӣ ҳастанд, бачем. Дар 
дарунаш боз шир ҳам дорад. Як 
маротиба нигоҳ кун, чӣ қадар 
зебо пухтаанд. Агар хоҳӣ, ки 
пӯсида наравад, дар рӯи ягон 
дастархон тунук карда мон, 
қоқ шуда меистад. Ҳар гоҳ, ки 
гурусна мондӣ, ба об тар кар-
да мехӯрӣ, -маслиҳат доданд 
бибиям ҳангоми аз хона баро-
маданам.

 Ба Душанбе омадам. Дар 
ҳавои гарму тоқатфарсои 

шаҳр хӯрдани нон фикр ме-
кунам, ки амри маҳол аст. 
Ғайр аз хунукӣ ба кас чизе 
намефорад. Аз рӯи гуфтаи би-
биям амал карда, фатирҳоро 
дар рӯи дастархон тунук кар-
да мондам. Бо гузашти рӯзҳо 
нонҳо ранг иваз кардаву қоқ 
шуда меистоданд. Баъди қоқ 
шуданашон нонҳоро дар як 
халтаи селофанӣ гирифта, дар 
баландие овезон кардам. 

Рӯзе ба модарам занг зада 
гуфтам, ки пулам тамом шу-
даасту ба ман пул равон ку-
нанд. 

-То гирифтани маош ҳама-
гӣ 2-3 рӯзи дигар мондааст, 
камтар сабр карда ист, ҳатман 
равон мекунам, - гуфтанд мо-
дарам дар ҷавоб. 

Ман бошам ҳамроҳам 
умуман пул надорам. Аз қарз 
пурсидан шарм мекунам ва 
наметавонам ба касе муроҷи-
ат намоям. Ба бадии кор дар 
хонаи иҷора танҳоям. Нафаре 
нест, ки дар ин рӯз дар барам 
бошад. Медонед ку дар шаҳр 
бе пул гаштан имкон надорад. 
Аз хона, ки баромадӣ, сарф 
шудан мегирад. 

Сахт гурусна мондам. Аз 
гуруснагии зиёд лабҳоям 
хушк шуда, рангурӯям зард 
шуданд. Бори аввал дар ҳаёт 
худро ин қадар бекасу бечора 
ҳис кардам. Нигоҳам ба ҳамон 
халтаи селофании нондор, 
ки дар мехи хона овезон ме-
истод, афтид. Ба ҷисмам ҷони 
тоза даромадагӣ барин пари-
да аз ҷоям хестаму халтаро аз 

мех гирифтам. Даҳонашро 
кушода бинам, нонҳои хуш-
кшуда бетағйир истодаанд ва 
бӯи равғану шир ҳамоно ба 
димоғ мерасид. Дарҳол як чой 
мондам. Фатирро шикаста, ба 
чойи доғ тар кардам. Он дар 
як дам мулоимаку дилкаш 
шуд. Боиштиҳо хӯрдам ва 
баъди сер шудан фикр кар-
дам, ки аз модар нав таваллуд 
шудаму ягон ғаму дард надо-
рам. Дар ҳамин асно суханҳои 

бибиям ба хотирам омад. 
Ҳарчанд танҳо будам, вале 
аз худам шармам омад, ки чӣ 
тавр ман тавонистам аз нон 
рӯй бигардонам. То пул равон 
кардани модарам 2-3 рӯз ман 
фақат нони қоқ хӯрдам.

Баъди ин ҳодиса ҳар бори 
аз деҳа баргаштанам аз пеш-
тара зиёдтар нонро бо худ 
мегирам. 

Сомони МУҲАММАД, 
донишҷӯи ДМТ

НОНИ ҚОҚ

Соли 1978 дар яке 
аз шаҳрҳои Полша 

(Лаҳистон) Фестивали 
умумиҷаҳонии ансамблҳои 
халқӣ-этнографӣ шуда гу-
зошт, ки дар он санъаткоро-
ни беш аз 50 давлат ширкат 
варзиданд. Дар он Тоҷи-
кистонро ансамбли фолк-
лории “Чашма”-и колхози 
овозадори ба номи Ленини 
ноҳияи Восеъ  намояндагӣ 
мекард. 

Ҳам расми кушодашавӣ 
ва ҳам ҳунарнамоии озмунӣ 
дар варзишгоҳи марказӣ су-
рат гирифт.Ҳунарпешагони 
восеъгӣ бо сарварии Зариф 
Наҷмиддинов тавонистанд 
бо намоиши рақсҳои чакану 
сурудҳои фалакиву ҳунарҳои 

намадрезону ҳинобандону 
арӯсбиёрон ҳамаро ба ҳай-
рат, меҳру муҳаббат, мухлисӣ, 
дилбастагию дӯстдорӣ би-
ёранд. Ҷоизаи асосии фести-
вал “Табарчаи тилоӣ” чун ғо-
либ ба тоҷикистониҳо насиб 

гардид.Ҷои сониро туркҳо, 
ки довталаби асосӣ буданд, 
гирифтанд.

 Як рӯз баъд санъаткорони 
тоҷик дар вестибюли (доло-
ни васеи) меҳмонхонаи шаҳр 
барои ҳайати ҳакамон,раиси 
шаҳр ва якчанд ҳунарман-
дони номдори ҷаҳон, ки ба 
ҳайси тамошобин иштирок 
доштанд, дастурхони миллӣ 
оростанд. Намаду палос, кӯр-
пачаҳо, дастурхони пурнозу 
неъматро ороста дар он аз 
орзуқу ҳалво то кулчаю фа-
тир, нонҳои ғафсаку чапотӣ, 
хонфатир, қаламаро муҳайё 
намуданд. Даъватшудагон 
вақти ваъдагӣ омадан гириф-
танд.

 Чун одати миллӣ онҳоро 
хушомад гуфта, бо офтобаю 

чилимчӣ ва сачоқ дастҳошо-
яшонро об гирифта, болои 
кӯрпачаҳои шоҳию атлас, 
бахмал шинонданд. Дар чи-
нию табақҳо шӯрбо, дар лаъ-
лиҳо ошро кашида оварданд. 
Дар фарҷоми ин зиёфати 
барои хориҷиён ҳайратангез 
инони суханро раиси ҳака-
мони озмун аз худи кишвари  
Полша ба даст гирифта гуфт.

- Мо дар пеши анъана, 
одоб, ҳунармандӣ ва меҳмон-
навозии тоҷикон бори дигар 
сари таъзим фуруд  меорем. 
Як маротиба онҳо бо санъати 
волояшон ҳамаи моро қоил 
карданд. Инак, бори дуюм бо 
анъана, меҳмондорӣ ва нону 
намак доданашон  моро ба 
ҳайрат оварданд. Ин одат ва 
урфи миллии меҳмондории 

тоҷиконро бинед,ки мо - меҳ-
монон ҳама болои кӯрпачаҳо 
нишастему мизбонон болои 
сари мо рост истода, хизмат 
мекунанд. Аҳсан, ба ин одат, 
санъат ва меҳмонпазирию да-
стурхондорӣ! Бесабаб ҳам дар 
исми ин миллат калимаи тоҷ 
(яъне аз ҳама боло, баланд) 
мавҷуд  нест. Бори дигар аҳ-
сан ба шумо.

Ин лаҳзаҳо аз чашмони 
30 нафар ҳайати ансамбли 
“Чашма” ва намояндагони 
Вазорати фарҳанги Тоҷи-
кистон ашки шодӣ, нишот, 
ғолибият, сарбаландӣ, фарру 
шаҳомат мерехт.

Насиба ҲАСАНОВА,  
рӯзноманигор, 

н. Муъминобод

ҲИКМАТИ НОНИ ТОЉИКЇ

БЕХАБАР НАМОНЕД!
Ҷоизаи ба номи Муродуллоҳ Шерализода 
дар соли 2019 шуморо интизор аст

Хонандагони азиз! Озмуни «Нон ҳам 
нону нонреза ҳам нон» барои дарёфти 
Ҷоизаи махсуси ҳафтаномаи «Тоҷикистон» - 
Нишони сарисинагии ба номи Муродуллоҳ 
Шерализода идома дорад. Шумо метавонед, 
матолиби худро то 20 апрели соли равон 
ба озмун пешниҳод намоед. Матлаби шумо 
бояд қадри нон ва ба ин васила сарфаву 
сариштакорӣ дар ҳаёти инсонро инъикос намояд. Б а 
насли нав бифаҳмонад, ки инсон дар маҷрои зиндагӣ 
барои дарёфти қути лоямут чӣ қадар азият мекашад, ба чӣ 
душвориҳо рӯ ба рӯ мегардад. Бояд хонанда дарк кунад, ки 
бо сӯзан 

ҷамъ кардану бо панҷшоха бод кардан гуноҳ аст…  
Ғолиби озмун сазовори Ҷоизаи ба номи Муродуллоҳ 

Шерализода ва 2000 сомонӣ маблағ мешавад.  
МАТОЛИБИ ХУДРО БА СУРОҒАИ ЗЕРИН 

ФИРИСТЕД:
ш.Душанбе, хиёбони Саъдии Шерозӣ 16, Маҷмааи табъу 

нашри  «Шарқи озод», ошёнаи 11, идораи ҳафтаномаи 
«Тоҷикистон» 

ё почтаи электронии  tojikiston@pressa.tj.

ТЕЛЕФОНЊО БАРОИ МАЪЛУМОТИ БЕШТАР: 
238-54-51, 93-350-70-20 

Дар деҳа зиндагӣ 
мекардем ва рӯзгора-

мон хубу осуда мегузашту 
аз чизе танқисӣ намека-
шидем. 

Падарам хислати аҷибе 
доштанд, ки ба хӯроквории 
хона диққати ҷиддӣ медо-
данд, ҳама чизро барзиёд 
гирифта, захира мекарданд.  
Аммо бо вуҷуди чунин сери-
ву пурӣ ҳамеша дар хонае, 
ки падар мезистанд карсону 
борхалтаҳои пур аз нони қоқ 
меистод. Нонҳо хеле хуб хуш-
конида шуда буданду аз онҳо 
бӯи мағор намеомад.

Боре аз падарам сабаби 
нонхушккуниашро пурсон 
шудам. Падар табассуми 
маънидоре карда, посухи 
мушаххас надоданд. Бибии 
90-солаам, ки шоҳиди суҳба-
ти мо буданд, ба гап ҳамроҳ 
шуданд: 

-Солҳои Ҷанги Бузур-
ги Ватанӣ буд. Бобоятро ба 
ҷанги Гермон гирифта бур-
данду ба ҳамин нуҳ сол аз ӯ 
хату хабар наомад. Ман дар 
хона бо кӯдакони хурдсол 
мондам. Фарзанди калони-
ам падари ба балоғатнараси-
да буд. Ҳамон солҳо чунон 
қаҳтиву гуруснагӣ шуд, ки 
ногуфтанӣ. Мани хонашин 
бо тифли хурдсол ҳеҷ кор 
карда наметавонистам. Яго-
на марди хонаамон падарат 
буд, ки бояд моро мехӯронд. 
Он солҳо танҳо зиндагии мо 
не, зиндагии ҳама ҳамин хел 
сахту душвор буд. Нон набуд. 
Мардум шабу рӯзи дароз ба 
саракчинӣ мерафтанд. 

Решаҳои алафҳои хӯрда-
ниро оварда, дар об меҷӯ-
шониданду гӯё аз он хӯрок 
мепухтанд. Ҷаву кунҷора 
ҳам хӯрдем. Он тамом шуд, 
мардум «қоқгили» деворҳо-
ро канда-канда мехӯрдагӣ 
шуданд. Аз хӯрдани чунин 
хӯрокҳо ҳар рӯз даҳҳо ода-
мони калону тифлакон ва-
рамида мемурданд. Ман ҳам 
се фарзанди азизам Баҳрому 
Файзаливу Азимро аз даст до-
дам. Замин сахту осмон ба-
ланд. Аз дасти бандааш ҳеҷ 
кор намеояд. Шабу рӯз корам 
гиристан буд. Мавсими боғ 

боз мерасиду каме ҷонамон 
медаромад. Ангуру меваҳои 
шаҳдбор ба ҷони мардум дар-
ди дармон мешуданд.

Падарат чени қувваташ 
ҳамроҳи пиронсолони деҳа 
меваро гирифта, ба воситаи 
«Тундара» ба бозори Янгибо-
зори ҳамонвақта мерафтанд. 
Онро фурӯхта тунукча мео-
варданд, ки даҳтои онро агар 
як кӯдак хӯрад, сер намекард.

Як рӯз ҳангоми бозоррав 
дар наздикии «Тундара», ки 
ду ноҳияро ба ҳам мепайваст, 
падарат бо мӯйсафеди нуро-
нии сафедпӯше вомехӯрад. 
Мӯйсафед ба дасти падарат 
як бандча пулҳои коғазӣ до-
да, хоҳиш мекунад, ки ба ӯ 
аз бозор хар харида орад. Па-
дарат пулҳоро гирифта мера-
вад. Ҳангоми харидории хар 
якбора ба дилаш шубҳа ме-
афтад, ки яке хари харидаам 
ба мӯйсафед маъқул нашавад. 
Пас ман онро чӣ кор меку-
нам. Беҳтараш биё нахараму 
пули мӯйсафедро гардон-
да диҳам.  Баъдан, ба фикр 
фурӯ меравад, ки мӯйсафед 
кӣ буд? Маро намешиносад, 
аммо ин қадар пулро бовар 
карда дод... 

Ӯ пулҳоро гирифта, ба ҷои 
муайянкардаи мӯйсафед мео-
яд. Вале аз мӯйсафеди нуронӣ 
дараке набуд. Ӯ соатҳо инти-
зор мешавад, вале мӯйсафед 
намеояд. Аз ин кор ба модар 
ҳарфе назада, ҳар рӯз ба ҷои 
таъинкардаи мӯйсафед мера-
вад. Соатҳоро дар интизори 
он мӯйсафед мегузаронад, ва-
ле аз ӯ дарак набуд.  Падарат 
пулҳоро оварда, даруни қут-
тии гандум паноҳ мекунад. 

Пас аз ин зиндагиамон 
мисле ки хуб шуд, гандум аз 
хонаамон канда набуд.  Аз чу-
нин ранг гирифтани зиндагӣ 
дар дили ман шубҳа пайдо 
шуд ва ман аз қафои падарат 
шудам. Як рӯз дар даруни 
халтаи гандум  пулҳоро дида, 
ҳуш аз сарам парид. Падара-
тро дошта пурсидам:

-Росташро гӯй, ин пулҳо 
аз куҷо гирифтӣ? Дузд шудӣ?  

Падарат бошад, асли воқе-
аро ба ман нақл карда дод... 
Баъди ин ман калонсолони 
деҳаро ҷамъ оварда, ҳама 
қиссаро нақл кардам ва ҳа-
ма бо як овоз гуфтанд, ки он 
мӯйсафед танҳо ба азизони 
Худо рӯ ба рӯ мешавад ва шо-
яд Хизр бошад... 

Ҳамин тавр, падарам бо 
вуҷуди оне ки зиндагии мар-
дум хуб шуд, рӯзҳои сахти аз 
сар гузаронида ва ёрии мӯй-
сафеди нурониро аз ёд наба-
роварда, ҳеҷ гоҳ бурдаи нон-
ро намепартофтанд ва онро 
ҷамъ мекарданд, ки баъдан 
мехӯрдем.

Ин одати эшон ба мо - фар-
зандон ҳам мерос мондааст.  

Тоҷинисои АЗИЗ,
журналист

Кумаки азизи ХУДО

Дар даврони бачагиямон 
амакам - Раҳматҷон ҳар 

гоҳ ба хона оянд, рафтори 
моро дар сари дастурхон дида 
насиҳат мекарданд:

-Нонро дудаста шиканед ва 
нонрезаҳоро ҳам хӯред, ҳоло 
шумо гуруснагиро аз сар нагуза-
ронидед. Барои як луқма нон мо 
чӣ қадар ҷонбозиҳо мекардем.

Ба қадри гуфтаҳои амакам, 
ки солҳои душвори Ҷанги Бу-
зурги Ватаниро дидаанд, баъ-
дан, калон шуда расидем. 

Дар оғози соҳибистиқлолии 
кишвар, ки ба ҷанги бародар-
кушӣ табдил ёфт, гуруснагӣ ва 
бенонӣ кишварро фаро гирифт. 
Барои таъмини мардум ба ҳар 
оила сарикасӣ нон медоданд. 
Ману шавҳарам бо се фарзанд 
дар чанд рӯз як маротиба нон 
мегирифтем ва онро ҳам серӣ 
намехӯрдем. 

Дар  ин шабу рӯз фарзандо-
нам ба камол расида буданд ва 
бояд фарзанди нахустинамро 
оиладор мекардам ва халқро 
ошу нон медодам. Вале ёфтани 
нон ниҳоят душвор буд... На-
медонам чӣ корам ба Худованд 

хуш омад,  ки додарам аз куҷое 
як халта орд ёфта овард, то ки 
тӯямонро барпо кунем. 

Нисфи ордро ба  нонвойхо-
наи маҳалла бурда, нон пазо-
нидем. Маъракагузаронӣ дар 
Хуҷанд кори ниҳоят душвор 
буд ва хеле эҳтиёткориро тақо-
зо мекард. Мабодо дар тӯю 
маърака ягон камбудӣ шавад, 
одам байни дӯсту душман хан-
дахариш мешуд.  Модарам Са-
одатхон (рӯҳаш шод бод) ба худ 
мепечиданд, ки оё нон мераси-
да бошад? Илова бар ин, баъди 
тӯй ҳам омадурафти меҳмонҳо 
канда намешавад, ба дастархони 
ҳама нон бастан лозим буд... 

Шукри Худо тӯямон нағз гу-
зашт ва чандин рӯзи баъди тӯй 
нонрезаҳои аз тӯймондаро ҳам 
хӯрдем. Баъди тамом шудани 
нонрезаҳо як рӯз модарам нон 
мепухтанд, ки дӯстонам Артисти 
халқии СССР Ҷӯрабек Муродов 
ва Мавҷудахон Сайфуллоева ба 
меҳмонӣ ва муборакбодӣ ома-
данд. Онҳо нони гарми нав аз 
танӯркандаро ба даст гирифта, 
ба дида молида, гуфтанд: “Ин 
рӯзҳои сахт мегузарад ва иншо-
оллоҳ ба сериву пурӣ мерасем”. 

Дар ҳамон рӯзҳои душвор 
Светлана ном дугонаам 10 кг 
барин орди мазааш гузаштаву 
талхшударо бароварда парто-
фтанӣ шуд, аммо ман гириф-
та, ба хона овардам ва бо ша-
кар омехта карда, нон пухтам. 
Хоҳаршӯям-Раҳбарой  ба хона 
омад ва нони гармро дида як 
бурида хӯрд. Чун мазаи талхии 
омехтаи шакарро ҳис кард, об 
аз чашмонаш ҷорӣ шуданд. Ман 
ӯро ба оғӯш гирифта, насиҳат 

кардам: “Зиқ нашав, ҳоло ба 
сериву пурӣ мерасем”... 

Мана имрӯз шукр, ки ба 
сулҳу салоҳ ва сериву пурӣ раси-
дем, аммо мисле ки он рӯзҳои 
вазнинро фаромӯш карда бо-
шем,  ба нон беэҳтиромӣ меку-
нем. Айни замон хонаи ман дар 
паҳлуи  хобгоҳи яке аз муасси-
саҳои олии шаҳри Хуҷанд қарор 
дорад ва ҳамарӯза  ҷавонону до-
нишҷӯён ва ҳатто занонро ме-
бинам, ки нонро бароварда, ба 
партов мепартоянд.

Онҳоро дошта, насиҳат меку-
нам, ки шуморо падару модара-
тон аз деҳот ва шаҳру ноҳияҳои 
дурдаст бо сад машаққат барои 
таҳсил фиристодаанд, шумо 
нисбати нон беэҳтиромӣ наку-
нед, нонрезаҳоро ҳам хӯред ва 
нонҳои қоқшударо ба шӯрбову 
чой тар карда, истеъмол кунед, 
аммо онҳо боз ба кори зишти 
худ идома медиҳанд. 

Мо насиҳатҳои калонсо-
лонро шунида, нисбати нон бо 
эҳтиёт ва эҳтиром муносибат 
мекунем.  Ман то имрӯз нони 
обаш рафтаро ношукрӣ накар-
да, ба пеши чорво набурдаам ё 
ба партов напартофтаам. Шо-
яд ҳамин бошад, ки одамони 
синнусоли мо дар душвориҳои 
зиндагӣ тоб оварда, рӯзҳои ваз-
нинро бо таҳаммул пушти сар 
карданд ва имрӯз мо ба сериву 
пурӣ расидем. Бинобар ин, ман 
ҳамеша ба ҷавонон насиҳат ме-
кунам, ки мағзи нону гарди ор-
дро дар вақти буданаш бояд азиз 
дошт ва эҳтирому эҳтиёт кард... 

Сулҳия МӮЪМИНОВА, 
нафақахӯр, гирандаи Ҷоизаи 

ба номи Карим Абдулов

Қимати гарди ОРД

Марди ҳамсояи мо вафот 
карду чор кӯдакаш 

дар тарбияи модар монд. Ду 
нафари фарзандон аз зани 
аввал ва дутои баъдӣ аз зани 
кунуниаш буд. 

Солҳои баъди Ҷанги Бузурги 
Ватанӣ буд. Мардҳо заминҳои 
ҳамворро бо ҷуфти гов шудгор 
карда, бонувон талу теппаҳоро 
бо каланд шудгор карда, ғалла-
дона мепошиданд.

Аввалҳои моҳи апрел колхоз-
чиён дар мавзеи Қалъаҷой кор 
мекарданд. Яке аз бачаҳои ҳа-
мин ҳамсояамон омада ба ман 
гуфт, ки ҳамроҳ ба сари  очааш 
равем. 

Пурсидам:
-Чаро?
- Рафта ба очам хабар ме-

диҳам, ки апам Ҳуснигул як 
санг орде, ки очаам баҷо карда 
буд, дуздида фатир карда, дар 
дег пухта хӯрд. 

Ҳамроҳ рафтем. Модар аз дур 
писарашро дид, ки ба назди вай 
меояд, хавотир шуда, каландро 
дар ҷояш гузошту саросемаву 
ҳавлҷон ба назди мо омад. 

Бача ҳодисаи фатири дегиро 

ба модараш ҳикоя кард. Модар 
дар ғазаб  сӯйи хона роҳсипор 
шуд. Ману писараш аз қафои 
модар ба хона омадем. Модар 
аввал ба аловхона даромада, 
дегро аз назар гузаронид, баъ-
дан чагдони таги дегро кофт, ки 
алов ва гармӣ нест. Ба монанди 
мурғ бо панҷоҳояш хокистарҳои 
таги дегро титу пош дод. Ягон 
нишонаи пухтупаз наёфта, ба 
хона даромад. 

Ҳуснигул дар кӯрпаи кӯҳнаи 
фарсуда печида хоб буд. Мода-
рандар нисбати духтараки ма-
риз золимона рафтор мекард. 
Бошаст кӯрпаро аз болои ӯ дур 
партофт. 

Чеҳраи Ҳуснигул намоён 
шуд, аз тарси ҷазабаи  моиндар 
бошад ё аз ҳарорати баланди 
маризӣ, ки ранги рӯяш канда 
ва бадани заифаш барги дарахт 
барин меларзид. Модар супо-
риш дод, ки ба пушт хоб кун ва 
даҳонатро кушо! 

Духтар даҳонашро кушод. 
Модар даҳонашро бӯй кашид. 
Баъд решаи дандонҳои ӯро 
як-як аз назар гузаронид. Дар 
решаи дандонҳояш шираи орд 
часпида монда будааст.

-Ту худро ба касалӣ зада, хо-
наро хилват ёфта, ордро дузди-
да хӯрдаву аз болояш об хӯрдӣ, 
мана нишонаро ёфтам… - гӯён, 
зан гапҳои қабеҳ мезад, - ман он 
орди дуздида хӯрдагиатро заҳри 
танат мекунаму зуқуми ҷанат, - 
гуфта дасташро аз таги кӯрпаи 
Ҳуснигул ба рӯи шикамаш да-
вонд. Ҳуснигул як оҳи ҷонкоҳ 
баланд карду хомӯш шуд.

Ман тарсида хонаамон раф-
там. Рӯзи дигар хабари ҷанозаи 
Ҳуснигул омад. Моиндар гуф-
тааст, ки духтар аз гуруснагӣ 
фавтид… 

Файзалӣ ШАРИФЗОДА,
ноҳияи Балҷувони

 вилояти Хатлон

ФАТИРИ ДЕГЇ

10 апрел рӯзи аввалин 
пахши барномаҳои ради-
ои Тоҷикистон аст. Тӯли 89 
сол мешавад, ки радиоҳои 
кишвар мардумро аз рӯй-
додҳои нав огоҳ мекунанд.  

Имрӯз мушоҳидаҳо нишон  
медиҳанд, ки чанд соли охир 
бо пеш рафтани Интернет ва 
дигар воситаҳои итттилоъра-
сонӣ шунавандаи радио  то ҷое 
коҳиш ёфтааст.  Воқеият чист?  
Радиоҳои Тоҷикикистон дар ба-
робари пешравӣ, чӣ мушкилот 
доранд? Хабарнигори “Тоҷики-
стон” дар арафаи  Рӯзи радиои 
тоҷик чанд нафар рӯзноманиго-
ронеро, ки дар радио фаъолият 
мекунанд, пурсон шуд.  

ҶОНИБЕК АСРОРИЁН, 
САРМУҲАРРИРИ РАДИОИ 
"ФАРҲАНГ":

- И м р ӯ з  
ш у н а в а н -
даҳои ради-
ои кишвар 
на танҳо мар-
думи деҳот, 
нафақахӯро-

ну хонанишинҳо ҳастанд, 
балки шахсиятҳое низ ҳастанд, 
ки ба илму фарҳанг сарукор до-
ранд ва  онҳо шунавандаи радио 
ҳастанд. Умуман, доираи шуна-
вандагони  радио ҳеҷ гоҳ мавқе-
ашро гум намекунад, то замоне 
ки  аудиторияи худро доранд. 
Агар мушоҳида кунем, солҳои 
пеш танҳо дар хона ва  ҷойҳои 
корӣ радио буд, вале дар шаро-
ити кунунӣ ҳама дар  телефони 
мобилии худ радио дорад. Ин 
имконият медиҳад, ки мардум 
бо радио наздиктар шаванд, са-
волу дархост пешниҳод кунанд 
ва мушкилоти худро ҳал кунанд. 

СУРАЙЁИ ШУҶОАТ, 
ЖУРНАЛИСТИ  
«САДОИ ДУШАНБЕ»:

- Р а д и о , 
телевезион 
ва матбуот 
имрӯз ҳар ка-
доме доираи 
шунаванда, 
бинанда ва 

хонандаи худро доранд. Ҳоло 
ҳам  мардум ба радио таваҷҷуҳи 
бештар мекунанд, зеро он   воси-
таи аз ҳама арзон ва барои мар-
дум дастрас аст.  Вақти онҳоро 
дар иҷрои кори хона ё саҳро на-
мегирад. Имрӯз шунавандагони  
радио мардуми деҳот, бахусус 
занону духтарон ва маъюбон 
мебошанд. Аммо, мутаассифо-
на, қисми зиёди мардуми мо 
нисбат ба барномаҳои радио 

камтаваҷҷуҳанд ва  рӯ ба фил-
мҳои туркӣ овардаанд.  Ин ҳам 
сабаб дорад. Баъзе  барномаҳое, 
ки 10 сол пеш  дар радио пахш 
мешуданд, ҳоло ба он сатҳ не-
станд. Шунаванда он  чизе, ки 
мехоҳад, гӯш кунад, дар радио  
пайдо намекунад. Шахсоне, ки 
имрӯз роҳбарии радиоро ба уҳда 
мегиранд, бояд  журналисти ху-
би соҳа бошанд, мавҷи радиоро 
ҳамеша назорат кунанд. Шаро-
ити кории хуб барои хабарниго-
рон муҳайё созанд. Агар аз ҷиҳа-
ти иқтисодӣ  имкон надошта 
бошанд,  ақаллан журналистҳои 
хубро халал нарасонад, онҳоро 
маҷбур накунанд,  ки ҷойҳои ко-
риашонро тарк кунанд. Имрӯз  
радиоҳои давлатӣ ва хусусӣ ниёз 
ба Субҳон, Саидэҳсон ва  Орзу  
доранд.  

СУБҲОН ҶАЛИЛОВ, 
ДИРЕКТОРИ РАДИОИ 
«ВАТАН»:

- И м р ӯ з  
нисбат  ба 
дигар воси-
таҳои ахбори 
омма шуна-
вандаи радио 
бештар аст. 

Бартарии радио дар  он аст, ки 
барои шунидан қариб пул сарф 
намешавад, фаврият то андозае 
риоя гардида, доираи барно-
маҳо, фарогирӣ ва мавзӯъҳояш 
ҳам  фарохтару шавқовартар аст. 
Шунавандаи радио ҳамоне аст, 
ки мехоҳад мавқеи ӯро ҳамин 
лаҳза ва дар ҳамин мавзӯъ, ки 
матраҳ аст, дигарон фаҳманд, 
дар миёни назарҳои мухталиф 
нигоҳу назари ӯ ҳам мустақиман 
ҷой ёбад. 

Имрӯз шунавандаи радио-
ро метавон ба чанд гурӯҳ тақ-
сим кард. Гурӯҳи аввал  касоне 
ҳастанд, ки замони ягона будани 
радио барои ҳама, яъне, замони 
шӯравӣ ва вақте ки радиоҳои 
замони нав вуҷуд надоштанд, 
радиоро гӯш мекарданд. Онҳо 
табиист, ки аз шеваи таҳияи 
барномаҳои имрӯзи радиоҳои 
хусусӣ он қадар розӣ нестанд ва  
нигарониву эродашон то ҷое ду-
руст ҳам ҳаст. Радиое, ки онҳо 
мешинохтанду мешуниданд, ба 
сифати барномаҳо, саводу до-
нишу ровӣ, муҳаррир ва гӯянда 

таваҷҷӯҳи бештар медод. Онҳо 
ба консертҳои зинда, садоҳои 
табиӣ ва воқеӣ, гуфторҳои хуби 
адабӣ, фарҳангӣ ва мусиқӣ одат 
карда буданд. 

Гурӯҳи дуюм  онҳое ҳастанд, 
ҳам шеваи куҳнаи таҳияи бар-
номаҳои радиоӣ онҳоро қаноат-
манд намекунад, ва ҳам ба пай-
доиш ва фаъолияти радиоҳои 
замони нав, ки дар мавҷи FM 
барнома таҳия мекунанд,  бо-
таҳаммул назар мекунанд. Бар-
тарии ин гурӯҳи шунавандаҳо он 
аст, ки онҳо қобилияти таҳлил, 
баррасии оқилона ва дуруст, 
истеъдоди муқоиса кардан ва 
беҳтаринро интихоб карданро 
доранд. Онҳо шабу рӯзи дароз 
дар назди радио намешинанд, 
вале дар бораи ҳар барномаи 
радиоӣ хулосаи санҷидашуда 
доранд. 

Гурӯҳи сеюм насли наве аст, 
ки ба мазмун ва мундариҷаи 
саҳифа ва бахшҳои радиоӣ, ба 
мантиқи суҳбати гӯянда ва ва 
диджей комилан таваҷҷуҳ на-
мекунанд. Агар зеҳн монанд 
ҳам, дурустӣ ва хатои суҳбати 
ӯро фаҳмида наметавонад. Ба-
рои онҳо муҳим суруд ва мусиқӣ  
аст. Ҳоло баъзе ровиёни ҷавону 
камтаҷриба ва ҳатто комилан 
бетаҷриба дар як муддати кӯтоҳ 
худро машҳур мепиндоранд. 
Набудани нигоҳи танқидӣ, на-
будани баҳогузории мушаххас 
ва дақиқу санҷидашуда аз ҷо-
ниби шунавандаҳо, мақомоти 
назораткунанда ва мунаққидон 
ба он мусоидат мекунад, ки 
хатоҳои дағал ҳар рӯз такрор 
шаванд ва қариб ки ба меъёри 
суҳбати ҷавонон табдил ёбанд. 

Дар ҳамин миён гурӯҳи дига-
ри ками шунавандаҳои радиоӣ 
ҳам ҳастанд, ки нигоҳи замо-
навӣ, дониши амиқ, дарки ба-
ланд, истеъдоди таҳлил ва бар-
хурди оқилона доранд.  

БАРОҲАТ ШУКУРОВА, 
ЖУРНАЛИСТИ РАДИОИ 
“ИМРӮЗ”:

- Р а д и о 
воситаест, 
ки мардум 
дар тамоми 
ҷой мета-
вонанд гӯш 
кунанд, аз 

навигариҳои рӯз огоҳӣ  ёбанд. 
Имрӯз  радио аудиторияи васеъ 
дорад.  Шунавандагони он дар 
ҳамаи табақаҳо  ҷомеа ҳастанд. 
Махсусан имрӯз дар дохили 
нақлиёт шунавандагони радио 
бештаранд. Радио дар ҳаёти  
мардум нақши калидиро мебо-
зад,  нисбати радио  бе таваҷҷуҳ 
нестанд ва инро мо аз зангҳои 
телефонӣ мушоҳида мекунем. 

САИДҶАЪФАР АШӮРОВ, 
ДИРЕКТОРИ РАДИОИ 
“ХОВАР”:

- А з  о н 
рӯзе, ки ра-
дио ҳамчу-
нин воситаи 
алоқа  их-
тироъ шуд, 
а қ и д а ҳ о и 

гуногун пайдо шуданд. Яке 
мегуфт бо омадани радио касе 
матбуот намехонад ё рӯйи кор 
омадани ТВ касе радио гӯш на-
мекунад. Аммо гузашти вақт 
нишон дод, ки ин се шоха дар 
тамоми қишри ҷомеа мақоми 
худро аз даст нахоҳанд дод. 
Гарчанде асри ХХI бо суръати 
баланди техника рӯ ба рӯ шуда 
бошад ҳам,  пешрафти Ин-
тернет низ  наметавонад ҷойи 
радиоро гирад. Имрӯз баръакс 
шунавандагони радио нисбат 
ба  замони шӯравӣ дида бештар 
ба назар мерасанд. Радиоҳои 
мо дар  сомонаҳои интернетӣ 
сомонаи худро доранд ва мар-
дум  метавонанд ҳамзамон дар 
баробари истифодаи он, ин-
чунин,  шунавад. Гарчанде дар 
Тоҷикистон нисбат ба шаба-
каҳои ТВ радиоҳо зиёд бошанд 
ҳам, вале ҳар кадоме аудиторияи 
худро доранд. 

ОБИДҶОН САИДЗОДА, 
МУОВИНИ АВВАЛИ 
ДИРЕКТОРИ РАДИОИ 
“ТОҶИКИСТОН”:

-Агар бар-
номаҳои ра-
диои имрӯз 
ҳ а д а ф р а с , 
мақсаднок 
ва актуалӣ 
бошанд,  он 

вақт  аудиторияи худро  ҳеҷ гоҳ 
аз даст нахоҳанд дод. Радио яке 
аз расонаҳое мебошад, ки дар 
шароити иқлими Тоҷикистон 
мавҷи он ба ҳама минтақа ме-
расад. Ҳатто ба ҷое, ки газета 
рафта намерасад инро мо ме-
тавонем аз муроҷиат ба барно-
маҳои радиои муайян кунем. 
Барои ин бо аудиторияи васеи 
ҷомеа ҳамеша дар алоқа мебо-
яд буд. Шунавандагони радио 
имрӯз тамоми синну сол:  аз 
хурдсол то калонсол, аз марду-
ми одӣ  то олиму мутаххасисон 
мебошанд. 

Таҳияи 
Ширин ТОҲИРӢ

РАДИОИ ТОЉИК 
аз мушкилоти кадрӣ то сатҳи барномаҳо 

ШАЙХ ЊАМДАН

Њамдан ибн Муњам-
мад ал Мактум  14 

ноябри соли 1982 дар ои-
лаи династияи њукмрони 
аморати муттањидаи Араб 
ба дунё омадааст. 

А з  1 - у м и 
феврали соли 
2008 шањзодаи 
меросии Дубай 
ба њисоб мера-
вад. Вай яке аз 
23 писарони 
Муњаммад Ал- Мактум – сарва-
зири Аморати Муттањидаи Араб 
буда, аз байни писарони ў маъруф-
тарин ба њисоб меравад. Зеро дар 
бораи зиндагии ашрофонаи ў зиёд 
менависанду ба њаёти рўзмарааш 
таваљљуњ медињанд. Боигарии ў 18 
миллиард доллар њисобида меша-
вад. Њарчанд аз овоне, ки худро 
мешиносад, атрофашро пулу мол 
ва боигарии бењудуд ињота намуда-
аст, шањзода дар рўњияи арзишњои 
миллї тарбия ёфтааст. Доир ба па-
дару модараш чунин мегўяд: Пада-
рам устоди асосї ва дўсти ман ба-
рои тамоми умр мебошад. То њоло 
аз вай меомўзам. Модарам  рамзи 
муњаббату ѓамхорї ва зани орифае 
аст. Ў лоиќи эњтироми бузург ме-
бошад. Фикр мекунам, ки љомеае, 
ки модарро эњтиром намекунанд, 
ба комёбие ноил намешавад. 

Шайх Њамдан ба аспдавонї, 
моњидорї  ва шеърнависї май-
ли зиёд дорад. Ў яке аз мардњои 
муљарради сайёра мебошад, ки 
хонумони зиёде барои ба даст 
овардани дили ў тало шва орзу ме-
варзанд. Овозае њаст,     ки бо кадом 
як хешованди модариаш номзад 
шудааст.  Вале дар яке аз чораби-
нињои хайриявї Калила Саид ном 
паноњандаи фаластиниро дида, 
ошиќ мешавад. Ин духтарро  шо-
яд шањзодаи сарватманд  будани 
ин љавон чандон ба ваљд наовард, 
ки њатто барои ба даст овардани 
дили вай се моњ аз пасаш давид.  
Дар аввал падараш ба муносибати 
онњо зид буд. Њатто овозае пайдо 
гашт, ки дар сурати мухолифи 
раъи падар баромаданаш ўро аз 
сарват мањрум мекунанд. Вале ба-
рои шайњо гирифтани якчанд зан 
кори муќаррарист ва ё шояд падар 
писари ошиќи худро бахшид. Яке 
аз додарони шайх ба Наталя Алие-
ва ном духтари озарбайљонї изди-
вољ намудааст. Ин духтар дар яке аз 
ќањвахонањои Белоруссия ба њайси 
пешхизмат кор мекард ва ба Амо-
рат омада, малика Ойша-ал-Мак-
тум  шуд. Аммо шайх Њамдан  доир 
ба зиндагии шахсии худ иттилоъ 
доданро дўст намедорад.

Шайх Њамдан хатмкардаи Ака-
демияи њарбї ва мактаби иќтисо-
дии Лондон мебошад. Аз хурдияш  
падараш ўро барои иштироки фаъ-
олона дар воќеањои сиёсии кишвар 
талќин намуда, барои оянда омода 
менамуд. Аз ин хотир шайхро дар 
чорабинї ва саммитњои гуногун 
дучор омадан мумкин аст. Зимни 
машѓул шудан ба корњои хайриявї 
бештар ба одамони маъюб ва кўда-
кони бемор кўмак мерасонад. Аз 
љонварњои хонагї шеру  палангњои 
сафед, уќоб ва якчанд  шутур до-
рад. Яке аз шутурњояшро ў ба ивази 
се миллион доллар, сабукравњои 
гарон ва яхта харидорї намудааст

Тањияи 
Насрулло ТЎЙЧИЗОДА

АЗ РЎЗГОРИ 
САРВАТМАНДОН

Тољикам
Фахр дорам, аз замин то осмонам тољикам,
Ќисмати ман ин Ватан, бо љисму љонам тољикам.

Зиндагию ормонам ќавлу ањди тољикї,
Бас њаме бо тору пуду хону монам тољикам.

Орзуи неки ман аз бањри ин кишвар бувад,
Бо фарози ќуллањои ошёнам тољикам.

Озмуда хешро ман бањри њифзи ин Ватан,
Сад ќасам бо ќалбу бо љони љавонам тољикам.

Чун бубинї ќисмати садсолаи бигзаштањо,
Ќисса кун таърихро њарфи забонам, тољикам.

Ин Ватан аз бањри ман шаъну шараф бахшидааст,
Бо њама номусу нангу ормонам тољикам.

Лафзи ман ин лафзи аљдодону лафзи мулки хеш,
Шукри марзу сарзамин, мулку маконам, тољикам.

Наќшњои миллии мо оламе бигрифтааст,
Чун нишони халќи бонанги љањонам, тољикам.

Дорам аз ин сангу хору хок ман арзи вуљуд,
Ањду паймон – пеша, бо руњу равонам тољикам.

Эй Нињонї, ќайд бинмо ошкоро фикри хеш,
Сирри ман, асрори ман, рози нињонам, тољикам.

НИҲОНӢ

5-уми апрели соли равон  
дар меҳмонхонаи “Ҳай-

ат-Реҷенсӣ” бо ташаббуси  
Агентии рекламавии “Тай-
рон”  ва  Ширкати мобилии 
Тcell дар Тоҷикистон семина-
ри омӯзишии якрӯза таҳти 
унвони “DEGITAL MARKETING  
DAY” баргузор гашт. 

Дар ин  семинар шарикон аз 
ширкатҳои CocaCola, Somon 
Air, Promotion, Ahmad tea, мар-
кази савдои Пайкар саҳмгузор 
буданд. Дар ин ҷамъомад соҳиб-
корони ватанӣ аз тамоми гӯшаю 
канори Тоҷикистон, ки зиёда аз 
300 нафарро ташкил мекарданд,  
даъват шуда буданд. Ҳамчунин, 
барои роҳнамоии тоҷирони 
кишвар аз таҷрибаи кории Ро-
ман Пивоваров ва Денис Бата-
лин маркетологҳои шинохтаи 
Русия даъват шуданд.  

 ШАҲНОЗА ҲАМДАМОВА, 
ДИРЕКТОРИ АГЕНТИИ 
РЕКЛАМАВИИ “ТАЙРОН”  
МАҚСАД АЗ БАРГУЗОР 
НАМУДАНИ ИН ЧОРАБИ-
НИРО ЧУНИН ШАРҲ ДОД: 

-Бахшида 
ба 300 рӯзи 
ислоҳот ҷиҳа-
ти дастгирии 
соҳибкорӣ ва 
беҳтар наму-
дани фазои 

сармоягузорӣ дар  Тоҷикистон 
тасмим гирифтем, ки чунин 
як семинарро барои соҳиб-
корон ташкил намоем. Ҳадаф 
пайдо кардани муштариён дар 
замони муосир, ҷалби онҳо ба 
хариди мол тариқи онлайн ва 
мушкилиҳои дигари ҷойдошта 
дар самти соҳибкориро бар-
расӣ намудан аст. Мо дар асри 
техникаву технология қарор 
дорем, бо тариқи онлайн зиёд 
намудани харидорони мол аз 
тарафи соҳибкорони ботаҷри-
баро  аз Русия даъват намудем, 

то ки роҳҳои ба даст овардани 
харидорон, бунёд намудани ау-
диторияи нав ба хариди молро 
як рӯз ҳам бошад, омӯзониданд. 

Ҳамчунин, дар рафти чора-
бинӣ  иштирокчиён назари худро 
доир ба аҳамияти семинар баён 
доштанд: 

РАСУЛ ҲАКИМОВ, 
НАМОЯНДАИ ШИРКАТИ 
“ХИКВИЖН”: 

- Қ а б л а н 
м и н н а т д о -
рии худро ба 
т а ш к и л к у-
нандагони ин 
чорабинӣ, аз 
ҷумла Аген-
тии реклама-

вии “Тайрон” мерасонам. Онҳо 
аз хориҷи кишвар мутахассисон-
ро даъват намудаанд, ки барои 
баланд бардоштани  савияи до-
ниш ва малакаи тоҷирони ва-
танӣ саҳми арзанда мегузоранд. 
Ман имрӯз  аз ин чорабинӣ 
бисёр маълумоти зарурӣ, исти-
фодаи таҷрибаи соҳибкорони 
ҷаҳониро аз худ кардам ва дар 
фаъолияти минбаъдаи худ ис-
тифода хоҳам бурд.  

ФАРИДУН ХАЙРУЛЛОЗОДА, 
ДИРЕКТОРИ РАДИОИ 
“ҲАМСАДО”:

- Ф о р у -
ми имрӯза 
воқеан ҳам 
як чизи му-
б р а м  д а р 
замони му-
осир маҳсуб 
меёбад. Чун-

ки техникаву технологияи 
навтарин ворид мегардад, 
ки онро бояд самаранок ис-
тифода кард. Имрӯз ҷомеа 
пеш меравад ва рақобат миё-
ни ширкатҳои ҳам дохилӣ ва 
ҳам хориҷӣ  зиёд аст. Маҳз бо  
ҳамин роҳ, яъне дастгоҳҳои 
махсусе, ки имрӯз дорем ва аз 
ин форум бардошти гириф-

таамонро истифода намоем. 
Бо боварии том гуфта мета-
вонем, ки ширкатҳои ватанӣ 
ягон камбудӣ аз ширкатҳои 
хориҷӣ надоранд. Маркетинг, 
ки яке аз роҳҳои асосии да-
ромад маҳсуб меёбад, маҳз 
ҳамин ҷамъомад барои дома-
надор кардани фаъолияти мо 
шароит фароҳам овард. 

Чуноне шоҳид ҳастем, дар 
ин ҷо намояндагони шир-
катҳои гуногун ҷамъ омада-
анд. Ду сол қабл низ Агентии 
рекламавии “Тайрон” ин иқ-
домро роҳандозӣ намуд, ки 
маҳз Денис Боталин чӣ гуна 
роҳ ёфтан ба анкабуди ҷаҳо-
ниро омӯзонида буд. Имрӯз 
бошад, дар бораи чӣ гуна ху-
дро нигоҳ доштан дар ана ҳа-
мон анкабут дар доираи тиҷо-
ратро аз худ намудем.  

АЛИЗОДА РУСТАМ 
ҚУРБОНАЛӢ, ДИРЕКТОРИ 
МАРКАЗИ САЛОМАТИИ №6-
И ШАҲРИ ДУШАНБЕ:

-Тренин-
ги имрӯза ба-
рои мо бисёр 
паҳлуҳоеро, 
ки бароямон 
н о р а в ш а н 
буд, ифшо 
намуд. Асри 
XXI, ки руш-

ди технология мебошад, во-
бастагии инсон ба  дастгоҳҳои 
замонавӣ бештар аст ва исти-
фодаи он саривақтӣ мебошад. 
Он чизеро, ки имрӯз бардо-
штам, барои хуб гаштани си-
фати кори худ дар фаъолияти 
минбаъда истифода менамо-
ем. Умед дорем, ки баргузо-
рии чунин тренингҳо бештар 
гашта, соҳаи тиҷорат боз ҳам 
ривоҷу равнақ меёбад. Зеро 
ин соҳа яке аз соҳаҳои муҳими 
кишвар дар баланд бардошта-
ни буҷаи давлат нақши муҳим 
дорад. 

АБДУМАЛИК ҲАКИМОВ, 
МУДИРИ КАФЕДРАИ 
МАРКЕТИНГ ВА ТИҶОРАТИ 
ДОНИШГОҲИ ДАВЛАТИИ 
ТИҶОРАТИ ТОҶИКИСТОН:

-Дар ша-
р о и т и  м у -
носибатҳои 
б о з о р г о н ӣ 
рушди мар-
кетинг яке 
аз воситаи 
асосии шир-

катҳо ба шумор меравад. Зеро 
тамоми ширкатҳои бонуфузи 
ҷаҳон бо истифода аз прин-
сип ва  усулҳои маркетин-
гӣ рушд ёфтаанд. Тренинги 
имрӯза барои ширкатҳои 
ватанӣ имконият медиҳад, 
ки усулҳои муваффақи мар-
кетингиро  дар фаъолияти 
худ истифода баранд ва бо 
ширкатҳои бонуфузе, ки дар 
бозори ҷаҳонӣ фаъолият ме-

кунанд, онҳо низ ба ин но-
ил гарданд. Тоҷикистон дар 
шароити имрӯза моҳияти 
маркетингро на он қадар хуб 
медоданд, рушди он бо гуза-
ронидани чунин тренингҳо, 
семинарҳо имкон медиҳад, 
ки соҳибкорон дар иштирок 
бо чунин ҷамъомадҳо дони-
шу малакаи худро сайқал 
диҳанд ва дар фаъолияти худ 
васеъ истифода баранд.  

Дар охир 
андешаи Ро-
м а н  П и в о -
в а р о в ,  я к е 
аз тренерҳои 
имрӯзаро, ки 
то кадом ан-
доза дар за-

мони муосир маркетинг муҳим 
аст ва он барои роҳбарону 
соҳибкорон чӣ навгоние дода 
метавонад, меорем:  

-Бовар дорам, ки тренин-
ги имрӯза барои соҳибко-
рон, роҳбарони корхонаҳо, 
нафароне, ки нав ба тиҷорат 
машғуланд, писанд меояд, зе-
ро онҳо инсонҳои пешқадам 
ҳастанд ва  имконияти қабул 
кардану рушд додани тиҷора-
ти худро доранд. Фикр наме-
кунам, ки аз семинари имрӯза 
чизе бардошт накунанд. Са-
волу ҷавоби иштирокчиён аз 
он шаҳодат медиҳад, ки то ан-
дозае барои хеш манфиатҳои 
тиҷоратро бардошт карда 
истодаанд. Мо кӯшиш карда 
истодаем, ки дар ҷамъомади 
имрӯза ба онҳо истифодаи 
технологияҳо ва роҳҳои наве 
рушди тиҷоратро  аз таҷрибаи 
худ омӯзонем. 

Маҳинаи ДАВЛАТ

Иқдоми «ТАЙРОН» 
300 соҳибкор  усулҳои нави тиҷоратро омӯхтанд

Душанберо 
напартофтаам, 

ба Ватанам 
омадам…

-Устод, бори охир кай ба Ду-
шанбе рафта будед? 

-Соли 2004 дар 70 -солагии 
Иттифоқи нависандагони 
Тоҷикистон. 

-Ин фосилаи тӯлониро са-
баб чист? 

-Сабаб дар он аст, ки ман 
шахси бетабаа ё бешаҳрванд 
ҳастам. Барои он ки аз ҳуду-
ди Ӯзбекистон берун равам 
аз “ОВИР” ном идораи ми-
лиса бояд шиносномаи бе-
рунрафт ё хориҷӣ бигирам. 
Муҳлати ин шиноснома ду 
сол аст ва агар дар ин ду сол 
сафари хориҷӣ анҷом наёбад, 
шиноснома бекор мешавад. 
Вақте бо азоби зиёд шинос-
нома мегирифтем, барои ба 
Тоҷикистон рафтан виза пай-
до намекардем ва на ҳамеша 
вазъият ба ин имкон медод. 
Ҳамин тавр, 15 сол аст, ки ба 
Тоҷикистон нарафтаам.  Ам-
мо дил мехоҳад, ки ҳар вақт ба 
Душанбе оям ва аз ҳолу аҳво-
ли дӯстонам хабар гирам… 

-Шумо дар Тоҷикистон 
обрӯву шуҳрат доштед: нави-
сандаи шинохта, публитсисти 
чирадаст ва ҳатто мансабдор. 
Сабаб чӣ буд, ки ин ҳама-
ро раҳо карда, ба Самарқанд 
омадед? 

-Албатта, ман дар Душан-
бе барои пешрафт имконияти 
васеътар доштам. Аммо дар 
он солҳои барои тоҷикони 
Ӯзбекистон душвор омаданам 
ба Самарқанд ногузир буд. 
Дар ин ҷо бо талоши тоҷико-
ни худшинос рӯзноми тоҷикӣ 
– «Овози Самарқанд» ташкил 
шуд, аммо он аз лиҳози кадрӣ 
танқисӣ мекашид. Муовини 
сардабири ин рӯзнома Хур-
санд Ҷӯразода, ки худ даст-
парвари «Тоҷикистони со-
ветӣ» буд, маро даъват кард, 
ки ба Самарқанд оям ва барои 
тарбияи ҷавонони навқалам 
саҳм гирам ва ман розӣ шуда, 
муваққатан омадам. Аммо де-
ре нагузашта, ягона духтара-
мон дар ҳамин ҷо бахти худро 
ёфт ва аҳли оилаам низ дар ин 
ҷо одат карданд. Ҳамин тавр, 
ман ин ҷо муқимӣ шудам. Хо-

наи Душанберо бошад, ба қа-
рибӣ фурӯхтем ва ду писарам 
низ, ки он ҷо кору зиндагӣ 
мекарданд, омаданд. Айни за-
мон мо ҳама шаҳрванди ягон 
давлат нестем ва мақоми бе-
шаҳрвандӣ дорем. Гарчанде 
барои дарёфти шаҳрвандӣ му-
роҷиат кардем, аммо ҳоло ҳам 
посух нест. Аслан мутобиқи 
қонуни Ӯзбекистон ба нафа-
роне, ки 5 сол дар ин кишвар 
доимӣ зиндагӣ мекунанд, 
шаҳрвандӣ дода мешавад, ам-
мо барои мо – тоҷикистониҳо 
роҳҳо баста буд. Ҳоло муно-
сибати Ҳукумат дигар шуд ва 
мо ҳуҷҷат супорида, инти-
зори гирифтани шаҳрвандӣ 
ҳастем.   

-Ягон маротиба фикри ба 
Душанбе баргаштанро кардед? 

-Не, ба он сабаб, ки хона-
водаам дар ин ҷо одат кар-
данд ва барои ҳар як инсон 
хонавода аз ҳама муҳим аст. 
Сабаби дигари омаданам 
вақтҳои охир дар Тоҷикистон 
маҳалгароӣ афзоиш ёфт ва 
дар чунин шароит кору фаъ-
олият кардани ман душвор 
мебуд. Баъди омадани ман 
дар Тоҷикистон гапҳое ҳам 
пайдо шуд, ки ӯ ҳамин ҷо са-
бзид, ба воя расид, нависанда 
шуд, аммо партофта рафт. Не! 
Ман Душанберо напартоф-
таам, балки ба ватани худам 
омад. Омадани ман сабаби 
канда шуданам аз тоҷикон 
ва Тоҷикистонро надорад. 
Баръакс, ман фаъолиятамро 
идома додам, блоги тоҷикӣ 
кушодам, мухбири  «Ово-
зи тоҷик» дар Самарқанд 
будам ва мақолаҳои зиёде 
навиштам. Замоне, ки Ҳаёт 
Неъмати Самарқандӣ раиси 
фарҳангистони тоҷик дар 
Самарқанд буду ман мухби-
ри «Овози тоҷик»,   мо 2000 
нафарро танҳо дар Самарқанд 
ба ин рӯзнома обуна кардем. 
Баъди ин вақте сармуҳарри-
ри «Овози тоҷик» бознишаста 
шуд, маро ҳатто ба сифати 
сардабир пешниҳод карданд, 
аммо нотавонбинон маро 
тоҷикистонӣ гуфта, монеъ 
шуданд.   

-Яъне, шумо дар ин ҷо 
меҳрубонӣ надидед? 

-Ман интизори меҳрубонӣ 
набудам ва нестам.  

Радикалњо обро 
лой карданд

-Устод, ҳаракатҳои милли-
гароии тоҷикони Ӯзбекистон 
дар охири солҳои 80 ва аввали 
солҳои 90-уми асри гузашта 
ривоҷ ёфт, аммо якбора сар-
кӯб шуд. Сабаб чӣ буд? Оё ху-
ди тоҷикон иштибоҳ карданд ё 
чизи дигар? 

-Ман ба Ӯзбекистон соли 
1993 омадам ва ҳаракатҳое, 
ки шумо мегӯед,  пеш аз ин 
шуда буд. Яъне, ман ишти-
рокчӣ ё шоҳиди бевоситаи ин 
ҳаракатҳо нестам, гарчанде аз 
Душанбе онро пайгирӣ ме-
кардам. Баъди омаданам ҳам 
ман наметавонистам дар са-
фи бевоситаи муборизон бо-
шам, зеро аллакай вазъ хуб 
набуд ва маро ҳамчун шахси 
бешаҳрвандӣ метавонистанд 
ҳар лаҳза депорт кунанд. Дар 
мавриди ҳаракатҳои миллӣ 
бошад, он дар ибтидо самар 
овард ва тоҷикон тавони-
станд, ки фаъолияти матбу-
оти тоҷикиро ба роҳ монанд 
ва ҳатто «Овози Самарқанд» 
барин газетаи ҳукуматӣ дар 
вилояти Самарқанд ба фаъ-
олият оғоз кард.  Марказҳои 
фарҳангӣ, санъаткорон ва 
адибон фаъол шуданд, яъне 
имконият барои рушди забо-
ни тоҷикӣ васеъ шуд. Аммо 
худи пешвоёни ин ҳаракатҳо 
ба иштибоҳ роҳ доданд, дар 
миёнашон радикалҳо ки бу-
данд аз бедории мардуми 
суиистифода карданд. Ҳатто 
дар миёнаи митингчиён «Ба 
тоҷикон автономия дода ша-
вад» гуфтанӣ шиорҳо пайдо 
мешавад, ки рафиқони ӯзбек 
хато фаҳмиданд ва ба ҳарос 
афтоданд. Ин буд, ки ин ҳа-

ракатҳо маҳдуд шуд. Ин иғво-
гарон аз хориҷа, ба эҳтимоли 
калон аз Маскав супориш 
гирифта буданд, то вазъро 
дар Ӯзбекистон ба чолиш ка-
шанд. Бо айби ҳаминҳо роҳ-
барони ҷунбишҳо ва тоҷи-
конро аз вазифаҳои муҳим 
барканор карданд.  Ин ра-
дикалҳо шахсиятҳои маъруф 
буданд. Масалан, профессор 
Ҷамол Мирсаидов яке аз онҳо 
буд, ки дар атрофаш одамон-
ро ҷамъ карда, ба муборизаи 
тезутунд даъват мекард, ҳол 
он ки вақти ҷангҷол гузашта, 
замони дипломатия ва мусо-
лиҳа расида буд. Ҳоло ин сар-
кардаҳо ва радикалҳо таъсири 
худро аз даст додаанд ва ҳама 
чиз тағйир ёфт. Муносибати 
ҳукумати кишвар низ нисбати 
тоҷикон дигар шуд. Қаблан 
дар телевизиону радиои мо 
сурудҳои тоҷикиро кам пахш 
мекарданд, ҳоло ҳар каналеро 
тоб диҳед, суруди тоҷикӣ ва 
забони тоҷикӣ садо медиҳад. 
Нашрияҳо ба табъ мерасанд, 
китобҳо чоп мешаванд...

-Дар сатҳи расмӣ гӯё ҳама 
чиз хуб, аммо дар байни худи 
мардум «тоҷикият» то куҷо 
ҳифз шудааст? 

-Тоҷикият дар миёни тоҷи-
кони Ӯзбекистон, албатта, 
ҳифз шудааст. Дар масъалаи 
забон бошад, ҳама дар хонаву 
кӯча бо тоҷикӣ гап мезананд, 
аммо теъдоди мактабҳо рӯз аз 
рӯз кам шуда истодааст. Иваз 
шудани алифбои расмии Ӯз-
бекистон аз кириллӣ ба ло-
тинӣ ин равандро тезонид. 
Зеро мардум диданд, ки агар 
бачаҳояшон бо хати кирил-
лӣ хонанд, баъдан, ҳангоми 
таҳсил дар мактаби олӣ ва 
ҳуҷҷатгузорӣ душворӣ ме-
кашанд. Бинобар ин, вақте 

кӯдаконашонро ба синфи 
якум мебаранд, талаб меку-
нанд, ки ба синфи ӯзбекӣ гу-
заронанд.   

-Дар Самарқанд забони 
тоҷикӣ хуб ҳифз шудааст, ам-
мо мегӯянд, ки дар Бухоро вазъ 
каме нигаронкунанда аст…

-Дар Бухоро ҳам мисли 
Самарқанд тоҷикон зиёданд 
ва онҳо дар хонаву бозор ба 
тоҷикӣ ҳарф мезананд. За-
бони тоҷикӣ дар ин шаҳр ба 
воситаи эрониҳои шиамазҳа-
би Бухоро, ки форс ҳастанд, 
ҳанӯз пойбарҷост. Эрониҳои 
Самарқанд бошанд, турк - 
озарӣ ҳастанд, зуд забони ӯз-
бекиро қабул карданд…  

…гӯё, ки набудам!
-Шумо дар даврони тиллоӣ 

вориди майдони адабиёт шудед 
ва ҳамчун яке аз асосгузорони 
жанри фантастика дар адаби-
ёти тоҷик шинохта гардидед.  
Чӣ шуморо такон дод, то ба ин 
равияи мушкил ва ҷадид даст 
занед?

-Аз кӯдакӣ ман асарҳои 
фантастикиро  зиёд мутолиа 
мекардам. Муҳобот нест, 
агар гӯям, ки дар китобхонаи 
мактаб ва ноҳия ягон китоби 
фантастикӣ намонда буд, ки 
нахонда бошам. Ҳамин тавр, 
вақте дар қалби ман шарораи 
адабиёт пайдо шуд, ман кӯ-
шиш кардам, ки дар ин ҷара-
ён эҷод кунам ва ҳамин тавр, 
соли 1969 маҷмӯаи нахусти-
нам «Мавҷи хаёлот» ба нашр 
расид. 

-Асарҳои шуморо хонанда 
чӣ гуна қабул мекард?

-Он даврон, ки прогреси 
техникӣ яке аз ғояҳои муҳи-
ми тарбияи кӯдакон ба ҳисоб 
мерафт, ба адабиёти фанта-

Тољикистон МОРО
Самарқанд. Маҳаллаи Лаби ғор. Кӯчаи Умари Хайём. 

Каме дуртар аз Хона-музейи абарустод Садриддин Айнӣ 
меросбари арзандаи адабиёти тоҷик, яке аз асосгузоро-
ни жанри фантастика, устод Адаш Истад шамъи адабу 
фарҳанги тоҷиконро дар ин куҳаншаҳр фурӯзон нигоҳ 
медорад. Дар рӯзҳои Наврӯзи имсола меҳмони эшон шуда, 
чун меросбарони Хайём майи ангурӣ ва шафтолуи да-
стисози нависандаро нӯши ҷон карда, суҳбати самимие 
анҷом додем, ки фишурдаи он пешкаши шумо мегардад.

Адаш Истад:

стикӣ таваҷҷуҳ зиёд шуд. Қа-
бл аз ман Абдумалик Баҳорӣ 
ҳам як-ду ҳикояи фантастикӣ 
навишта буданд. Аслан фан-
тастика барои наврасон бисёр 
муҳим аст. Он дар зеҳни кӯда-
кон шавқу завқи донистани 
асрори кайҳон ва тафаккури 
техникиро бедор карда, до-
ниши онҳоро аз ҳар ҷиҳат 
такмил медиҳад. Дар авва-
лин навиштаҳои худ банда 
бештар ба дастовардҳои ил-
му техника бештар таваҷҷуҳ 
мекардам, аммо баъдан вақте 
дар чандин семинар ва кон-
фронси нависандагони ин 
равия дар Маскав ширкат 
кардам, дарк намудам, ки дар 
адабиёти фантастика адабиёт, 
яъне образ, тасвир ва тахай-
юл дар ҷойи аввал меистад. 
Яъне,  агар 2 зарби 2 бароба-
ри 4 неву 16 ва он дар фалон 
сайёра… Ва дар асар бояд ба 
шевае исбот кардан лозим, ки 
2 зарби 2 16 мешавад.

-Ин хонандаро аз ҳаёти ре-
алӣ дур намекунад?

-Ҳаргиз. Фантастика ме-
тавонад иҷтимоӣ бошад ва 
проблемаҳои муҳимро низ 
матраҳ кунад. Махсусан дар 
замони шӯравӣ, ки идеоло-
гияи адабиётро зери назорат 
гирифта буд, мо тавонистем, 
ки масоили зиёдеро ба ин ва-
сила матраҳ кунем. Масалан, 
ман ҳикояе бо номи «Дарах-
ти пахтачормағз» дорам.  Он 
замон пахта омили асосии 
рушди Иттифоқи Советӣ буд, 
аммо дар мавриди зарарҳои 
он чизе гуфтан имкон надо-
шт. Вақте банда ин ҳикояро 
навишта, тарҷума карда, ба 
семинар ба Москва бурдам, 
он баҳои баланд гирифт, вале 
рӯйрост гуфтанд, ки сиёсист 
ва чоп кардан имкон надорад. 
Аммо он дар Тоҷикистон чоп 
шуд ва ҳатто китоби ман ба ин 
унвон баромад. Яъне, пробле-
маи номбаршуда на дар Тоҷи-
кистон, на дар СССР ва ҳатто 
на дар рӯйи Замин, балки дар 
як сайёраи дур рух медиҳад, 
аммо дар асл ин мушкили ҷо-
меаи мост. Главлит ҳам онро 
дарк накарда, ба чопаш идо-
ма медод. Ҳамин тавр, ман 
чандин ҳикоя доир ба вазъи 
экология дорам…

-Агар бигӯям, ки фантасти-
ка бо шумо нумӯъ ёфт ва бо 
шумо ба охир расид, иштибоҳ 
намекунам. Чаро дигар дар ин 
жанр эҷод намекунед? 

- Сабабаш зиёд. Гарчан-
де, ба эҷодиёти ман адаби-
ётшиносон ва мунаққидон 
баҳои хуб дода буданд, аммо 
ман дар назари аҳли адаб як 
одами беэътибор будам. Дар 
адабиёт ба кӣ бояд ҷоиза би-
диҳанд? Ба оне, ки навоварӣ 
карда бошад ва асари арзиш-
манд навишта бошад, аммо 

ман гӯё набудам. Ҳамаи на-
висандагони ҳамсинну соли 
ман соҳиби мукофот шуданд, 
ҷуз ман. Сабаби ин, албатта, 
боз ҳам маҳалгароист. Ман 
як самарқандии бесоҳиб бу-
дам, навбати хона мошин ва 
мукофот ба ман намерасид. 
Илова ба жанри фантасти-
ка барои кӯдакон китобҳои 
«Саргузашти нахӯдак» ва «Ча-
роғи сеҳрнок», барои калон-
солон «Ҳикояҳо аз рӯзгори 
Борбад»-ро навиштам, даҳҳо 
очерку мақола ва ҳикояҳои 
ҳаҷвиам чоп шуданд, авва-
лин радиопейса дар адабиёти 
тоҷик ба қалами ман тааллуқ 
дорад, асари драмавиамро 
Ҳунарпешаи халқии Тоҷики-
стон Бурҳон Раҷабов ба саҳна 
гузоштанд ва ҳамаи инҳо аз 
тарафи мунаққидон баҳои 
мусбӣ гирифтааст. Аммо ман 
соҳиби ягон мукофот нашу-
дам. Баъди соҳибистиқлолии 
кишвар Мардон Мавлонов ва 
Фаррух Зокиров ва баъди хуб 
шудани муносибатҳо Шералӣ 
Ҷӯраев ва чанд нафари дигар 
мукофотҳои Тоҷикистонро 
гирифтанд, аммо мо ҳатто 
даъват нашудем.  

-Шумо узви Иттифоқи на-
висандагони Тоҷикистон ҳа-
стед. Оё бо ин ниҳоди эҷодӣ 
робитае доред?

-То замоне, ки Меҳмон 
Бахтӣ раиси Иттифоқи на-
висандагони Тоҷикистон 
буданд, робита доштем, ам-
мо баъди эшон на. Меҳмон 
Муҳаббатович дар ҳамон 
давраҳои душвор қариб ҳар 
сол як маротиба ба Ӯзбеки-
стон омада, аз ҳоли мо хабар 
мегирифтанд. Ҳатто кито-
бҳоямонро бурда, аз рӯйи 
имкон чоп мекарданд. Раиси 
феълии Иттифоқи нависан-
дагони Тоҷикистон Низом 
Қосим баъди хуб шудани му-
носибатҳо чандин маротиба 
ба Ӯзбекистон омад, аммо як 
маротиба ҳам аз ҳоли мо – аъ-
зои Иттифоқи нависандагон 
хабар нагирифт…  

Талаби Мењмон 
Бахтӣ

-Ҳоло вазъи адабиёти тоҷик 
дар Самарқанд чӣ гуна аст?

-Шоирон ҳастанд, як-дуто 
шеър навишта, дар рӯзномаҳо 
чоп мекунанд, баъзеҳо ки-
тоб ҳам карданд, аммо сатҳи 
адабиёт, албатта, дар пояи 
адабиёти Тоҷикистон нест. 
Адибони нағз ҳастанд, ба мо-
нанди Нормурод Қаримзода, 
Бахтиёри Ҷумъа ва Дилшода 
Фарҳозод, ки дар пояи ади-
бони баркамоли тоҷик эҷод 
мекунанд. Китобҳои илмиву 
дарсӣ ҳам ба тоҷикӣ нашр 
мешаванд, аммо мо мехоҳем, 
ки адабиёти тоҷик дар пояи 

баландтар рушд кунад. Зе-
ро имрӯз падидаҳои адабӣ 
мавҷуд аст, вале муҳити адабӣ 
нест.  Зимни яке аз сафарҳои 
худ ба Ӯзбекистон Меҳмон 
Бахтӣ, ки ҳамроҳашон Гулна-
зар ҳам буданд, аз Иттифоқи 
нависандагони Ӯзбекистон 
тақозо карда буданд, ки шуъ-
баи адабиёти тоҷик кушода 
шавад, аммо ин масъала ди-
да баромада нашуд. Қаблан 
дар замони шӯравӣ чунин як 
шуъба буд ва эҳё кардани он 
имрӯз муҳим аст, зеро фур-
сат расидааст. Мо бо адибони 
Ӯзбекистон муносибати хуб 
дорем, дар чорабиниҳояшон 
моро даъват мекунанд.

-Як замон манзумаи шумо 
дар бораи устод Муҳаммадҷон 
Шакурӣ ба дастам афтид ва 
баъдан огоҳ шудам, ки шеър 
ҳам менависед…  

-Шеър чизест, ки одам аз 
рӯи ҳиссиёт менависад. Ман 
ҳанӯз дар Тоҷикистон машқи 
шеър мекардам, аммо ба чоп 
намедодам. Бештар мо кӯшиш 
мекардем, ки насрамон рушд 
кунад, зеро насри мо дар пояи 
насри иттифоқ набуд. Бо вуҷу-
ди он ки Фазлиддин Муҳам-
мадиев насри андешаро ба 
вуҷуд оварданд ва пайравону 
шогирдонашон корҳои наҷибе 
мекарданд, аммо ҳамоно но-
зимон пешдаст буданд. Сабаби 
ин устод Турсунзода буданд, 
ки бо шеър шуҳрати ҷаҳонӣ 
ба даст оварданд. Ҷавонон ҳам 
дар пайравӣ ба эшон бештар 
кӯшиш мекарданд, ки шеър 
нависанд.  Як замон Фазлид-
дин Муҳаммадиев дар яке аз 
ҷаласаҳои иттифоқ шуъбаи 
назмиро як хонаи сербачукач 
ва пуршурушавқ ва шуъбаи 
назмро ба хонаи калоне, ки 
ду-се бача рӯйи он бозӣ карда 
мегардад, монанд карда бу-
данд. Дар баробари ин, драма-
тургияи мо суст буд ва сустии 
он ба театр таъсир мерасонид. 
Сустии наср, сустии санъат ва 
театрамон сабаб шуд, ки мар-
дум аз лиҳози фикрӣ ривоҷ 
наёбанд. Ҳамин суст будани 

ривоҷи фикрӣ сабаб шуд, ки 
баъди пошхӯрии Иттифоқи 
Советӣ ҷанги шаҳрвандӣ сар 
зад… Мо бояд имрӯз ҳам барои 
аз лиҳози маънавӣ пеш раф-
тани мардум фикр кунем. На 
ҳамаи чизҳое, ки қаблан офа-
рида шуданд, ба дарди замон 
мехӯранд ва на ҳамаи матнҳои 
классикӣ барои имрӯз муфи-
данд. Бинобар ин, дар маври-
ди онҳое, ки муҳити маънавӣ 
ба вуҷуд меоранд, барои ри-
воҷи фикрӣ мусоидат меку-
нанд, бояд таваҷҷуҳи махсус 
сурат гирад ва онҳо қадрдонӣ 
шаванд. Ба наздикӣ тариқи 
телевизион дидам, ки Фирӯз 
Баҳорро аз Олмон даъват кар-
да, шаби эҷодиашро гузарони-
данд. Хурсанд шудам… Кош, 
Иттифоқи нависандагон ҳам 
ин корро дар мавриди адибон 
мекард. 

75 њазор хонандаи 
«Герби шердор»
-Айни замон шумо машғули 

чӣ коред?
-«Ифодаҳои обдори са-

марқандиён» - намунаи зар-
булмасалу мақоли забони 
гуфтугӯйии самарқандиён на-
мунаи охирини кори ман аст. 
Мақсади ман бо ҷамъоварии 
ин ифодаҳо шираву назокату 
нафосати забони гуфтугӯйии 
самарқандиёнро ба худашон 
фаҳмонданӣ буд. Мехостам 
онҳо донанд, ки забонашон 
аз ҳар ҷиҳат бадеӣ, образдор 
ва зебо аст. 

-Дар Ӯзбекистон хонанда 
доред?

-Бале. Дар газетаҳо, ки 
навиштаам нашр шуд, ме-
хонанд,  занг  мезананд. 
Веб-блоги ман «Герби шер-
дор» хонандаи зиёд дорад ва 
теъдоди хонандагонаш имрӯз 
ба 75 ҳазор нафар расидааст. 
Акнун дар замоне, ки Интер-
нет ривоҷ пайдо кард, дигар 

дар куҷо будани инсон аҳа-
мият надорад. Акнун муҳим 
аст, ки ту ҳамчун эҷодкор ба-
рои худат, барои мардуми ху-
дат, чӣ корҳо мекунӣ. Ҳозир 
мақолаҳои ман дар нашри-
яҳои  «Овози тоҷик», «Овози 
Самарқанд» ва «Ховар» чоп 
мешавад. Яъне,  фаъолияти 
ман дар Самарқанд ҳам қатъ 
нашудааст, гарчанде  13 сол 
боз дар нафақа ҳастам.

-Чаро солҳои охир китоба-
тон ба нашр намерасад? 

-Барои чопи китоб маблағ 
лозим аст. Ман як китобамро 
ба Душанбе фиристодам ва 
аз Гурез Сафар – сардори 
нашриёти «Адиб» хабар омад, 
ки маблағе, ки Президент 
барои нашри китоби адибон 
ҷудо кардаанд, тамом шуда 
ва мо китоби шуморо нашр 
карда наметавонем. Аммо 
ман хоҳиш мекунам, ки Пре-
зиденти муҳтарами Тоҷики-
стон Эмомалӣ Раҳмон ба мо 
– тоҷикони берун аз Тоҷи-
кистон ҳам эътибор диҳанд, 
зеро эшон Пешвои тоҷикони 
ҷаҳон ҳастанд.

-Баробари ворид шудан ба 
ин ҳуҷра чашмам ба нимпай-
караи шумо афтид. Вақте одам 
ба тандиси сангии худ назар 
мекунад, чӣ ҳиссиёт ӯро фаро 
мегирад?

-Ин тандис 23 сол аст, ки 
дар ҳамин ҷост ва ман ба он 
одат кардам. Ин нимпайка-
раро дар ҷашни 50-солаги-
ам ҳайкалтарши самарқандӣ 
Эргашхон Қаҳҳорӣ сохта, 
ба ман ҳадя кард. Вақте ма-
ро ба мавлудам касе табрик 
накард ва Тоҷикистон ма-
ро фаромӯш кард, аз ҷумла 
Иттифоқи нависандагони 
Тоҷикистон Қаҳҳорӣ барои 
рӯҳбаланд кардани ман онро 
сохта овард. 

 
Мусоҳиб Одил НОЗИР,

«Тоҷикистон»

ФАРОМЎШ кард

Дар адабиёт ба кї 
бояд љоиза бидињанд? 
Ба оне, ки навоварї 
карда бошад ва асари 
арзишманд навишта 
бошад. њамаи нави-
сандагони њамсин-
ну соли ман соњиби 
мукофот шуданд, 
љуз ман. Сабаби ин, 
албатта, боз њам 
мањалгароист.

МАЪЛУМОТНОМА:

Адаш Истад – нависанда, журналист 
ва блогери тоҷик. Дорандаи Ҷоизаи ба 
номи Абулқосим Лоҳутӣ соли 1990.  7 
сентябри соли 1946 дар Самарқанд 
ба дунё омада, соли 1969 факулте-
ти филологияи Донишгоҳи давлатии 
Самарқандро хатм кардааст. Солҳои 
тӯлонӣ дар рӯзномаҳои «Комсомоли 
Тоҷикистон», «Маданияти Тоҷики-
стон», «Адабиёт ва санъат», ради-
ои Тоҷикистон, нашрияҳои «Овози 
Самарқанд», «Овози тоҷик», ради-
ои «Озодӣ», радиои «Садои Хуросон» 
фаъолият кардааст. 

К и т о б ҳ о я ш  « М а в ҷ и  х а ё -
лот»(1970), «Суруди офтоб» (1974), 
«Замир»(1978), «Дарахти пахтачормағз» (1981), «Баъди ҳазор 
сол» (1988), «Борбад» (ба забони русӣ) ва «Ҳикояҳо аз рӯзгори Бор-
бад» (1990) «Парвози меъмор» (1985), «Чароғи сеҳрнок» (1989), 
«Оҳангҳои Самарқанд» (2008) ва ғайра маҳбубият пайдо карда-
анд. Садҳо навиштаи ӯ дар рӯзномаву маҷаллаҳо нашр шудааст.

		  Масъули сањифа М.ДАВЛАТ

Саволњои худро ба вайбери 918462711 ё  ба                                                      
почтаи электорнии bonu8500@mail.ru фиристед.

ОЁ МЕДОНЕД?

Олимони Донишгоҳи  
Барселона (Испания) 

исбот намуданд, ки дар 
таркиби ангури хуб пухта-
шуда моддаи полифенолӣ  
вуҷуд дорад, ки он пўсти 
инсонро аз нурҳои ул-
трабунафш ва барои пўст 
зарардошта муҳофизат 
мекунад. 

Аз ин хотир ба ташкилотҳои 
дорусозӣ пешниҳод карда ме-
шавад, ки малҳамҳои барои 
даст истифодашавандаро бо 
доштани қиёми ангур ба му-
омилот бароранд.  Дар ҷойҳои 
офтобӣ пухташудаи ин мева 
хосияти муҳофизати аз нурҳои 
тези офтобро бештар доро ме-
бошад. 

Қоқу гиёҳи маъмули 
доругӣ буда, тибқи 

маълумоти Теофраст, 
ки яке аз гиёҳшиносо-
ни солҳои 372 – 287 то 
мелод буд,  ин гиёҳ доғи 
кунҷитакро дур мекарда-
аст. 

Абӯали ибни Сино бо оби 
қоқуи тару тоза истисқо (во-
диянка)-ро табобат мекард. 
Шири қоқу гули чашмро дур 
карда, хунпартоиро манъ ва 
меъдаро боқувват мекунад. 
Табибони халқӣ қоқуро ба-
рои табобати илтиҳоби ҷигар 
ва тамоми бемориҳои вобаста 
ба ин узвбуда, инчунин дарди 
санги гурдаву масона, диа-
бети қанд, бавосир, қабзия-
ти меъдаву рӯда, касалиҳои 
пӯстро ба эътидол даровар-
да, ҳамчун доруи заҳрарон, 
иштиҳоовар ва пешоброн 
тавсия медиҳанд. 

Ҷӯшоба ва доруҳои қоқу
Ҷӯшобаи қоқуро барои ку-

шодани иштиҳо, қабзият ва 
дигар даво кор мефармоянд. 
Он чунин тайёр карда меша-
вад: барои ин як қошуқ решаи 
майдакардаи қоқуро дар як 
истакон об 20 дақиқа меҷӯ-
шонанд ва баъди хунук шудан 
полида, рӯзе 2 – 4 маротиба 
пеш аз хӯрок ¼ истакон менӯ-
шанд. Доруҳои қоқуро дар 
амалияи тибби муосир асо-
сан чун омили тақвиятбахши 
узвҳои ҳозима, иштиҳоовар ва 
заҳрарон истифода мебаранд. 
Солҳои охир муайян кардаанд, 
ки решаи қоқу барои шахсони 
гирифтори атеросклероз хеле 
муфид буда, меъёри муқар-
раршуда дар як шабонарӯз 5 
грамм пеш аз хӯрок мебошад. 
Фаромӯш набояд кард, ки ба-
рои рафъи талхии он дар на-
макоб 30 дақиқа нигоҳ доштан 
ҳатмист!

АНГУР 
Пӯстро аз нурҳои 
зараровар эмин медорад?

ЌОЌУ 
Давои бемориҳои      
ҷигару доғи кунҷитак Дар ҳавои гарм ни-

шастан бароям муш-
кил аст. Каме ғамгин ша-
вам, нафасам мегираду то 
гиря накунам, роҳи нафасам 
кушода намешавад. Баъзеҳо 
мегӯянд, ки чунин ҳолат 
бештар аз ҷоғар доштан 
пайдо мешавад. Мехостам 
нишонаҳои беморӣ ва оқи-
батҳои онро гӯед. 

Гулафзо Азизова,
 ш. Ваҳдат

Чунин ҳолат сабабҳои гу-
ногун дорад. Яке аз он бе-
мории ҷоғар мебошад, ки ба 
шикоятҳои шумо наздикӣ 
дорад. Бемории диққи нафас 
нишонаҳои дигар дорад. Як 
чанд намуди бемории ҷоғар 

вуҷуд дорад.  Сабабҳои асо-
сии пайдошавии ин беморӣ 
норасоии йод, шароити бади 
беҳдошти санитарӣ,  нора-
соии витаминҳо ва ғайраҳо 
мебошад. 

Калон шудани ғадуди си-
паршакл, баъзан фурӯбарии 
оби даҳон  душвор шуда, гоҳе 
гирифтагии овоз пайдо меша-
вад. Дилтангӣ, нафастангӣ, 
бемадорӣ, лоғаршавӣ, асабо-
ният, тез шудани кори дил, 
фишори баланди шараёнӣ 
нишонаҳои дигари ин беморӣ  
мебошад. 

Пешгирии беморӣ аз та-
бобат осонтару арзонтар аст. 
Истеъмоли намаки йоднок ва 
беҳтар кардани шароити беҳ-
дошти санитарии аҳолӣ бо-
иси пешгирии ин беморист. 

Муолиҷаи бемории ҷоғар дар 
дараҷаҳои аввал ба воситаи 
дорувориҳо сурат мегирад. 
Ба бемор доруҳои йоддор, аз 
қабили «йод», «йодмарин», 
«йидофарм», «йодиди калий», 
«дийодотеризин» «Л-тирок-
сик» ва ғайра таъин карда ме-
шавад. Ҳангоми натиҷа надо-
дани муолиҷаи консервативӣ, 
муолиҷаи ҷарроҳиро истифода 
мебаранд.

Гирифтори ин беморӣ бо-
яд таи ҳар ду моҳ аз ташхиси 
духтур гузаранд ва бештар аз 
витаминҳо, маҳсулоти йоддор, 
махсусан, аз хурмо истифода 
баранд.

Фаромӯш набояд кард, ки 
як роҳи асосӣ ва муфиди пеш-
гирӣ аз бемории ҷоғар истеъ-
моли намаки йоддор мебошад.

Ин растании маъмулро бо русӣ шавел 
мегӯянд. Тамъи турши ин гиёҳ хӯрок, 
хӯришҳоро бомаза карда, хосияти иштиҳо-
оварӣ дорад. 

Ҷиҳатҳои шифобахшии он зиёд буда, бо оби 
барги он даҳонро чайқонидан дарди дандонро 
таскин бахшида, ҳар гуна мушкилиҳои даҳон-
ро бартараф мекунад. Хӯрдани барги туршак 
дилбеҳузурӣ ва хуморро дур карда, заҳри кажд-
умро дафъ, зардпарвинро шифо, тасфи меъда 
ва ташнагиро барҳам медиҳад. Туршакро бо 
татум омехта карда хӯранд, решҳо ва хароши-
дагии онро шифо бахшида, пухташудаи ин гиёҳ  
дарунро мулоим мекунад. Барои даруни равон-
шуда, пухташудаи туршак бо равғани зайтун ва 
иловагиҳои зира, кашниз, оби анор фоидабахш 
аст. Хӯрдани тухми туршак барои бемориҳои 
дил, меъда, ҷигар, рӯдаҳо ва дилтапакро, ки 
аз боиси зиёд шудани хун бошад, шифо ме-
бахшад.  Решаи  туршакро дар об ҷӯшонида, 
нӯшобааш барои бемориҳои зардпарвин, сан-
ги гурдаю пешобдон манфиат бахшида, ҳайзи 
бандшударо мекушояд, яъне равон мекунад. 

Навъи саҳроии ин гиёҳро шулха мегӯянд.    
Ин намудаш аз дигараш бо он фарқ меку-

над, ки баргаш дарозтару паҳнтар аст. Кӯфта-
шудаи ин навъи гиёҳ ба дарди пой ва буғумҳо, 
латхӯрдагии узвҳо, варами ангуштони дасту 
пой фоида мебахшад. Лозим ба ёдоварист, 
ки ҳама чиз миқдори муайяни худро дорад ва 
туршак ва тухми он низ андозаи худро дошта, 
дар як рӯз 7 гр тухм ва 73 гм хӯрдани худи гиёҳ 
тавсия дода мешавад.

НАФАСАМ мегирад  
	 Ҷоғар ҳастам                           				  
							       диқи нафас?Ё

Шибит гиёҳи маъмул 
буда, бо хушбӯиаш 

машҳур аст. Онро ҳангоми 
хӯрдани хӯрок ва ороиши 
дастархон васеъ истифода 
мебаранд.

 Дар баробари зебоии 
хеш, хосияти шифобахшии 
зиёд дошта, ба аксари бе-
мориҳои узвҳои дохилӣ таъ-
сири мусбат дорад. Тарки-
би шибит дорои витамину 
равған ва дигар элементҳои 
химиявӣ мебошад. Фоизи 
равғаннокии шибит то 20 
буда, равғани эфир ва дорои 
дигар намуди моддаҳои пай-
васткунанда мебошад.

Дар намуди тару тозаи ши-
бит қисми зиёди витаминҳои 
С, РР, каротина буда, аз он 

м а в о д ҳ о и 
д о р у г и и 
б а р о и  б е -
м о р и ҳ о и роҳҳои 
пешоббарор ва дард-
несткунанда истифода меба-
ранд.

Аз ғурраҳои шибит  чой дам 
карда нӯшидан, айни мудда-
ост. Як қошуқи калонро дар 
як истакон оби ҷӯш  андохта, 
бо сарпӯш даҳ дақиқа нигоҳ 
доштан лозим. Ин маводи до-
ругӣ хосияти зиддимикробӣ 
дошта, барои ҳавои шикам, 
қабзият ва варам манфиат до-
рад. Инчунин, ин маҳлулро 
бо ду баробар об омехта кар-
да, ба кӯдакони ширмак, ки 
аз набаромадани ҳавои рӯда 
азият мекашанд, ҳатман нӯ-
шонидан лозим аст.

ШИБИТ

ТУРШАК  
 ширинак мекунад , агар…

Тањияи Ё. СУЧОНЇ
  

238-54-51

10 апрел

АБДУЛНАЗАР АБДУЛНАЗАРОВ (1969), 50-солагии зодрўзи 
олими соњаи биология. 

ОТАЉОН АКРАМОВ (1929-2001), 90-солагии зодрўзи олими 
соњаи иќтисод, профессор. 

ЁРМАМАД ГУЛОВ (1954), 65-солагии зодрўзи олими соњаи 
кишоварзї. 

БАСГУЛ ДОДИХУДОЕВА (1939), 80-солагии зодрўзи ар-
бобзани давлатї. 

ДИЛШОД ЗИКРИЁХОЉАЕВ (1949), 70-солагии зодрўзи 
доктори илми тиб, профессор, Ходими шоистаи илми Тољи-
кистон. 

ШАРИФБОЙ ЧУРЃОЗИЕВ (1959), 60-солагии зодрўзи 
олими соњаи тиб. 

11 апрел

АКБАР БОЃБОН – 95-солагии зодрўзи (1924), адабиётши-
нос-шарќшинос. 

ЛЕОНИД ГУСЕВ– 95-солагии зодрўзи (1924-1998), рассом. 

12 апрел

ИБРОЊИМЉОН ОРТИЌБОЕВ (1959), 60-солагии зодрўзи 
олими соњаи биология. 

МИРЗОХОН ФИРЎЗОВ (1949), 70-солагии зодрўзи жур-
налист. 

СОЊИБНАЗАР ХУДОБЕРДИЕВ (1909-1967), 110-солагии 
зодрўзи журналист. 

ЉУМЪА ШАРИФОВ (1939), 80-солагии зодрўзи доктори 
илми педагогї, профессор, Корманди шоистаи Тољикистон. 

НАИМЉОН ШУКУРОВ (1934-1993), 85-солагии зодрўзи 
олими соњаи кишоварзї. 

МУЊАММАД ЭГАМЗОД (1969), 50-солагии зодрўзи жур-
налист. 

ШУКУРОВ НАСИМ (1934), 85 - солагии зодрӯзи номзади 
илмњои кишоварзї.

ЊОМИДОВА  САБОЊАТ (1939), 80 - солагии зодрӯзи ном-
зади илмњои иќтисод.

НОРМАТОВ АБДУРАЊМОН (1949), 70 – солагии зодрӯзи 
номзади илмњои техникї.

13 апрел

ЗЎЊРО КАРИМОВА (1934-1976), 85-солагии зодрўзи раќќо-
са, Њунарпешаи шоистаи Тољикистон. 

ЛЮДМИЛА ЛЮБАВИНА (1934), 85-солагии зодрўзи оли-
маи соњаи техника. 

ЗОЯ ОСМАНОВА (1924), 95-солагии зодрўзи доктори илми 
филологї. 

14  апрел

АБДУСАЛОМ ВОЊИДОВ (1954), 65-солагии зодрўзи док-
тори илми тиб. 

НУРИДДИН МУЊИДДИНОВ (1924-1994), 95-солагии 
зодрўзи олими соњаи кишоварзї. 

ЌОСИМЉОН НАЗАРОВ (1969), 50-солагии зодрўзи олими 
соњаи химия. 

ФАЙЗУЛЛО ЁДГОР (1929-2000),  90-солагии зодрўзи шоир. 

15 апрел

ШОЊЉОНИ АБДУРАСУЛ (1954), 65-солагии зодрўзи жур-
налист. 

АБДУРАЊМОН ЌУРБОНОВ (1959), 60-солагии зодрўзи 
доктори илми фалсафа. 

ПЎЛОД ЉАЛИЛ (19 54), 65-солагии зодрўзи журналист. 
АЊЛИДДИНИ ЊИСОРЇ (1954), 65-солагии зодрўзи шоир. 

16 апрел

ФАЙЗУЛЛО АБДУЛЛОЗОДА (1909-1966), 110-солагии 
зодрўзи забоншинос. 

ШУКУРЉОН ЗУЊУРОВ (1954), 65-солагии зодрўзи арбоби 
давлатї. 

ЉУМЪА ШАМСИДДИНОВ (1939), 80-солагии зодрўзи 
файласуф. 

ТЕЛ:

Шахсиятњои таърихї, олимони варзида, 
ходимони давлативу љамъиятї зодрўз доранд? 
Пешопеш моро огоњ кунед.

Мавлуднома
       

       авлудномаиМДар байни илмњои гуно-
гун, фалсафа мавќеи 

махсус дошта, бо илмњои 
табиатшиносї робитаи зич 
дорад. 

Њама гуна хулосабаро-
рињои фалсафї аз натиљаи 
тадќиќотњои илмњои табиат-
шиносї бароварда мешавад. 
Дар љумњуриамон ба инкишо-
фи илми фалсафа ањамияти 
зарурї дода шуда истодааст.

Дар њамаи донишгоњу дониш-
кадањои Ҷумњурии Тољикистон 
барои њамаи ихтисосњо фанни 
«фалсафа» таълим дода мешавад.

Дар тайёр кардани мутахасси-
сони соњаи фалсафа сањми усто-
дони варзидаю боистеъдод хеле 
назаррас  мебошанд.

Яке аз чунин донишманди 
асил ва устоди фанни фалса-
фа, Аълочии маориф ва илми 
Ҷумњурии Тољикистон, номзади 
илми фалсафа, дотсенти кафе-
драи фанњои љамъиятшиносии 
Донишгоњи давлатии тиљорати 
Тољикистон Додарљон Хуморов 
ба шумор меравад.

Аз айёми донишљўи бо До-
дарљон Хуморов шиносої до-
рам, чунки мо хатмкунандагони 
соли 1967 – и њозира Донишгоњи 
давлатии омўзгории Тољикистон 
ба номи Садриддин Айнї мебо-
шем. Додарљон Хуморов дар яке 
аз дењањои хушманзараи ноњияи 
Ќалъаи хум (Дарвози њозира) ба 
дунё омадааст.

Хуморов дар бачагї мењри 
чорводориро дар дил љой намуда 
буд. Ин шавќу њаваси бачагї ўро 
баъди хатми мактаб ба технику-
ми зооветеринарии  Сталинобод 
овард. Баъди хатми ин техникум, 
Додарљон Хуморов ба хизмати 
њарбї даъват гардид. Хизмати њар-
бї дар дили ў њисси мењанпара-
стиро пайдо намуд ва ањд намуд, 
ки баъди хизмати њарбї омўзгор 
шуда, дар тарбияи насли навраси 
Ватани азизаш сањмгузорї мена-
мояд. Баъди хизмати њарбї бањри 
амалї намудани орзуи дар дил-
парвардааш ба факултети забон 
ва адабиёти тољики  Донишгоњи 
омўзгории шањри Душанбе  до-
хил гардида, онро соли 1967 хатм 
менамояд ва ду сол дар ноњияњои 
Шањритус ва Панљ ба њайси  муал-
лими забон ва адабиёт фаъолият 
менамояд.

Солњои муаллимиаш дар ноњи-
яњои Шањритус ва Панљ дар ди-
ли Додарљон Хуморов шавќи ба 
корњои илмї – тадќиќотї машѓул 
шудан пайдо гардид. Ноябри соли 
1969 Додарљон Хуморов ба аспи-
рантураи Донишгоњи дўстдо-
штааш – Донишгоњи омўзгории 
шањри Душанбе аз рўи ихтисоси 
«Фалсафа» дохил шуд.   

Бе офтоби илм надорад 
хирад сафо,

Ин њол назди аќл чу хуршед 
равшан аст.

Шавќи ба корњои илмї – 
тадќиќотї машѓул шудани Д.Ху-
моровро устодони арљманди ў 
њангоми таълими фанни «Фалса-
фа» М.Ѓаффорова, М., Диноршо-

ев., М.Раљабов дар дили ў бедор 
намуда буданд.

Додарљон тањти роњбарии авва-
лин файласуфзан аз ҷумњурињои 
Осиёи Марказї, доктори илми 
фалсафа, профессор Ѓаффорова 
Мунзифа Ќањоровна дар мавзўи 
«Симои маънавии синфи коргари 
тољик» рисолаи номзадї навишт 
ва онро бомувафаќќият дифоъ на-
муда, ба гирифтани номзади илми 
фалсафа мушараф гардид.  

То соли 1996 Додарљон Хумо-
ров дар кафедраи «Фалсафа»- и 
Донишгоњи омўзгории шањри 
Душанбе фаъолияти худро ба си-
фати ассистент, муаллим, муал-
лими калон ва баъдан дар вазифаи 
дотсент идома дод.

Аз соли 1996 инљониб ӯ фаъ-
олияти худро дар Донишгоњи 
давлатии тиљорати Тољики-
стон дар кафедраи «Фалсафа 
ва фарњангшиносї» давом дода 
истодааст. Шогирдон дар симои 
Додарљон Хуморов як шахси кор-
дону дилкушод, хайрхоњу некбин, 
олими боистеъдоду поксириштро 
мебинанд.

 Хуморов олими эљодкору 
пурмањсул мебошад. Аз љониби ў 
рисолаю маќолањои илмї, воси-
тањои таълимию методї,  кито-
бњои дарсї навишта шудаанд ва 
аз онњо доираи васеи хонандагон, 
аспирантон, унвонљўйњою усто-
дони муассисањои тањсилоти олии 
касбї ба таври васеъ истифода 
бурда истодаанд.

Ҳамчунин ӯ  муаллифи рисо-
лањои «Симои маънавии коргар», 
«Ќувваи пешбарандаи љамъи-
ятї», маќолаи «Синфи коргар» 
(дар ќобусномаи тољик), китоби 
дарсии «Фалсафа» соли 1997 ба-
рои муассисањои тањсилоти олии 
касбї (дар ду ќисм) ва дастурњои  
таълимии «Сиёсатшиносї» (Ду-
шанбе,2004), «Фалсафа» (маљма-
аи таълимї барои низоми кре-
дитии тањсилот, Душанбе 2009) 
мебошад.

Додарљон Хуморов  аввалин 
шуда ѓояи «Вањдати миллї», 
«Худшиносии миллї» ва «Худ-
шиносии миллї - шарти вањдат» 
- ро дар маќолањои худ асоснок 
намуда, пешкаши хонандагон 
гардонидааст. Устод Додарљон 
Хуморов дар фаъолияти зиёда аз 
52 - солаи омўзгорию эљодиаш 
шогирдони зиёдро тарбия карда, 
ба камол расонидааст.

Дотсент Додарљон  Хуморов 
дар ташаккули муаллимони љаво-
ни умедбахш Авѓонов С., Шари-

пов М., Ѓафуров М., Орифљонова 
Н., Хољаева Н., Абдусамадов А., 
Акмалова М., Гиёев Ќ., Газарян 
њиссагузор буда, дар афзудани 
сафи олимони љумњурї сањми 
арзанда гузошта истодааст.

Тањти роњбарии ў солњои на-
здик устодони љавони кафедраи 
«Љамъиятшиносї» -и Донишгоњи 
давлатии тиљорати Тољикистон 
Дилоев Н. ва Неъмонов Љ. рисо-
лањои номзадї дифоъ намуда, ба 
гирифтани дараљаи илмии ном-
зади илми сиёсатшиносї сазовор 
гардиданд. 

 Дотсент Додарљон Хуморов 
дар конфренсияњои байналми-
лалии илмї дар шањрњои Москва, 
Минск, Алма-Ато ва Тошкент 
бо маърўзањои илмї дар мавзўъ-
њои «Симои маънавї», «Худши-
носии миллї - шарти вањдат», 
«Бисёрњизбї» ва «Наќши аќќа-
лиятњои миллї дар њаёти сиёсї 
ва иќтисодии миллати њукмрон» 
баромад кардааст.

Устоди варзида Додарљон 
Хуморов муаалифи зиёде аз 150  
маќолаҳои илмї, илмї – ом-
мавї, рисолањо, китобњои дарсї, 
востањои таълимию методї, да-
стурњои методї мебошад. Дотсент 
Додарљон Хуморов аз соли 2008 
– ум аъзои Иттифоќи журнали-
стони Тољикистон мебошад.

Устод Додарљон Хуморов ба 
њамаи рисолањои илмии ба муњо-
кимаи кафедра пешнињодшуда 
таќриз менависад. Ба рисолањои 
аспирантону унвонљўйњо ба сифа-
ти муќарризи расмї баромад на-
муда, дар тайёр кардани кадрњои 
илмї – педагогї сањми босазои 
худро мегузорад.

Ин олими заҳматкаш њар сол 
ба конференсияњои илмии до-
нишгоњию љумњуриявї барои 
маърўза кардан ва барои ишти-
рок кардан дар олимпиадањои до-
нишљўёни муассисањои тањсилоти 
олии касбї шогирдонашро тайёр 
менамояд.

Шогирдони тайёр кардаи ӯ 
Ањмадов Умед ва Саломова Сай-
ёра дар олимпиадаи донишљўёни 
љумњурї аз фанни сиёсатшиносї 
љойњои якум ва дуюмро ишѓол 
намуда, сазовори гирифтани ди-
пломњои олимпиада гардидаанд.

Хизматњои дотсент Додарљон 
Хуморов дар инкишофи илм ва 
тайёр кардани кадрњои илмї – 
педагогї бо нишони Аълочии 
маориф ва илми ЉТ, як ќатор 
ифтихорномаю рањматномањои 
Вазорати маориф ва илми ЉТ, 
Донишгоњи давлатии тиљорати 
Тољикистон, Донишгоњи давла-
тии омўзгории Тољикистон ба 
номи С. Айнї ќадр карда шудааст.

Мо устоди маъруф ва азизу 
гиромиќадрро ба муносибати 
80 – солагиашон табрик гуфта, 
барояшон саломатии бардавом, 
комёбињои нави илмї ва фатњи 
ќуллањои баланди умрро таманно 
дорем.

   
Њамид МАЉИДОВ, 

Арбоби илм ва техникаи 
Тољикистон,  доктори илмњои 

техникї, профессор

АЗ ШОГИРДИ БУЗУРГОН ТО УСТОДИ ШОГИРДОН

Қотилони ЧЕМПИОНИ  82-сола
дар Душанбе зиндонӣ шуданд

Суди ноҳияи Исмоили 
Сомонии шаҳри Душан-

бе Аслиддин Беков, сокини 
30-солаи Душанбе, падари 2 
фарзанд ва Толибҷон Алиев, 
сокини 34-солаи пойтахт, 
падари се фарзандро барои 
қатли чемпион ва мураббии  
Тоҷикистон Поляков Иван 
Ивановичи 82-соларо раво-
наи зиндон кард.

Суд ин ду  муттаҳамро дар 
дуздӣ, роҳзанӣ ва расондани 
зарари вазнини ҷисмонӣ, ки 
боиси ба ҳалокат расидани ҷа-
брдида шудааст, гунаҳкор до-
ниста, Аслиддин Бековро ба 14 
сол ва Толибҷон Алиевро ба 16 
соли зиндон маҳкум кард.

Дар асоси тафтишот, Алиев 
ва Беков шаби 7 декабри соли 
2018 тахминан соати 22 ба 23, 
дар кӯчаи Қурбон Раҳимови 
шаҳри Душанбе нахуст аз ман-
зили Миҷгона Нехмонова як 
адад ангуштаринро дуздида, 
сипас ба хонаи дигар дар ин 
кӯча даромаданд. Дуздон ши-
шаи тирезаи хонаи Поляков 
Иван Ивановичро шикаста, 
ғайриқонунӣ вориди хона шу-
данд. Соҳибмулк аз шикастани 
садои тиреза хабар ёфта, аз ҷои 
хобаш нимхез мешавад, аммо 
Алиев бо курсӣ – “табуретка” як 
бор ба сари Поляков зада, сипас 
ба сару рӯи ҷабрдида ду мушти 
дигар задааст.

Тибқи иттилои суд, ҳамла-
гарон аз ҷайби "куртка"-и дар 
дари ҳуҷра овезонбуда тахми-
нан  2000 сомонӣ пули нақд, як 
адад телефони мобилии тамғаи 
“Самсунг”, як ҷуфт медали иф-
тихорӣ ва як адад гармкунаки 
барқӣ – “радиатор”-ро тасар-
руф намуда, аз ҷои ҳодиса ғайб 
задаанд.

Иван Поляков, қаҳрамони 
чоркаратаи Тоҷикистон дар 
гуштиҳои юнониву румӣ ва 

тарзи озод ва Муррабии шоис-
таи Тоҷикистон бар асари ҷа-
роҳатҳои бардоштааш 13 дека-
бри соли 2019 дар бемористони 
Қарияи боло даргузашт.

Муттаҳамон дар мурофиа гу-
ноҳашонро эътироф карда, аз 
судя хостанд, ҷавонии онҳоро 
ба назар гирифта, нисбаташон 
ҷазои сабук таъин кунад. Ам-
мо суд барои маҷмӯи ҷиноятҳо 
Аслиддин Бековро ба 14 сол ва 
Толибҷон Алиевро ба 16 со-
ли зиндони низомаш пурзӯр 
маҳкум кард.

Қаблан хабар дода шуд, ки 
Поляковро дар ҳолати вазнин 
шогирдонаш пайдо карда, ба 
бемористони Қарияи боло бур-
даанд, вале табибон ӯро натаво-
нистанд наҷот бидиҳанд.

Иван Иванович Поляков 
августи соли 1936 дар вилояти 
Тамбови Русия ба дунё омада 
буд. Вай устоди варзиши Ит-
тиҳоди Шӯравӣ ва Мураббии 
шоистаи Тоҷикистон буда, 
чор маротиба сазовори унво-
ни қаҳрамони Тоҷикистон дар 
гуштӣ – се маротиба дар гуштии 

юнониву румӣ ва як маротиба – 
дар гуштии тарзи озод шуда буд. 
Саҳми Иван Иванович Поляков 
дар таълиму тарбияи паҳлаво-
нони шинохтаи кишвар Шодӣ 
Баҳромов, Наврӯз Назаров, 
Фарҳод Норбутаев, Ҳабибулло 
Абдуллоев, Хисрав Турсунов, 
Салимбек Сатторов, Алишер 
Баротов, Азамат Солеҳов, Ди-
ловар Наҷмидинов, Шерзод 
Исмоилов, Маҳмадалӣ Раҷаба-
лиев  хеле бузург аст. Онҳо ша-
рафи варзишии Тоҷикистонро 
борҳо дар мусобиқаҳои байнал-
милалӣ ҳимояву афзу кардаанд.

 Имрӯз  шогирдонаш Ҳаби-
булло Абдуллоев, Олим Алла-
назаров, Салимбек Сатаров, 
Наврӯӯз Назаров дар пайравии 
устодашон паҳлавонони навра-
су ҷавонро ба мусобиқаҳо омода 
мекунанд. Поляков  то рӯзи охи-
рини умраш ба кори шогирдаш  
Ҳ. Абдуллоев ёрӣ мерасонд.  
Ҳарчанд наздиконаш  барои 
зист ба Русия даъват кардан-
даш, ӯ нахост тарки Тоҷикистон 
намояд. И. И. Поляков абадан 
дар ёди шогирдон ва мухлисони 
варзиши кишвар мемонад.

Эмоми НАЗАРИЁН

Чемпионњои 
таэквондо-2019

Дар доираи чораби-
ниҳои варзишӣ ба 

ифтихори Иди байналми-
лалии Наврӯз дар шаҳри 
Душанбе Чемпионати 
Ҷумҳурии Тоҷикистон 
оид ба таэквондо (WT) 
баргузор шуд.

Тавре аз Федератсияи 
таэквондо (WT)-и Тоҷики-
стон иттилоъ доданд, дар 
чемпионат 120 варзишгар 
дар ҳайати дастаҳои Ду-
шанбе-1, Душанбе-2, ВМ-
КБ, Суғд, Хатлон-1, Хат-
лон-2 ва ШНТМ иштирок 
карданд.Қувваозмоиҳои 
инфиродӣ аз рӯи 8 катего-
рияи вазнӣ миёни мардон, 
5 категорияи вазнӣ миёни 
бонувон, инчунин рави-
яи пумсэ миёни мардон ва 
бонувон ва муҳорибаҳои 
даставӣ сурат гирифт. Ин 
варзишгарон ѓолибон ва 
ҷоизадорони Чемпионати 
Ҷумҳурии Тоҷикистон оид 
ба таеквондо (WT) дар соли 
2019 дониста шуданд.

МИЁНИ БОНУВОН: дар 
вазни 46 кг Ёрова Фирӯ-
за (ШНТМ), вазни 49 кг   
Миршакарзода Ширинмоҳ 
(ШНТМ), вазни 57кг Исма-
това Муниса (ШНТМ), 
вазни 67 кг Маткаримова 
Манижа (Хатлон-2), вазни 
+67кг Сафарова Меҳрубон 
(ШНТМ);

БАЙНИ МАРДОН: дар 
вазни 54 кг Азимов Фирӯз 
(Хатлон-1) , вазни 58 кг  
Суннатов Маҳмадҷон (Ду-
шанбе-1), вазни 63 кг Кари-
мов Муҳаммадзиё (Душан-
бе), вазни 68 кг Меҳтаршоев 
Хуррам (Душанбе-1),

вазни 74 кг Холов Баҳром 
(Душанбе),вазни 80 кг Са-
идов Саидавлиё (Душан-
бе-1), вазни 87 кг Имомқу-
лов Шероз (ВМКБ), вазни 
+87 кг 

Шарифов Аҳлиддин 
(Хатлон-1).

Дар мусобикаи равияи 
пумсэ миёни бонувон  Ғу-
ломова Фарида (ШНТМ) ва 
байни мардон Сайдуллоев 
Умедҷон (Душанбе-1) даст-
боло шуданд.

ҷамъбасти натиҷаҳои 
нишондодаи варзишгарон 
мақоми дастаҳоро  чунин 
муайян кард: байни бонувон 
дастаи ШНТМ ҷойи якум 
ва миёни мардум мунтахаби  
Душанбе-2.

Чанд сухане доир ба 
фаъолияти Сиёвуш 

Илясови 30-сола менави-
сам, ки имконияти маҳдуди 
ҷисмонӣ дошта, аз биноиши 
чашм маҳрум аст. Аммо ба 
ин мушкилоти гарон нигоҳ 
накарда, ҳам омӯзгор ҳасту 
ҳам варзишгари лижарон.

Сиёвуш соли 2006 Мактаб – 
интернати ҷумҳуриявии кӯда-
кони нобинои шаҳри Ҳисорро 
хатм намуда, худи ҳамон сол ба 
ба факултети забони англисии 
Донишгоҳи давлатии омӯзго-
рии Тоҷикистон ба номи Са-
дриддин Айнӣ дохил шуд. Баъд 

аз хатми донишгоҳ фаъолияти 
худро ҳамчун омӯзгори фанни 
забони  англисӣ дар Мактаб – 
интернати ҷумҳуриявии кӯда-
кони нобинои шаҳри Ҳисор 
оѓоз намуд. Ҳамкору ҳамкасби 
мо дар баробари фаъолияти 
омӯзгорӣ, тарҷумонӣ, инчунин 
варзишгар дар намуди  лижа-
ронӣ мебошад. Сиёвуш  аз та-
хассуси варзишии лижаронӣ 
дар шаҳри Франкфурти Олмон 
гузашта, дар мусобиқаи Ҷоми 
ҷаҳон иштирок намуд ва бо 
бадастории  роҳхат ба бозиҳои 
Паралимпии зимистона-2018, 
ки дар Пёхончонги Ҷумҳурии 
Кореяи Ҷанубӣ барпо гардид, 

комёб гашт. ӯ дар миёни 49 
кишвари ҷаҳон Тоҷикистон-
ро ба гирифтани ҷойи 11-ум 
муяссар гардонид. 

Пас аз ин Сиёвуш Илёсов 
феврали соли 2019 дар мусо-
биқаи Канада иштирок кар-
да, Тоҷикистонро муаррифӣ 
кард. Ин варзишгари ҷавонро, 
ки ибратбахши беҳтарин ба ҷа-
вонони дигар буда  метавонад, 
ҶДММ «Сафеддара»  ва Мак-
таби намудҳои зимистонаи 
варзиши «Сафеддара» кумак 
мерасонанд. Аз  ҷумла, бо ҷойи 
хоб, хӯрду хӯрок ва мураббии 
пуртаҷриба таъмин намуда-
аст. Сиёвуш Илясовро ба му-

собиқаҳо сармураббии мактаб 
Иҳломиддин Абдулоев пайва-
ста машқу тамрин медиҳад ва 
ҳангоми лижаронӣ роҳбаладӣ 
мекунад. Сиёвуш  нақша до-
рад, ки  оянда дар мусобиқаҳои 
зимистона соҳиби ҷойи фахрӣ 
шавад.

Муҳиддин СУЛТОНОВ,  
муаллими тарбияи ҷисмонӣ

СИЁВУШ ИЛЁСОВ
сарфи назар аз маҳдудият Тоҷикистонро 11-ум кард

Иван Иванович Поляков бо шогирдаш

ЧИДААХБОРИ 
ВАРЗИШЇ

Шайх Салмон ибни 
Иброњим Ал-Халифа боз њам 
ба вазифаи президенти Кон-
федератсияи футболи Осиё 
интихоб шуд. 

Интихоби президенти ин 
нињод дар кунгураи КФО, ки 
рўзи шанбеи њафтаи гузашта 
дар Куала-Лумпур баргузор 
гардид, сурат гирифт. Шайх 
Салмон ибни Иброњим 
Ал-Халифа-и 51-сола аз 
соли 2013 роњбари КФО аст 
ва њамакнун то соли 2023 
дар ин вазифа хоњад монд. 
Ў њамчунин ноиби аввали 
президенти FIFA аз Осиё 
аст. Дар Кунгураи КФО 
ноиби президент ва узви 
Кумитаи иљроия ва Шўрои 
КФО низ интихоб шуданд.

***
Дастаи мунтахаби мушт-

занњои Тољикистон аз 17 то 
27 апрел дар Бангкоки Тай-
ланд Чемпионати Осиё шир-
кат мекунад. 

Ин бори аввал аст, ки 
чемпионат миёни мардону 
бонувон дар як ваќт ва дар 
як љой баргузор мешавад. 
Тољикистонро дар њайати 
мардњо: Шермуњаммад Ру-
стамов, Сомон Њабибов, 
Бањодур Усмонов, Мирзо-
муњаммади Бахтиёр, Шаб-
бос Негматуллоев, Сиёвуш 
Зуњуров ва бонувон: Сумайя 
Ќосимова, Миљгона Сама-
дова, Шоира Зулќайнарова, 
Идимоњ Холова, Нилуфар 
Бобоёрова намояндагї ме-
кунанд. Тибќи муќаррароти 
нави Ассотсиатсияи байнал-
милалии бокс (AIBA) акнун 
варзишгарон дар чемпио-
натњои ќитъавї ба чемпи-
онати љањон роњхат намеги-
ранд, мисле ки солњои пеш 
буд, вале соњиби имтиёзњои 
рейтингї мешаванд.

***
Духтарони футболбо-

зи Тољикистон (U-19) дар 
мусобиќаи байналмилалии 
«Bangamata U-19 Women’s 
International Gold Cup 2019», 
ки аз 23 апрел то 3 май дар 
пойтахти Банѓола – Дакка 
баргузор мешавад, дар гурўњи 
“А” бо дастањои бонувони ља-
вони Муѓулистон (23 апрел) 
ва Лаос (27 апрел) бозї ме-
кунанд. 

Дар гурўњи “В” дастањои 
Банѓола, АМА ва Ќирѓи-
зистон мубориза меба-
ранд. Пас аз натиљагирии 
бозињои гурўњї ду дастаи 
бењтарин аз њар ду гурўњ 
ба нимфинал роњ меёбанд. 
Дар њоли њозир дастаи 
мунтахаби бонувони ља-
вони Тољикистон бо роњ-
барии сармураббї Ќаноат 
Латифов дар шањри Норак 
ба љамъомади машќї-таъ-
лимї фаро гирифта шуда-
анд. Ба љамъомад Ќаноат 
Латипов 23 бозигар даъват 
кардааст.

МЕДАЛИ БИРИНЉИИ КОМРОНШОЊ 
УСТОПИРИЁН АЗ “GRAN PRIX ANTALYA 2019”

ЉУДО »
5-7 апрел дар Анталияи 

Туркия мусобиќаи байнал-
милалии људо – “Gran Prix 
Antalya 2019” баргузор шуд, 
ки дар он пањлавони маъ-
руфи кишвар Комроншоњ 
Устопириён сазовори медали 
биринљї гардид.

Комроншоњ дар вазни -90кг 
дар рўзи сеюми мусобиќа 
гуштї гирифт. Ў, ки дар даври 
аввал озод буд, дар даври дуюм 
бар варзишгари Молдова Лу-
рио Мокану, дар даври сеюм 
бар намояндаи Эстония Клен 
Кристофер Калљулайд ѓалаба 
карда, дар даври чорякфи-
нал аз варзишгари Гурљистон 
Автандилї Тчирикишвилї 
шикаст хӯрд. Комроншоњ дар 
ќувваозмоии тасаллобахш бар 
намояндаи Беларус Йањор Ва-
рапайеу ва дар ќувваозмої ба-
рои љои сеюм бар варзишгари 
Исроил Итай Голан дастболо 
гардида, медали биринљиро ба 
гардан овехт.

Комроншоњ Устопириён 
дар Гран - Прии Анталия со-
ли 2018 медали тилло ва со-
ли 2017 медали нуќра ба даст 
оварда буд.

4 варзишгари дигари мо 

– Хайёмиддин Љабборов, 
Ёќубљон Боќиев (-66кг), Ак-
мал Муродов (-81кг) ва Са-
идљалол Саидов (-100кг) дар 
даврњои аввал аз раќибонашон 
маѓлуб гарданд. 

Дар мусобиќа 479 варзишгар 
(291 мард, 188 зан) аз 75 давла-
ти дунё ширкат карданд. Дар 
њисоби даставї Тољикистон бо 
1 медали биринљї љои 28-умро 

гирифт. Гурљистон бо 1 медали 
тилло, 2 нуќра, 2 биринљї љои 
аввал, Озарбойљон бо 1 медали 
тилло, 1 нуќра, 2 биринљї љои 
дуюм, Ќазоќистон бо 1 меда-
ли тилло, 1 нуќра љои сеюмро 
ишѓол карданд.

Ин медали сеюми људоко-
рони тољик дар силсила-мусо-
биќањои Федератсияи байнал-
милалии људо мебошад. Ќаблан 

Бењрўз Хољазода дар Гранд 
Слами Екатеринбург ва Темур 
Рањимов дар Гран - Прии Ма-
рокаш сазовори медалњои би-
ринљї гардида буданд.

Дастаи мунтахаби људоко-
рони Тољикистон 20-23 апрел 
дар Чемпионати Осиё, ки дар 
шањри Абу - Дабии АМА бар-
гузор мешавад, иштирок хоњад 
кард.

ДУ ЃАЛАБАИ ФУТБОЛБОЗОНИ 
НАВРАСИ ТОЉИК ДАР ЧИН

ДУ ЃАЛАБАИ ФУТБОЛБОЗОНИ 
НАВРАСИ ТОЉИК ДАР ЧИН

ФУТБОЛ U-15 »

ФУТБОЛ U-20 »

Дастаи мунтахаби навра-
сони футболбози Тољи-

кистон (U-15) дар мусобиќаи 
байналмилалии “Silk Road – 
Hua Shan Cup-2019” дар Чин 
дар ду бозии аввал пирўзї ба 
даст овард.

Дар бозии аввали мусобиќа 
шогирдони Ањлиддин Турдиев 
ба дарвозаи њамсолонашон аз 
Ќирѓизистон 8 голи бељавоб за-
данд. Муњаммадворис Сайда-
лиев ва Абдуфаттоњ Худойдод-
зода ба номашон хет-трик сабт 
карданд. Ду голи дигарро Кабир 
Салимшоев ва Рањматшо Рањ-

матзода ба њадаф расониданд.
Бозингарони наврас дар дав-

ри дуюм бар наврасони Мйан-
ма бо њисоби 5:0 пирўз шуданд. 
Голњоро дар њайати Тољики-
стон Хусрав Тоиров (даќиќаи 
23-юм), Мењрубони Абдурауф 
(27), Муњаммадворис Сайдали-
ев (53, аз пеналтї), Абдулфаттоњ 
Худойдодзода (57) ва Муљовид 
Шовайсудинов (90) заданд.

Наврасони Тољикистон дар 
мусобиќаи байналмилалии “Silk 
Road – Hua Shan Cup-2019” дар 
шањри Вэйнани Чин бози охир-
ро 0-уми апрел бо дастаи Чин 
анљом доданд.

Дар доираи омодагї ба 
Чемпионати Осиё-2019 

дастаи мунтахабаи љавонони 
Тољикистон (U-20) дар наму-
ди футболи толорї бо роњба-
рии сармураббї Эраљ Носењов 
дар мусобиќаи байналмила-
лии Љоми иттињод – “Ирбис” 
дар Ќазони Русия ширкат 
кард ва љойи сеюмро гирифт.

Дар мусобиќа дастањои 
“ПСК” (Уляновск), “Ирбис” 
(Ќазон), “Барис” (Йошкар-О-
ла) ва дастаи мунтахаби љавоно-
ни Тољикистон (U-20) иштирок 
карданд.

Футболбозони мо дар даври 
нимфинал аз дастаи “ПСК” бо 

њисоби 2:4 шикаст хӯрданд. Дар 
бозии дигари давр “Ирбис” бар 
дастаи “Барис” бо њисоби 13:0 
пирўз шуд. Дар бозї барои љои 
сеюм дастаи љавонони Тољи-
кистон бар дастаи “Барис” бо 
њисоби бузурги 22:0 ѓалаба кард. 
Дар бозии финалї “ПСК” 
дастаи “Ирбис”-ро шикаст дод 
(6:4).

Иштирок дар мусобиќаи 
байналмилалии Љоми иттињод 
– “Ирбис” дар Ќазон барои 
дастаи мунтахаби футболи то-
лории Тољикистон (U-20) як 
давраи омодагї ба Чемпионати 
Осиё-2019, ки аз 14 то 23 июн 
дар Табрези Эрон доир мегар-
дад, ба њисоб мерафт.

ЧЕМПИОНАТИ ФУТБОЛИ 
ТОЉИКИСТОН ШУРЎЪ ШУД

ЛИГАИ ОЛЇ »

Дар охири њафтаи 
гузашта Чемпионати 

футболи Тољикистон миёни 
дастањои Лигаи олї шурўъ 
шуд, ки дар он 8 даста – «Ис-
тиќлол», «Хуљанд», «Ре-
гар-ТадАЗ», «Хатлон», КМВА 
«Помир», «Кўктош», «Панљ-
шер» ва «Истаравшан» 
ширкат мекунанд.

6-7 апрел бозињои даври яку-
ми Чемпионати 28-уми футболи 
Тољикистон баргузор шуданд, 
ки дар чор вохўрї соњибони 
майдон ѓалаба карданд.

Барандаи медалњои би-
ринљии мавсими гузашта – 
дастаи “Кӯктош” дар майдони 
худ бар КМВА “Помир” бо њи-
соби 2:0 пирўзї ба даст овард. 
Ќањрамони бозї њуљумкунандаи 
“Кӯктош” Абдурасул Рањмонов 
дониста шуд, ки ду гол ба њадаф 
расонд.

Дар бозии дигари рўзи 6 апрел 
“Панљшер” дар майдони худ бар 
“Истаравшан” пирўз шуд (2:1). 
Муаллифи голи нахустини чем-
пионати имсола Бахтовар Зо-
киров аз дастаи “Истаравшан” 
гардид. Ў дар даќиќаи 2-юми ди-
дор ба дарвозаи “Панљшер” гол 
зад. Охири нимаи аввали дидор 
легионери ӯзбекистонии дастаи 
мењмон Тулќинљон Умаров но-
хоста тўбро ба дарвозаи дастааш 
ворид кард. Голи њалкунандаро 
“Панљшер” дар даќиќаи 90+2 
аз пеналтї тавассути Собирљон 
Холматов зад.

Ду бозии дигари даври аввал 
7-уми апрел доир гардиданд. 

Дар пайи “Кӯктош” ва “Панљ-
шер” азимдастањои чемпионат 
– “Истиќлол” ва “Хуљанд” ба 
муваффаќияти хонагї даст ёф-
танд. “Истиќлол”-и Душанбе 
дастаи шањри Турсунзода - “Ре-
гар-ТадАЗ”-ро маѓлуб кард. 
Бозї дар Варзишгоњи марка-
зии шањри Вањдат бо њисоби 
4:1 ба анљом расид. Дар оѓози 
бозї душанбегињо аз пеналтї, 
ки капитани даста Фатњулло 
Фатњуллоев иљро кард, њисо-
бро кушоданд. Дар даќиќаи 30-
юм мењмонон тавассути голи 
бо сар задаи Шерзод Муњамма-
диев њисобро баробар карданд, 
вале баъд аз 1 даќиќа Фатњул-
ло Фатњуллоев дастаашро боз 
ба пеш баровард. Дар нимаи 
дуюм, дар даќиќаи 62-юм Эњ-
сони Панљшанбе аз пеналтї 
голи сеюмро ба њадаф расонд 
ва голи ѓалабаоварро Шерид-
дин Бобоев зад.

Бозии дигар миёни дастањои 
“Хуљанд” ва “Хатлон” бо пирў-
зии дастаи соњили дарёи Сир 
анљом ёфт – 1:0. Голи ягона-
ро Давронљон Эргашев дар 
даќиќаи 61-ум аз пеналтї зад.

Бозињои даври дуюми Чем-
пионати Тољикистон 11, 13, 14 
апрел баргузор мешаванд. 11 
апрел “Истиќлол” дар Вањдат 
“Хатлон”-ро ќабул мекунад, 
“Истаравшан” бошад, дар май-
дони худ бо “Хуљанд” вомехӯрад. 
13 апрел КМВА “Помир” барои 
аввалин холњо муќобили “Панљ-
шер” ва 14 апрел “Регар-ТадАЗ” 
муќобили “Кӯктош” ба майдон 
мебароянд.

Таљрибаи чанд соли 
охир далели возењи он 

аст, ки мањз дар заминаи 
љањду талош ва мењнати 
шабонарўзии кормандони  
филиали Ширкати саҳомии 
“Инновейтив Роуд Солюшнз 
ЛТД” дар Љумҳурии Тољики-
стон роњи  Душанбе - Чанок, 
ба истиснои рўзҳои зиёд 
будани хавфи тармафарої,  
умуман баста набуд. 

Мавҷудияти зиёда аз 186  
мошину техника ва  меха-
низмҳои  замонавї барои ни-
гоњдории роњ, ки аксарашон 
дар љумњурї назир надоранд 
ва бунёди корхонањои истењсо-
ли мумқир ва дигар масолењи 
барои нигоњдории роњ зарур  
далели возењи онанд аст, ки 
роҳбарияти  филиали Ширкат 
баҳри  нигоњдории роњ  азми 
қавӣ ва нияти нек доранд. 

Аз ин нуқтаи назар, агар 
касе андеша дошта бошад, ки  
бо сипаришавии фасли зими-
стон сарбории кормандони 
филиали Ширкати саҳомии 
“Инновейтив Роуд Солюшнз 
ЛТД” дар Ҷумҳурии Тоҷики-
стон кам шуда, мавсимҳои  
боқимонда бидуни мувоҷеҳ 
гардидан бо мушкил ва ба 
сомон расонидани ибтикоре 
паси сар мешаванд, комилан 
иштибоҳ мекунанд.  Барои ми-
сол, ҳарчанд баҳор фаро раси-
даву дар паҳноиҳо гармӣ рӯз 
то рӯз шиддат пайдо мекунад, 
вале дар масири роҳи Душанбе 
– Чанок то кунун фаромадани 
тармаҳо идома дорад. Месазад 
барои тақвияти сухан аз он 
ёдовар шавем, ки  рӯзҳои охир 
дар километрҳои 60, 61, 71, 80, 
81, 121, 156, 157, 160 тармаҳои 
калонҳаҷм фаромад, ҳаракати 
нақлиётро мутаваққиф наму-
данд. Муҳимтар аз ҳама, дар 
муддати кӯтоҳ техникаҳои пу-
риқтидори филиали Ширкат 
ба маҳалли тармафаромада 
сафарбар ва тармаҳо филфавр 
бартараф шуданд. 

  Агар дар фасли зимистон 
кормандони «IRS» ба барта-
рафсозии тармаҳо, коркарди 
роҳ бо маводи зиддилағжиш, 
васеъ кардани роҳ дар мин-
тақаҳои тармафаромада, расо-
нидани кумак ба ронандагони 
дар роҳдармонда машғул бо-
шанд, пас дар мавсмими гармо 
бартарафсозии пайомадаҳои 
дигар офатҳои табиӣ, аз ҷум-
ла омадани сел, шусташавии 
роҳ, лағжиши кӯҳпора ва ғай-
ра  мадди назар аст. Илова ба 
ин, ҳамасола бо фаро расидани 
мавсими гармо таъмири ҷорӣ 
ва куллии роҳ шурӯъ гардида, 
дар ин замина то 50 километр 
роҳ таъмири куллӣ ва садҳо ки-
лометр таъмири ҷорӣ мешавад. 

 Ашхоси огоҳ хуб медо-
нанд, ки  бо фаро расидани 
фасли бањор, ки бориши бо-
ронро ба дунбол дорад, дар 
роњњое, ки аз минтаќаи кўњи-
стони мамлакат мегузаранд,  
фаромадани сангпорањо, ома-
дани сел  ва лаѓжиши кӯњпо-
ра падидаи маъмул аст. Хоса, 
шоњроњи Душанбе – Чанок, 
ки ќисмати зиёди он  аз чу-
нин минтаќањо мегузарад, 
аз  офатњои табиии зикршу-
да зиёдтар осебпазир маҳсуб 
мешавад. 

  Далелу рақамҳои мавҷуда 
шаҳодат медиҳанд, ки корман-
дони филиали Ширкат, ки ни-
гоњдории шоњроњи мазкур ба 
зиммаашон вогузор аст, бањри  
пешгирии чунин њолатњо та-
вонманданд ва аз имкониятњои 
зиёди дарихтиёрдошта самар-
нок истифода намуда истода-
анд. 

 Шоњиди он њастем, ки дар 
давоми  рўзи охир дар мам-

лакат бориши борон раванди 
муттасил шуда, боиси раси-
дани хисороти љиддї гардид. 
Омили мазкур ва дар ин за-
мина омадани сел, лаѓжиши 
кўњпора ва сангфарої дар ма-
сири шоњроњи Душанбе – Ча-
нок масъулияти кормандони 
филиали Ширкати «IRS» -ро 
дучанд намуд. Лозим ба ёдо-
варист, ки солҳои қаблӣ низ 
аз ҷониби филиали ширкат 
барои ба ҳолати аввала бар-
гардонидани қитъаҳои сел-
шустаи  роҳи мавриди назар 
маблағи зиёд харҷ гардида, 
соҳилмустаҳкамкунӣ ва ди-
гар ибтикори ба ин раванд 
вобаста мадди назар қарор 
дошт.  

Чунин вазъият бештар дар 
минтаќањои Варзоб,  Зараф-
шон ва Суғд ба мушоњида 
расида, селе, ки дар натиҷаи 
бориши пуршиддат омад, ба 
баъзе қитъаҳои роҳ зарари 
ҷиддӣ расонид. Илова ба ин, 

ҳамасола дар минтаќаи Зараф-
шон сатњи оби дарёчањои кўњї  
бамаротиб баланд шуда, аксар 
маврид хавфи зери об монда-
ни баъзе мавзеъњои роњро ба 
вуљуд меорад. Бо дарназардо-
шти вазъияти баамаломада, 
аз тарафи роҳбарияти фили-
али Ширкат бањри пешгирии 
пайомадњои ногувори офати 
табиї  бетаъхир тадбиран-

дешӣ шуда истодааст. Нуктаи 
муњим ва ќобили таваљљуњ он 
аст, ки кормандони кулли на-
мояндагињои филиали Шир-
кат дар минтаќањои  мамлакат 
вобаста ба вазъи обу ҳаво   са-
ри вақт чораандешї намуда, 
аз лањзањои аввали рух дода-
ни офатҳои табиӣ  кормандон 
ва  техникаву механизмњои 
заруриро бањри пешгирї ва 
бартараф  намудан  сафарбар 
намуданд.

   Бидуни муболиѓа метавон 
гуфт, ки мањз ба шарофати 
мењнати пурмањсул ва шабзин-
дадорињои  кормандони Шир-
кати «IRS» њаракати муназзаму 
бехатари воситањои наќлиёт аз 
тариқи роҳи Душанбе – Чанок 
таъмин аст. Мављудияти тех-
никањои пуриќтидор ба кор-
мандони филиали Ширкат  
имкон доданд, ки дар ќиболи 
тамоми офатҳои табиӣ, ки аз 
лињози њаљм қобили мулоҳи-
заанд, њаракати мунтазами 
воситањои наќлиётро таъмин 
намуда, рисолати хешро дар 
сатњи хубу сифати баланд ба 
љой оранд.  

  Айни замон бартарафку-
нии пайомадњои офати зикр-
шуда дар тамоми минтақаҳо 
босуръат идома дошта, дар 
ин самт кормандони филиали 
Ширкат собитқадаманд. 

Маркази матбуоти 
филиали Ширкати саҳомии 

“Инновейтив Роуд Солюшнз 
ЛТД” дар Ҷумҳурии 

Тоҷикистон 

Роҳҳои ОБОД гарданд ХАРОБ 
агар нигаҳбони масъулиятшиносе чун «IRS» набошад

Ҳар ҳарфе, ки нисбат ба 
устод Садриддин Айнӣ 

гуфта мешавад, бешак, ба ин 
миллату халқи куҳанбунёд 
дахл дорад. Аз ин сабаб, ин 
бор қарор додам хомӯш нани-
шинам.

Аз забони як гурӯҳ мардуми 
ноогоҳ ва ҳатто аз забони бархе 
аз рӯзноманигорону нафарони 
соҳибмаълумот шунидани су-
ханҳои подарҳавое, монанди «Ха-
ти форсиро Айнӣ аз байн бурд», 
«Хати лотиниро Айнӣ ҷорӣ кар-
да», диламро чун паланги гушна 
мехарошанд. Аз ин нафарони 
ғафлатзада бипурсед, ки аз чан-
дин ҷилд осори устод Айнӣ кадом 
ҷилдашро пурра хондаанд, забон 
мехоянд, сурху сафед мешаванд. 
Шояд ботинан ба ғафлати худ 
иқрор шаванд, аммо аз аспи ҷаҳо-
лат намефароянд.

Дар мавриди тағйирёбии 
расмулхат ба мақолаҳои алоҳи-
даи Муҳаммадҷон Шакурӣ, Толиб 
Ваҳҳобов, Худойназар Асозода, 
Муҳаммадюсуф Имомов муроҷи-
ат кардем, бо чанде аз айнишино-
сон, монанди Ҷумъабой Азизқу-
лов ва Абдухолиқ Набавӣ суҳбатҳо 
доштем. Онҳо ҳамагӣ тасдиқ ме-
кунанд, ки дар табдили хат дар 
солҳои 1929 ва 1940 Садриддин 
Айнӣ нақше надорад ва бо тақо-
зои сиёсати давр ӯро мебоист қа-
рорҳои дар Маскав қабулшударо 
бипазирад. «Дар мавриди мақоми 
устод Айнӣ оид ба табдили алифбо 
ҳамин нуктаро таъкид кардан ло-
зим аст, ки агар устод мехост ҳам, 
аз уҳдаи ин амал баромада намета-
вонист»,- навиштани Абдухолиқ 
Набавӣ дар китоби «Ҷусторҳо ва 
ибтикорот дар наср» сухани моро 
қувват мебахшад.

Дувум ин ки сиёсати тағйири 
алифбо на танҳо дар Тоҷикистон, 
балки дар бисёри кишварҳои Ит-
тиҳоди Шӯравӣ ҷараён дошт. 
Бино ба қавли донишманди нук-
тасанҷи тоҷик Ҷумъабой Азизқу-
лов, агар таърихи давлатдории 
шӯравии дигар халқу миллатҳоро 
дуруст омӯзем, рӯшан мешавад, 
ки расмулхати онҳо низ иваз шу-
дааст. Ин ҳодиса танҳо хоси Тоҷи-
кистони шӯравӣ набуд.

Дар он замони ҳассос, ки 
хурдтарин иқдоми «ноҷо» бои-
си навис-навису арзу шикояти 
пантуркистон ва душманони 
дигари миллат мегардид, алорағ-
ми сиёсати давр сар бардоштани 

тоҷикон маънии зери хатар гу-
зоштани ҳастии халқу миллат ва 
воҳиди ҷуғрофии Тоҷикистони 
шӯравиро дошт, ки бо машаққат 
ба даст омада буданд. Дар чунин 
вазъ зиракии сиёсии устод Айнӣ 
кор додааст. Адабиётшинос Ху-
дойназар Асозода дар мақолаи 
«Сиёсат, воқеият ва устод Айнӣ» 
низ ба сиёсатдонии ин абармард 
ишора карда навиштааст: «Устод 
Айнӣ бо истифодаи дурусти сиё-
сат тавонист, ки зинаҳои душво-
ри зиндагиро боло шавад ва худро 
баҳри дифои миллату давлати на-
ви тоҷик нигоҳ дорад ва ба тарҷу-
маи ҳолаш доғе нагузорад. Ҳол он 
ки адибони  болаёқате буданд, ки 
воқеият ва сиёсатро дуруст кашф 
карда натавонистанд ва ба ҷони 
худ ва эҷоди худ зарари маънавию 
ҷонӣ ворид сохтанд».

Устод Айнӣ ҳамчун сиёсат-
мадори нуктасанҷ, эҳтиёткор ва 
дурандеш хуб медонист, ки ба 
сиёсат хилоф рафтани адиб оқи-
бати ногуворе дорад ва бо номҳои 
мустаору рамзӣ мақолаҳо навишта 
кӯшиши исботи ҳастии миллат ва 
забону фарҳанги тоҷик мекунад. 

Аз аксари мақолаҳои устод Ай-
нӣ пайдост, ки ӯ сиёсати тоҷикпа-
растии худро ҳамеша ба сиёсати 
Ҳукумати шӯравӣ созиш дода 
тавонистааст ва дар ягон матла-
баш бӯи маҳалгароӣ, миллатчигӣ 
ва ё бартариятҷӯӣ нест. Аммо бо 
вуҷуди ин, душманон ҳамоно ба 
бадном ва несту нобуд кардани ӯ 
мекӯшиданд. Пас аз мухторияти 
Тоҷикистон дар ҳайати Ӯзбеки-
стон низ устод Айнӣ «оҳани то-
фтаро дар гармогармияш» кӯфт. 
Ӯ ҳамчун шахси хирадманд ва 
дурбин эҳсос мекард, ки агар 
ҳамин ҳоло ба давлати алоҳида 
шудани Тоҷикистон кӯшиш ба 
харҷ надиҳанд, баъдан дер ме-
шавад. Аз ин сабаб, баҳори со-
ли 1925 ба навиштани тазкираи 
«Намунаи адабиёти тоҷик» пар-
дохт ва дар кӯтоҳтарин муддат ба 
анҷом расонд, ки он соли 1926 
дар Нашриёти марказии халқҳои 
шӯравӣ рӯи чопро дид. Дар чунин 
нашриёти бонуфузи давлатӣ ба 
чоп расидани китоби ӯ, ки ном-
вожаи тоҷик зеби он буд, Айниро 
неруи дучанди муқовимат бах-
шид ва хитоб кард: «Ана ин асар 
– «Намунаи адабиёти тоҷик» бо 
фактҳои таърих пардаи он иғвога-
ронро дарронид ва ба даҳони онҳо 
муҳри хамӯшӣ зад».

Албатта, соли 1929 аз алифбои 

форсӣ ба алифбои лотинӣ ва соли 
1940 аз лотинӣ ба ҳуруфи кирил-
лӣ гузаштани Тоҷикистон, устод 
Айниро нороҳат мекард. Ба қавли 
Худойназар Асозода ӯ «ин табад-
дулотро бемантиқ ва бар зарари 
арзишҳои адабиву фарҳангии 
миллат медонист», вале барои 
бо сиёсати давр дар созиш будан, 
мушкил будани хати арабиасо-
сро таъкид дошта, бад-ин восита 
манфиатҳои аз ин ҳам муҳимтари 
миллату давлати тоҷикро дифоъ 
кардааст. Бино ба гуфтаи адабиёт-
шинос Абдухолиқ Набавӣ, «Устод 
на танҳо дар сиёсату фарҳанг, бал-
ки дар навиштани асарҳояш низ 
эҳтиёткориро шарти муҳим меҳи-
собид. Ӯ ҳатто баъзе калимаву тер-
минҳои русӣ - интернатсионали-
стиро қасдан дар навиштаҳояш 
истифода мебурд, баъзе мавридҳо 
иҷборан содабаёнӣ мекард, ки 
зери шубҳаи идораҳои дахлдор 
намонда, корҳои бузургтари ди-
гарашро роҳат анҷом диҳад». Ми-
соли чунин «беэҳтиётӣ» дар «На-
мунаи адабиёти тоҷик» дар шеъри 
«Бӯи ҷӯи Мӯлиён»-и Рӯдакӣ му-
шоҳида мешавад, ки устод ҷабри 
сиёсиашро кашида буд…  

«Ба назар чунин мерасад, ки 
барои баъзе аз афрод як ҳақиқа-
ти бебаҳсро бояд, ки такрор ба 
такрор гӯшрас намоӣ, то зеҳни 
эшон аз ин ифроту тафрити ан-
деша пок шавад...»,- гуфтани Аб-
духолиқ Набавӣ ба руҷӯи дубораи 
мо ба мавзӯи мазкур сабаб шуд ва 
бори дигар ба тасдиқи ҳақиқати 
ҳол камар бастем. Зеро «Имрӯз 
Садриддин Айниро дар амалӣ 
шудани барҳамдиҳии алифбои 
ниёкон маломат кардан беадолатӣ 
нисбат ба ин шахсияти нотакрори 
миллат аст. Офарин ба устод Айнӣ 
бояд гуфт, ки ба ҳама набардҳои 
сиёсӣ тоқат овард ва «барои як 
кайк шуда пӯстинро насӯзонд», 
балки барои миллаташ хидмат 
кард, адабиёту фарҳангашро оли-
монаву содиқона инкишоф дод».  

Дар илми фалсафа ҳам қонуни 
инкори  инкор ҳаст. Мувофиқи ин 
қонун, инкори ин ё он ҳодиса ва 
ё шахсият набояд кушанда, балки 
бояд инкишофдиҳанда ва таҳрик-
бахшанда бошад. Инкор бояд 
чунон сурат гирад, ки беҳтарин 
падидаҳои инкоршаванда барои 
беҳбуди ояндаи тасдиқшаванда 
хизмат кунад, вагарна он инкор 
инкори бемантиқ хоҳад буд. Аз ин 
рӯ, пеш аз баҳо додан ба ҳаводиси 
гузашта ва осору зиндагиномаи 
гузаштагон огоҳии комилу хуш-
бинӣ зарур аст. Агар кас донад, ки 
аз дасти ҷаллодони амир 75 чӯб 
хӯрдан чӣ ранҷу азияте дорад; агар 
кас донад, ки соли  1937-1938 аз 
сиёсати пурфишору пуртаҳдид ва 
сиёҳ карданҳои як зумра сиёсат-
маобони давлати шӯравӣ душма-
нони устод истифода бурда, ӯро 

бадном ва китобҳояшро аз чопу 
фурӯш боз доштанд ва ҳатто баъди 
фишорҳои рӯҳӣ адиб навмедона 
ба Лоҳутӣ навишта буд, ки «...агар 
бо ҳамаи кӯшишҳо кори ман бад 
шавад, ба бачагони ман монанди 
як каси доғдор нигоҳ накунед»; 
агар кас донад, ки ҳаёти ӯ ҳаме-
ша зери хатар қарор дошта, гоҳ 
дар Самарқанд ва гоҳ дар Тош-
канд паноҳ бурдааст; агар кас 

навиштаҳои ӯро мӯшикофона ба 
риштаи пажӯҳиш кашад, ба ин-
кори хизматҳои бедареғи Аллома 
Айнӣ намешитобад, зеро маҳз 
хидматҳои устод Айнӣ ва  ҳам-
фикрони ӯ буданд, ки як мил-
лати бузург аз «сиёҳу сафед»-и 
гузаштаи худ огоҳ шуда, роҳи 
ояндаашро мунаввар кард.

Бузургмеҳри БАҲОДУР

ТАБДИЛИ АЛИФБО 
ВА УСТОД АЙНЇ

Ба ифтихори зодрўзи устод Садриддин Айнї

Зист умре љон ба каф...
Бо азони “Марши озодӣ” зи хоби ғафлат ӯ
Халқро бедор кард.
Гуфт, истибдодро бар додгаҳ бояст бурд,
Гуфт, истисморро бояст торумор кард.

Баҳри побарҷоии мо по зи ҷо бардошт ӯ,
Бар дифои сарфурӯён сар фаро афрошт ӯ,
Чашми моро боз бар Хуршеди пуранвор кард.

Пешкори давр кард афкори пешоҳангро,
Поза нӯки хомарову хомаро испор кард.
Остин барзад матин,
Паҳнаи таърихро шудгор кард,
Қитъа-қитъа ҳафр бал монандаи ҳаффор кард.
Бар ҳама тоҷикмункирҳои давр, 
Бар ҳама тоҷикмункирҳои даҳр
Гуфт: “Бингар, буд тоҷик аз азал!”,
Гуфт: “Медон, ҳасту монад то абад!”.
Чун бад-ин маънӣ басе исрор кард,
Халқи дунё ҳам ба буду ҳасти мо иқрор кард.

То намояд тоҷвар тоҷикро,
Хунравон тан, хунфишон дил, то ахирин қатра хун
Рустамона бо Сияҳдеви Замон пайкор кард.

Як чунин ҷонбози беанбоз буд,
Зист умре ҷон ба каф,
Лек андар наъши миллат ҷон дамонд.
Зиндагардонии одам хоси Исо буд агар,
Садҳазорандоза ӯ эъҷози исовор кард.
Ҷон ато бинмуд бар миллат, вале
Зиндагиву ҷон варо исор кард.

Буд  Айнӣ Рӯдакии навзуҳур,
Рӯдакимоно ба мо дарси сухандорӣ бидод.
Буд  Айнӣ тоза Фирдавсии мо,
Мисли Фирдавсӣ ба мо дарси ватандорӣ бидод.
Буд  Айнӣ Дониши донишгарои асри нав,
Халқро таърихҷӯ, таърихдон, таърихсоз,
Маърифатандӯзу донишёр кард.
То асар кобем мо мо аз хештан,
То асар ёбем мо аз хештан,
Сафҳагардон  асрро бинмуд пушти аср ӯ,
Сафҳа-сафҳа асрҳоро ҷилд-ҷилд осор кард.

Низ Айнӣ Маздаки маздоии навхез буд,
Худшиносиро чу ойини навин илқо намуд.
Бо азони “Марши озодӣ” зи хоби ғафлат ӯ
Халқро бедор кард.

Гардам аз вожунагардии  замон,
Мо кунун аз худ бигӯем ал-амон.
Дар ҷаҳон мерос аз ӯ тоҷикбедорӣ бимонд,
Ҳолиё тоҷикбезории тоҷикон бубин.
Дар ҷаҳон мерос аз ӯ тоҷикэъморӣ бимонд,
Ҳолиё тоҷикинкории тоҷикон бубин.
Модари айёмро бингар,  фузун
Зода тоҷике, ки аз озодагӣ
Бишмарад афзал биёбонзодагӣ.
З-ин сабаб бо амри вақт
Бар фарози пештоқи Кохи Миллат, эй азиз,
Аз матои парчами кишвар гирифта парчае.
В-андар он муште зи хоки гӯри ӯ анбошта,
То шифо ёбем аз ин темор мо,
Боядо тӯмор кард. Салими ЗАРАФШОНФАР 

Хонаамро КОР
Мефурўшам Мељўям

ГУМ КАРДАМ

БОЗОРИ МАНЗИЛ
МЕФУРЎШАМ

ХИЗМАТРАСОНЇ

БАРЊАМ МЕХУРАД

ЭЪТИБОР НАДОРАД

►► 5ҲУҶРАГӢ
►► 5-ҳуҷрагӣ, 95 м кв., 

ошёнаи 4, бинои хиштини 
4-ошёна, таъмиршуда ва 
бо мебел, даро зиндагӣ 
кун. Суроға паси маркази 
савдои  "Саодат", кӯчаи 
Шамсӣ. Тел: 909-22-44-71. 

►► Таъҷилан! Квартира 
103 м.кв., қабати 9,  бинои 
нав сохти 14-ошёна, бе 
ороиши дохилӣ, суроға кӯ-
чаи Бухоро 23, рӯ ба рӯи 
Кумитаи гумрук. Тел: 93-
577-01-19. 

►►ҲАВЛӢ
►► Хона дорои 4 ҳуҷра, 4 

сотих замин, суроға 
Гулбутта, КДС-11/1. Тел: 
915-06-55-06, 987-729-
802. 

►► Хонаи ду ошёна дорои 
6 ҳуҷра, нархаш 26.000 
в.ш. Тел: 904-45-52-55. 

►► Сантехник, ивази қу-
бур, насби термексҳо ва 
ғайра. Тел: 917-66-04-11. 

►► Панҷараҳои оҳанин, 
навесҳо, пешайвон, дарҳо 
ва дигар ашёҳои метали-
сохт бо тирезаҳои пла-
стикӣ. Азнавсозии панҷа-
раҳои куҳна. Тел: 934-30-
65-16, 909-11-55-16, 91-
903-32-77  

►► Аттестат оиди хатми 
синфи даҳуми БР 246678-
и гумшуда, ки онро  мак-
таби миёнаи №34-и ноҳи-
яи И.Сомонӣ соли 1987 
ба Зияева Зебиниссо 
Ибадуллоевна додааст, 
беэътибор дониста ша-
вад. 

►► Замима ба дипломи 
№0018647, бо рақами 
қайди №0159-и гумшуда, 
ки онро Литсейи техникии 
саноати хӯроквории 
шаҳри Душанбе 30.06 со-
ли 2006 ба Давлятова 
Малоҳат Ҳусейновна до-
дааст, беэътибор дони-
ста шавад. 

►► Дипломи гумшуда, ки 
онро Донишгоҳи техноло-
гии Тоҷикистон соли  
2010 ба Шерматов Ҷавад 
Анварович додааст, беэ-
ътибор дониста шавад. 

►► Дипломи магистрии 
ДММ №0000033 бо рақа-
ми қайди №641-и гумшу-
да, ки онро Донишгоҳи 

давлатии тиббии Тоҷики-
стон соли 2008 ба Мила-
синова Гулрух Амирджа-
новна додааст, беэъти-
бор дониста шавад. 

►► Дафтари ҳавлидории 
гумшуда, ки онро  ШВКД-и 
ноҳияи Фирдавсӣ соли 
2019 бо суроғаи шаҳри 
Душанбе, ноҳияи Фир-
давсӣ, кӯчаи Фирдавсӣ, 
бинои 62, ҳуҷраи 58 ба 
Акрамов Ёқуб Амронохо-
нович додааст, беэъти-
бор дониста шавад. 

►► Аттестат оиди хатми 
синфи нуҳуми ШТС 
№0086809-и гумшуда, ки 
онро  мактаби миёнаи 
№76-и ноҳияи Фирдавсии 
шаҳри Душанбе соли 
2003 ба Суюнов Отабек 
Сафарович додааст, беэ-
ътибор дониста шавад. 

►► Дафтари лидории 
гумшуда бо суроғаи  
шаҳриДушанбе, ноҳияи 
Сино, кӯчаи Маяковский, 
бинои 79, ҳуҷраи 50 ба 
номи Булатова Мастура 
Михаиловна, беэътибор 
дониста шавад. 

►► Ш и н о с н о м а и 
шаҳрвандӣ бо серияи 
А4116932-и гумшуда, ки 
онро ШКД-2 дар ноҳияи 
Сино 9.08 соли 2006 ба 
Нугмонова Махсуда Хо-
шимовна додааст, беэъ-
тибор дониста шавад. 

►► Ш и н о с н о м а и 
шаҳрвандӣ бо серияи 
А01776786-и гумшуда, ки 
онро  ШШМ ШВКД-1 дар 
ноҳияи Сино 04.03 соли 
2019 ба Ғафурова Лола 
Эркиновна додааст, беэ-
ътибор дониста шавад. 

►► Шаҳодатномаи на-
фақавии №11890-и гум-
шуда, ки онро РМИ ВКД 
ҶТ 05.03 соли 2013 ба 
Шарифов Ниёзширин 
Маҳмадмуродович дода-
аст, беэътибор дониста 
шавад. 

►► Дафтари ҳавлидории 
гумшуда бо суроғаи  
шаҳри Душанбе, ноҳияи 
Шоҳмансур, кӯчаи 
Лоҳутӣ, бинои 9, ҳуҷраи 
18 ба номи  Акрамова 
Шаҳноза Алиевна беэъ-
тибор дониста шавад. 

►► Билети донишҷӯии 
гумшуда, ки онро Кол-
леҷи информатика ва 
техникаи компютерии 
шаҳри Душанбе соли 
2015 ба Алламрудов Аб-
дулло Ҳотамович дода-
аст, беэътибор дониста 
шавад. 

►► Аттестат оиди хатми 

синфи ёздаҳуми 
№093104-и гумшуда, ки 
онро мактаби миёнаи 
№27-и ноҳияи Мир Саид 
Алии Ҳамадонӣ 18.06 со-
ли 1992 ба Маҳмудов Ҷу-
рабек додааст, беэъти-
бор дониста шавад. 

►► Ш и н о с н о м а и 
шаҳрвандӣ бо серияи 
А00714377-и гумшуда, ки 
онро ШММ Сарвода 
ШВКД-и ноҳияи Айнӣ 
13.12 соли 2016 ба Хо-
лиқов Шомил Холиқович 
додааст, беэътибор до-
ниста шавад.

►► Шартномаи хариду 
фурӯши литери 2-1/С хо-
наи истиқоматӣ таҳти 
феҳристи №1ш-1063-и 
гумшуда, ки онро  Нота-
риуси давлатии ноҳияи 
Рӯдакӣ 28.10 соли 2011 
бо суроғаи ноҳияи 
Рӯдакӣ, ҷамоати Чимтеп-
па, деҳаи Корвон 48 ба 
Ҳақбердиева Дилафрӯз 
Қаҳоровна додааст, беэ-
ътибор дониста шавад. 

►► Аттестат БП 
№122148-и гумшуда, ки 
онро мактаби миёнаи 
№56-и ноҳияи Сино 02.09 
соли 1968 ба Рокачев 
Сергей Васильевич дода-
аст, беэътибор дониста 
шавад.

►► Ш и н о с н о м а и 
шаҳрвандӣ бо серияи 
А0798994-и гумшуда, ки 
онро ШКД-и ноҳияи Мир 
Сайид Алии Ҳамадонӣ, 
ҷамоати Меҳнатобод, 
деҳаи Гулобод 13 ноябри 
соли 2012 ба Ганҷинаи 
Элмурод додааст, беэъ-
тибор дониста шавад. 

►► Дафтарчаи имтиҳонии 
гумшуда, ки онро Дониш-
кадаи соҳибкорӣ ва хиз-
мат соли 2016 ба Саъди-
ев Достон Одилҷонович 
додааст, беэътибор до-
ниста шавад.

►► Аттестат оиди хатми 
синфи ёздаҳуми АБ 
55648-и гумшуда, ки он-
ро муассисаи таҳсилоти 
миёнаи умумии №4-и 
ноҳияи Мир Сайид Алии 
Ҳамадонӣ соли 1998 ба 
Иброимов Раҳматулло 
Каримович додааст, беэ-
ътибор дониста шавад.

►► Сертификати ҳуқуқи 
истифодаи замини да-
раҷаи А №0077491, сер-
тификати мазкур таҳти 
№ 3792/17, аз 11.07 соли 
2017  бо суроғаи ноҳияи 
Рӯдакӣ, ҷамоати деҳоти 
Чортеппа, деҳаи Арбоб-
хотун ба номи Нарзулое-
ва Сайлигуль Солиҳовна 

бинобар гум шудан, беэ-
ътибор дониста шавад.

►► Аттестат оиди хатми 
синфи нуҳуми ШТС 
№0086556-и гумшуда, ки 
онро  муассисаи таҳси-
лоти миёнаи умумии 
№40-и ноҳияи Фирдавсӣ 
соли 2003 ба Мансуров 
Муҳаммад додааст, беэ-
ътибор дониста шавад. 

►► Шаҳодатномаи бақай-
дгирии давлати Маркази 
миллии қонунгузории 
№0001215, РЯМ  
0110000981, РМА  
010082702-и гумшуда, ки 
онро Нозироти андози 
ноҳияи Шоҳмансур 11.09 
соли 2009 додааст, беэъ-
тибор дониста шавад.

►► Билети донишҷӯии 
гумшуда, ки онро Дониш-
кадаи давлатии забонҳои 
Тоҷикистон соли 2018 ба 
Ризванов Саидҷон Сафя-
лоевич додааст, беэъти-
бор дониста шавад.

►► Шартномаи хариду 
фурӯши хонаи истиқо-
матӣ таҳти феҳристи 
№1Ш-201-и гумшуда, ки 
онро Нотариуси давла-
тии нотариалии давла-
тии ноҳияи И.Сомонӣ 
21.02 соли 2018 бо су-
роғаи шаҳри Душанбе, 
ноҳияи И.Сомонӣ, кӯчаи 
Ф.Шаҳобов 32а (собиқ 
Озодии занон) ба Ҳами-
дов Абдусамад Маҳма-
далиевич додааст, беэъ-
тибор дониста шавад. 

►► Шиносномаи техникӣ 
бо реестри №6782-и гум-
шуда, ки онро КВД 
"Бақайдгирии молу мул-
ки ғайриманқул" 31.01 
соли 2008 бо суроғаи 
шаҳри Душанбе, ноҳияи 

И.Сомонӣи, кӯчаи Ф.
Шаҳобов 32а (собиқ Озо-
дии занон) ба Махкамов 
Улуғбек Азамович дода-
аст, беэътибор дониста 
шавад.

►► Дафтарчаи имтиҳонӣ 
ва билети донишҷӯии 
гумшуда, ки онро  До-
нишгоҳи миллии Тоҷики-
стон соли 2017 ба Баҳо-
дуров Навруз Икромид-
динович додааст, беэъ-
тибор дониста шавад. 

►► Патент бо РМА 
515905580, РЯМ 
513017495-и гумшуда, ки 
онро Нозироти андози 
шаҳри Хуҷанд соли 2015 
ба Ҳайдаров Толибҷон 
додааст, беэътибор до-
ниста шавад. 

►► Сертификати ҳуқуқи 
истифодаи замини наз-
диҳавлигии дараҷаи / 
0149080-и гумшуда аз 
шаҳрванд Қодирова Зи-
нат сокини шаҳри Ҳисор 
кӯчаи Муҳиддинов -10 а 
беэътибор дониста ша-
вад.

►►  Дипломи А 149837-и 
гумшуда, ки онро Лит-
сейи инноватсионии 
шаҳри Душанбе соли 
2014 ба Бояков Сангак 
Ҳабибуллоевич додааст, 
беэътибор дониста ша-
вад. 

►► Номаи камоли гумшу-
да бо силсилаи Т-ШТА 
№09323317, ки соли 
2013 МТМУ №59-и ноҳи-
яи Синои шаҳри Душан-
бе ба Тоирова Фарангис 
Шералиевна (соли тава-
луд 11.09.1997) оиди хат-
ми синфи 9 -ум додааст, 
аз эътибор соқит дони-
ста шавад.

►► Номаи камоли гумшу-
да бо силсилаи Т-АТУ 
№0145439, ки соли 2015 
МТМУ №59-и ноҳияи Си-
нои шаҳри Душанбе ба 
Тоирова Фарангис Шера-
лиевна (соли тавалуд 
11.09.1997) оиди хатми 
синфи 11 – ум додааст, 
аз эътибор соқит дони-
ста шавад.

►► ҶДММ "НФС ЧОРТУТ" 
бо №0260033, РЯМ  
4110001436, РМА  
410003371, фаъолия-
ташро қатъ менамояд. 
Ҳама арзу шикоят мудда-
ти ду ҳафта қабул карда 
мешаванд.  

►► Соҳибкори инфиродӣ 
ба номи Усманов Фироги 
Орзукулович, № 0384606, 
РЯМ 0230078127, РМА 
025256185, фаъолия-
ташро қатъ менамояд. 
Ҳамаи арзу шикоят муд-
дати ду ҳафта қабул кар-
да мешаванд. 

►► ҶДММ "Шавқовар" бо 
РЯМ 0110017362, РМА 
010091997, фаъолия-
ташро қатъ менамояд. 
Ҳама арзу шикоят мудда-
ти ду ҳафта қабул карда 
мешаванд. 

►► Фонди Ҷаъмиятии 
Қарзии Хурди "Эҳсон 
2017" бо №0280034, РЯМ 
0410031270, РМА 
040052619, фаъолия-
ташро қатъ менамояд. 
Ҳама арзу шикоят мудда-
ти ду ҳафта қабул карда 
мешаванд. 

ДАР ШАЊРИ ДУШАНБЕ
- Кўчаи Бохтар 3. Назди бинои «Рўдакї-Плаза». Тел. 223-01-10
- «Услуги населению». Рў ба рўи СУМ, назди “Спорт Бар”. Тел. 227-20-17
- “Марказ”. Кўчаи Пушкин 24. Назди бинои «Вефа-центр». Тел. 223-00-54
- «Информационный Центр Недвижимости». Кўчаи Валаматзода 6  (назди 

сафорати Туркия ). 
- «Садбарг». Гузаргоњи зеризаминї.
- Кўчаи Бењзод 7А. Назди «Шабакаи аввал», дўкони рўзномафурўшї.
- «Зима-Лето». Мањаллаи 82, кўчаи Шамсї 26. Назди «Тиб барои шумо».
- Мањаллаи 33. Рў ба рўи бозор. 
- Кўчаи Маяковский 46
- Мањаллаи бозори «Љал-Љам», пушти истгоњ. 
- Кўчаи Гипрозем, Шањраки њарбиён, 
дўкони рўзномафурўшї
ДАР ВИЛОЯТИ СУҒД
- ш.Хуљанд, мањаллаи 20, бинои «Кохи Матбуот», 7 ошёна. 
ДАР ВИЛОЯТИ ХАТЛОН

ТОЛЕЪНОМА           
Дар ин ҳафта вазъият тавре сурат меги-

рад, ки аз наздикон кумак пурсиданатон лозим 
меояд. Шарм надошта, ба шахсони наздикатон 
муроҷиат кунед. Аксари ҳамалҳо бо неруи дучанд 
аз уҳдаи кори зиёд баромада, ба боварии роҳба-
рият медароянд ва вазъи молиявиашон беҳтар 
мегардад. Фаромӯш насозед, ки хастагии аз ан-
доза зиёд боиси асабхаробӣ ва бемориҳои зиёде 
гашта метавонад. Баробари худро нотоб ҳис 
кардан табобатро ба таъхир нагузоред. Асаб ва 
масунияти бадану дилро эҳтиёт кунед. 

Нимаи аввали ҳафта ба мушкиле гирифтор 
мешавед, ки танҳо дар танҳоӣ аз уҳдааш ба-
ромада метавонед, аз ин рӯ ба ёрдамчиён умед 
набандед. Рӯзҳои душанбеву сешанбе бо корҳои 
батаъхирмондаи худ машғул шавед. Нохушиҳои 
рӯзи панҷшанбе ба саратон омада аз рӯйи ши-
носҳои тасодуфӣ ва забонро дошта натавони-
стани худатон рух медиҳад. Ҳангоми пинҳон 
намудани коре, ки набояд ба чашми атрофиён 
афтад, ҳушёр бошед.

Аз рӯзи сешанбе сар карда, диққати худро 
ба амалӣ сохтани орзуву хоҳишҳоятон раво-
на созед. Ба ҳар коре, ки бо дасту дили гарм 
машғул мешавед, бобарор анҷом меёбад. Рӯзи 
чоршанбе аз ноомадии баъзе корҳоятон хаво-
тир нашавед, ин муваққатӣ аст, мушкилатон 
яке пайи дигар рафъ мегардад. Бо шахси дӯст-
дошта муноқиша карданатон имкон дорад. 
Дар дохили оила низ ҷангу низоъ рух медиҳад. 
Агар аз қаҳру ғазаб худдорӣ намоед, имкони 
беҳтар сохтани муносибатҳои ошиқона ва 
оилавиро пайдо мекунед. 

Аввали ҳафта нафаре бо шумо муноқиша 
мекунад. Ҳарчанд кӯшиши аз моҷаро гурехтанро 
мекунед, вале имкон намеёбед. Ҳеҷ гоҳ ба бадӣ бо 
бадӣ ҷавоб надиҳед, вагарна охири ҳафта вазъият 
бар зидди шумо мегардад. Нимаи дуюми ҳафта аз 
кори якрангу бемаънӣ дилгир мешавед, атрофиён 
шуморо дарк карда наметавонанд, бо кори табъи 
дилатон машғул шуда наметавонед. Муноқишаи 
рӯирост дар ин маврид беҳуда аст. Кӯшиш намоед, 
ки ба фишори рӯҳӣ гирифтор нашавед, вагарна 
бемор шудани рӯдаи рост имкон дорад.

Дар ин ҳафта қувваву имкониятҳои худро 
ба назар гирифта, амал кунед. Рӯзи чоршанбе 
бе тайёрии пухта ба корҳои муҳим машғул на-
шавед. Рӯзи панҷшанбе барои ба бозор рафтан 
хуб аст. Рӯзи ҷумъа душманони пинҳонӣ ва 
бадхоҳон фаъол мегарданд. Рӯзҳои истироҳат 
тасодуфан дар муноқишаи дигарон ширкат 
варзида, тамоми гуноҳро ба сари шумо бор 
мекунанд ё вазъият тавре сурат мегирад, ки 
мушкили дигаронро рафъ карданатон лозим 
меояд. 

Аввали ҳафта аз рафтори аҳли хонаво-
да, ҳамкорон, ҳатто ҳайвоноти хонагӣ ва 
ҳангоми кор бо асбобҳои техникӣ сахт асабӣ 
мешавед. Сабру таҳаммулро пеша намоед. 
Рӯзи чоршанбе вазъият рӯ ба беҳбудӣ меорад. 
Бемориҳои зиёдатон рӯ зада, ҳолати бади руҳӣ 
ба ҳолати ҷисмониятон беасар намемонад. Ба 
узвҳои пешоббарор диққати бештар диҳед, 
имкони бемор шудани гурдаҳо, бемориҳои ин-
фексионӣ ва ҷароҳат бардоштанатон вуҷуд 
дорад. Аз афтидану ҷароҳат бардоштан 
эҳтиёт шавед, хусусан миён ва зонувонро аз 
зарб хӯрдан нигоҳ доред. 

Аввали ҳафта бо муноқишаи атрофиён оғоз 
меёбад. Дар ин рӯзҳо ба сари чанбари мошин ни-
шастанро тавсия намедиҳем, дар роҳ бе муноқи-
ша намеравед. Беҳтараш неруи манфиятонро 
ба фоидаи худ истифода бурда, бо нафаре ки 
кайҳо ба асабатон мерасид, вохӯрда норозигии 
худро баён кунед. Рӯзҳои ҷумъа ва истироҳат 
душвор мегузаранд. Беҳтараш ин рӯзҳоро дар 
хона гузаронед. Агар одати бекор нишастанро 
надошта бошед, аз сафару саёҳат , муошират 
ва ҳалли мушкилиҳои пулӣ худдорӣ намоед. 

Дар ин ҳафта бодиққат ва дурандеш будана-
тон зарур аст. Дар касбу кор муваффақ гашта, 
роҳбарият аз кори шумо қаноатманд мегардад. 
Рӯзи чоршанбе ба қаҳру ғазаб роҳ надиҳед. Рӯзи 
панҷшанбе кӯшиш кунед, ки ба ҷое дер накунед. 
Мутаассифона бо шахси дӯстдошта нофаҳмӣ 
рух дода, чанд рӯз бо ҳам ногап мешавед. На-
фароне, ки дар ҷустуҷӯйи манбаи нави даромад 
ҳастанд ё кори худро иваз кардан мехоҳанд, ба 
мақсад намерасанд. Вазъи молиявии шумо аз 
дигарон вобастагии зиёд дорад. 

Барои нафароне, ки бо кори тиҷора-
ту савдо ва сафарҳо машғуланд, ҳафтаи 
душвор меояд. Тамоми имкониятҳоятон 
маҳдуд, зимни робитаҳо душворӣ сар зада, 
ибрози ақида карданатон мушкил меша-
вад. Ҳангоми сафар монеаҳо пеш омада, дар 
тахт намудани ҳуҷҷатҳо ба ғалат роҳ до-
дану гум кардан имкон дорад. Агар вазифаи 
роҳбариро бар дӯш дошта бошед, корман-
дони худро барои меҳнати босамар таъриф 
карданро фаромӯш накунед. 

Агар гузаштаи худро ба ёд оварда, ашки 
ҳасрат рехтан гиред, дар корҳоятон муваф-
фақ намегардед. Миёнаи ҳафта аз сафари 
роҳи дур ва сафарҳои корӣ худдорӣ намоед, 
зеро нақшаҳоятон амалӣ намешаванд. Имкони 
болоравӣ дар вазифа бе сафар карданатон ҳам 
ҳал мегардад, агар шумо моҳирона ба дили 
роҳбарият роҳ ёбед. Ҳунару маҳорати худро 
шарм надошта нишон диҳед. Миёнаи ҳафта 
тафтиши ногаҳонӣ имкон дорад, омода бошед. 
Ба саратонҳои муҷаррад бештар ба ҷашну 
маъракаҳо рафтанро тавсия медиҳем. 

Ҳафтаи ноором буда, эҳтимоли ҷароҳат 
бардоштанатон зиёд аст. Бо вуҷуди он ки 
худро бардаму бақувват ҳис мекунед, ба са-
ломатӣ бепарвоӣ зоҳир накунед. Айни замон 
рагҳои хунгарду устухонҳоятон заиф гашта 
имкони бемор шудан ва  хурӯҷ намудани бе-
мориҳои музмини банду буғумҳо ва дандон, 
пайдо шудани дарди сахти сар эҳтимол до-
рад. Рӯзҳои ҷумъа ва шанбе ба якравию гар-
даншахӣ роҳ надиҳед, вагарна дар оилаатон 
муноқиша сар мезанад. 

Ҳафтаи хубест барои рафъи мушкилиҳое, 
ки ба шумо душворӣ эҷод мекарданд. Ҳоди-
сае, ки рӯзҳои наздик дар ҷойи коратон рух 
медиҳад, шуморо аз банди фикрҳои мағшуш 
раҳо бахшида, шодиву нишот ба дилатон роҳ 
меёбад. Барои бемор нашудану аз ҷароҳат 
бардоштан эмин мондан бояд хеле эҳти-
ёткор бошед. Дар ин давра эҳтимоли бемор 
шудани ҷигар ва асаби сурин вуҷуд дорад.

Фанни табиатшиносӣ 
яке аз фанҳои бениҳо-

ят шавқовару диққатҷалб-
кунанда буда, қобилияти 
дарки ҳодисаҳои табиатро 
дар ниҳоди кӯдакон бедор 
менамояд. 

Ин фан ҳодисаҳои та-
биати атрофии мо, олами 
пурасрори набототу ҳайво-
нот, гардиши об, ба амал 
омадани шабу рӯз, ҷирмҳои 
осмонӣ, ҳодисаҳои кайҳон, 
сангҳо,  кӯҳҳо, боду ҳаво, 
раъду барқ, тирукамоне, ки 
бо рангоангиаш ҳайратовар 
аст, меомӯзад, ки ин дар 
ояндаи кӯдаки зираку ҳу-
шёр заминаи хубест барои 
интихоби касб. Ин ҷо танҳо 
ба шавқу рағбат ва то кадом 
андоза фаҳмонида тавони-
стани омӯзгори синфҳои 
ибтидоӣ вобастагӣ дорад 
ва дар қалби кӯчаки кӯдаки 
хурдсол меҳри ин фанро ҷой 

карда метавонад, барои ҳа-
мин ҳар як таълимдиҳанда 
бо роҳу усулҳои замонавӣ 
бо истифода аз айёният 
расмҳои ҷолибу рангоранг, 
навгониҳои олами атрофро 
аз тариқи симову садо шу-
нидаву дида, бо як ҳиссиёти 
баланд ба хонандагон расо-
нида тавонад.

Омӯзиши ҷирмҳои ос-
монӣ, агар ба кӯдак писан 
ояд,  вай метавонад, дар 
оянда олими бузурги соҳаи 
физикаву астрономия ша-
вад ва шояд ба муваффақи-
ятҳое ноил гардад, ки то 
ҳанӯз ба инсонҳо номаълум 
бошад. Масалан, мавзӯъҳо 
дар бораи маъданҳои кӯҳӣ 
пурра омӯзонида шавад, хо-
нандаҳое ҳастанд, ки баъди 
хатми мактаб геолог шуда, 
ба омӯзиши кӯҳҳои сарба-
фалаккашидаи Тоҷикисто-
ни азизу ҷоноҷонамон сар 
мекунанд.

Омӯзгор метавонад ба 
воситаи омӯзонидани дарси 
табиат, табиати ватани моро, 
ки биҳиштосояш мегӯянд, ба 
хонандагон талқин намуда, 
дар ин раванд дар ниҳоди хо-
нандагон ҳисси дӯст доштани 
Ватанамон, ки хеле пурбара-
кат аст, бедор намоянд.

Табиати Тоҷикистон та-
моми боигариҳоро, инчунин, 
чор фасли солро дорост, ки 
ҳамаи инҳо туҳфаҳои бемисли 
табиатанд, аз ин рӯ, мо бояд 
табиати диёрамонро тозаву 
озода нигоҳ дорем, дарахту 
гулу гулбуттаҳоро зиёд ши-
нонем, диёрамонро обод гар-
донида, ба тамоми зебогиву 
тозагию покиаш ба наслҳои 
оянда боқӣ гузорем.

Оимгул НАСИМОВА, 
омӯзгори синфҳои ибтидоии 

муассисаи таҳсилоти миёнаи 
умумии №42-и ноҳияи 

Фирдавсӣ 

ТАБИАТШИНОСЇ
Омӯзиши он чӣ аҳамият дорад?

Бо амри тақдир бо ҷаво-
ни оромтабиат хона-

дор шудам. Аз зиндагиамон 
шаш моҳ гузашт. Муноси-
бати хусуру хушдоманам бо 
ман хуб буд. Ин манзара ба 
зани ҳеварам намефорид ва 
кӯшиш мекард, ки маро дар 
назди онҳо сиёҳ кунад. 

Бисёр вақт ҳангоми ҷанҷоли 
оилавӣ аз наздашон дур мерафтам, 
то ки маро дар ин ҷо гунаҳкор на-
кунанд. Шавҳарам ҳамеша кӯшиш 
мекард, ки аз нофаҳмиҳои оилави-
ашон бохабар набошам. Чунки ӯ 
рафтори янгаашро медонистааст, 
ки бо ман рашки зиёд доштааст ва 
ҳар вақт маро дар назди волидони 
шавҳарам бад мекардааст. Инро 
шавҳарам аз ман пинҳон медошт, 
то ки зиндагиамон вайрон наша-
вад. Ба хотири янгааш маро ҳеҷ гоҳ 
ба хонаамон намебурд ва аз мода-
раш хоҳиш мекард, ки ӯ маро ба 
хонаамон бубарад. Шавҳарам ба 
муҳоҷират рафт. Баъди як сол ба ва-
тан баргашт. Зиндагии мо аз ҳисоби 
муҳоҷират буд ва ҳар сол як-ду ма-
ротиба барои пайдо кардани маблағ 
барои рӯзгузаронӣ сафар мекард. 
Баъди як соли зиндагии муштарак 
ҳомиладор шудам. Хурсандии моро 
ҳаду канор набуд. То ин дам танҳо 
аз муоинаи духтурони амрози зано-
на гузаштааму табобатро дар хона 
гирифтаам. 

Баъди дувоздаҳ ҳафтаина шу-
дани кӯдак  ҳамшираи минтақавӣ 

омаду маро ба қайд гирифт. Вақти 
таваллуд ба беморхона рафтаму 
кӯдакамро ба даст гирифтам. Аз 
он ки ҷараёни таваллуд вазнин 
гузашт,  чанд моҳ фарзандам дар 
таҳти назорати духтурон буд.  Дар 
ин миён хунрав шудам ва духтурон 
талаб карданд, ки бояд ба ту хун 
гузаронем. Волидонам ба хотири 
зудтар шифо ёфтанам,  аз дӯсти па-
дарам хоҳиш мекунанд, ки ба дух-
тари мо хун диҳед. Ӯ розӣ мешавад 
ва танҳо баъди мувофиқ омадани 
ҳуҷайраҳои  хунамон ба ман хун 
гузарониданд. Баъди шаш моҳа 
шудани тифл боз бемор шудам ва 
маро бистарӣ карданд. Вақте таъ-
рихи беморӣ кушодан, тамоми таҳ-
лилҳоро гузаштам ва  тести вируси 
норасогии масъунияти одам мусбат 
баромад.  Духтур ба хотири даст-
гирии равонӣ бо ман кор мекарду 
вобаста ба роҳҳои сироятёбӣ, нигоҳ 
доштани роҳҳои худу атрофиёнро 

аз сироятшавӣ ва муолиҷаю бехавф 
мондани шахси бемор ба  атрофиён 
ва дигар нозукиҳои беморӣ суҳбат 
мекарданд. Инчунин, қайд кар-
данд, ки агар мабодо шавҳаратон 
эрод гиранд, ба назди мо фиристед 
ё рақамҳои моро ба онҳо расонед, 
то ки худамон ӯро фаҳмонему гу-
монашро дур созем. Аз назди духтур 
баромадаму намедонам ба замин 
роҳ мегаштам ё ба осмон, ягона 
саволе, ки дар сарам чарх мезавад, 
ин буд: “Шавҳарамро чӣ мегӯям, 
беҳтараш худамро мекушам, ки 
бори бадномӣ аз гарданам соқит 
шавад. Боз андеша мекардам, шояд 
худкушии ман обрӯи волидонамро 
резонаду онҳо сарашонро дар назди 
халқ бардошта натавонанд”. Ҳола-
тамро пинҳон дошта, ба духтурам 
гуфтам, ки бояд ба хона равам ва 
роҳ ба сӯи хона гирифтам. Ҳарчанд 
роҳҳои сироятёбиро гуфта бошад 
ҳам, вале метарсидам фарзандамро 

оғӯш кунам. Аз ин рафтори ман мо-
дарам батааҷуб омаду пурсид, ки 
чаро ту намегузорӣ писарат оғӯшат 
гирад? 

Гиря гулугирам кард ва чизе 
гуфта наметавонистам. Аз мода-
рам хоҳиш кардам, ки сарам сахт 
дард карда истодаасту маро танҳо 
гузоранд. Духтур гуфт бояд каме 
истироҳат кунам. Дарро маҳкам 
карда, ончунон гиристаму ба худ 
суол додам, ки чаро Худованд ба 
ман ин бемориро раво дидааст. Ду 
рӯз пас ба хонаамон машваратчи-
ён омаданду бо ман суҳбат кардан 
хостанд, намедонистам чашмони 
сурх гаштаамро чӣ гуна пинҳон до-
рам. Онҳо волидонамро низ даъват 
карда, аз бемории ман хабар доданд 
ва гуфтанд, ки шумо нигарон набо-
шед, мо духтари шуморо  дар таҳти 
назорати худ мегирем. Тамоми му-
олиҷаашро сари вақт гирад, шахси 
бехавф барои атрофиён ва пайван-
дон боқӣ мемонад. Ҳамчунин ме-
тавонад, фарзанди солим ба дунё 
биёранд.  Вақте ин суханро гуфтанд, 
рангу рӯи модарам дигар шуд ва ман 
дар назди худ мақсад гузоштам, ки 
тамоми гуфтаи духтуронро иҷро 
мекунам. 

Дар ин миён шавҳарам ба ман 
занг зад ва гуфт, ки ба хонаамон 
баргард, чунки модарам бемор шу-
дааст ва касе нест, ки кори хонаро 
анҷом диҳад. Ман хомӯш истода на-
гуфтам, ки майлаш бармегардам. 
Ин хомӯшии ман шавҳарамро ба 
ташвиш овард. Дар назди худ қавл 

гузоштам, ки ҳамаашро мегӯям ва 
бемор шуданамро  пурра нақл кар-
да, гуфтам ки нисбати ман чизе, ки 
фикр мекунед, фикр кунед. Лекин 
ман вақти хунгузаронидан ба ин 
беморӣ гирифтор шудаам. Шавҳа-
рам низ хомӯш шуд ва телефонро 
хомӯш кард. Баъди се рӯз боз занг 
заду гуфт, ки баъди як сол барме-
гардам ва тамоми хаёлам ба муо-
лиҷа банд буду танҳо ба дастгирии 
равонӣ ниёз доштам. Гоҳо шавҳа-
рам занг мезаду аз аҳволу худаму 
фарзандам пурсон мешуд. Баъзан 
боварам намеомад, ки ӯ дубора зин-
дагӣ кардан мехоҳад ва худам низ 
ҷуръат намекардам дар ин мавзӯъ 
суҳбат кунам. Волидонаш ба мода-
рам занг зада гуфтанд, ки духтари 
шумо гирифтори бемории хатарнок 
шудаасту мо намехоҳем писари мо 
бо духтари шумо зиндагӣ кунад, 
биёеду чизу чораашро баред. Онҳо 
чизе нагуфтанду бо ман маслиҳат 
карданд, вале дар ҷавоб гуфтам, ки 
шавҳарам дар ин бора чизе нагуф-
тааст, баъди баргаштанаш маълум 
мешавад. 

Баъди як сол шавҳарам ба на-
здам баргашт ва мо якҷо аз муои-
наи духтур гузаштем. Онҳо тавсия 
доданд, ки бедудилагӣ зиндагиа-
тонро давом диҳеду ҳатто фарзанди 
солимро ба дунё оварда метавонед.  
Танҳо муолиҷаро канда накунед, то 
ки худу атрофиёнро аз беморшавӣ 
эҳтиёт намоед.  

Марҷонаи хуҷандӣ, 
модари як фарзанд       

ШИФО ёфта ҳам набошам, БЕХАВФАМ

Санаи 4 апрели соли равон дар Осорхонаи миллии Тоҷикистон 
намоиши асарҳои узви Иттифоқи рассомони Тоҷикистон Нуралӣ 
Солеҳов баргузор шуд.

Намоиш «Пайванди наслҳо» ном дошта, рассом дар он 60 асари 
худро ба маърази тамошо гузоштааст.  

 Нуралӣ Раҷабович Солиев 12 майи  соли 1958 дар   шаҳри 
Панҷакент таваллуд шуда, хатмкардаи Колеҷи рассмоии ба номи 
Мирзораҳмат Олимов мебошад.

«ПАЙВАНДИ НАСЛҲО»
оғози намоиши асарҳои рассмо Нуралӣ Солеҳов

Навбатдори шумора: О.НОЗИР

ПУРСЕД, ЉАВОБ МЕДИЊАНД!ШАКАРХАНД
Тарси мард

 Марде зан мегираду баъде се 
моҳ занаш писар таваллуд меку-
над. Мард ба бозор рафта дафта-
ру қалам ва лавозимоти мактабӣ 
харида ба хона меорад. Занаш 
ҳайрон шуда мепурсад:

-Китобу дафтарро барои чӣ 
харидӣ?

Мард мегӯяд:
-Барои писарамон.
Зан:
-Охир писарамон нав серӯза 

аст.
Мард мегӯяд:
-Аз дасти тифле ки роҳи нуҳ-

моҳаро дар се моҳ тай намуд, ҳар 
кор омаданаш мумкин. Пагоҳ аз 
ҷояш хеста ба мактаб мерафта-
гист.

Бовар кун
Шавҳар аз сафари хидматӣ ба 

хонааш омада, бо занаш салом 
мекунаду рост ҷониби  ҳаммом 
меравад. Он ҷо мардеро дида, 
ҳайрон мешавад:

-Шумо дар ин ҷо чӣ кор ме-
кунед?

Мард мегӯяд:
-Ман устои таҷҳизоти сантех-

никӣ.
Шавҳар ба хонаи дигар даро-

мада, он ҷо марди дигарро дида 
боз мепурсад:

-Ту кистӣ?
Мард мегӯяд:
-Ако, ман устои барқ, барқро 

таъмир карда истодаам.
Шавҳар ба ғазаб омада, ба хо-

наи хоб медарояду он ҷо боз як 
марди дигарро дида мепурсад:

-Ту дар ин ҷо чӣ кор мекунӣ?
Мард мегӯяд:
-Ако ман мусофирбарро ин-

тизор ҳастам. 
Шавҳар ба ғазаб омада:
-Чӣ хел мусофимрбар, ин ҷо 

ошёнаи сеюм аст.
Мард дар ҷавоб:
-Акаҷон, ба он ду нафар бовар 

кардед, илтимос ба ман ҳам бовар 
кунед!

Љавони бењунар
Ҷавону духтаре ба хобгоҳ ме-

раванд, ки танҳо як ҳуҷраи холӣ 
асту тамом. Ҳар ду маслиҳат ме-
кунанд, ки дар як хона зиндагӣ 
карда, шабҳо байнашон болишт 
гузошта хоб мераванд. Ҳамин 
тавр 3 сол аз байн мегузарад. Рӯзи 
ҳар ду ба театр мераванд, вале ҳа-
магӣ як билет дастрас мекунанд. 
Писар ба духтар мегӯяд:

Ту бо чипта даро, ман аз болои 
девор парида медароям.

Духтар дар ҷавоб мегӯяд:
-Рӯят сафед, о дар давоми 3 

сол аз болои як болишт гузашта 
натавонистиву аз болои девор 
парида метавонӣ - мӣ? 

Маслињати бибӣ
Зане ба дугонааш дарди дил 

мекунад:
-Модаркалонам ба ман гуфта 

буданд, ки ҳеҷ гоҳ лучи модар-
зод бо шавҳарат хоб накун. Рӯзи 
сеюм аст, ки дар сарам рӯймол 
баста хоб меравам.

Дугонааш мегӯяд:
-Шавҳарат чизе нагуфт?
Зан дар ҷавоб:
-Шавҳарам гуфт, ки дар ои-

лаатон ягон кас девона набуд?

Шукрона
Марде хари худро гум карда, 

се рӯз гирди шаҳр мекофт ва ҳар 
замон шукр мегуфт. Мардумро 
аҷиб намуду аз ӯ пурсиданд:

-Чаро шумо хар гум карда, боз 
шукр мегӯед?

Мард дар ҷавоб:
-Шукр, ки дар хар савор на-

будам, вагарна ман ҳам се рӯз 
мешуд, ки гум будам.

Тањияи Н.РАЉАБОВА

Хонандагон саволњои худро метавонанд ба 
унвони њафтаномаи “Тољикистон” ба суроғаи: 
734018, ш. Душанбе, хиёбони Саъдии Шерозї 

16, ошёнаи 11  ё бо почтаи электронии
 tojikiston@pressa.tj, телефон: 238-54-51

БА ДИРЕКТОРИ АГЕНТИИ ҲИФЗИ ИҶТИМОӢ                          
ВА НАФАҚАИ НАЗДИ ҲУКУМАТИ  ҶТ           
САФАРАЛӢ НАҶМИДДИНОВ  

-Ман як сол пеш аз кори дав-
латӣ ба нафақа баромадам.Азба-
ски нафақаам ночиз буд, (ҳама-
гӣ 430 сомонӣ) маҷбур шудам, 
шартномавӣ дар ҷои дигар кор 
кунам. Аз музди меҳнати шарт-
номавиам ҳар моҳ ба фонди на-
фақа низ пул мегузаронанд. Би-
гӯед,ки оё ин маблағҳо дар оянда ба нафақапулии ман 
илова мешавад ва ман онро кай гирифта метавонам? 

Саттор ҶОБИРЗОДА, 
сокини Душанбе

БА САРДОРИ РАЁСАТИ СОХТМОН,                   
АЗНАВСОЗӢ ВА ТАЪМИРИ АСОСИЮ ҶОРИИ 
РОҲҲОЮ КУПРУКҲОИ ҲУДУДИ Ш.  ДУШАНБЕ 
САМАНДАР БОБОЕВ 

-Сокинони пойтахт ҳоло шоҳиди сохтмони  эста-
кадаҳо (роҳи чандошёна) бо мақсади тамба нашудани 
нақлиёт мебошанд. Дар минтақаи 82 чунин эстака-
да қариб ба охир расидааст ва ҳоло сохтмони чунин 
иншоот дар маҳалли Қарияи боло рафта истодааст. 
Бигӯед,ки минбаъд чунин эстакадаҳо боз дар кадом 
минтақаҳои Душанбе  сохта мешаванд ва оё буҷаи 
пойтахт ба чунин сохтмонҳо мерасад?

Саодат РОЗИҚЗОДА,
 рӯзноманигор

САФАРАЛЇ 
НАЉМИДДИНОВ


